
आधुनिक केसरी न्यूज 

सचिन कोरडे
धाराशिव : गेल्या आठवड्यापूर्वीच छत्रपती 
संभाजी नगर येथे दीर्घ कालावधीनंतर कॅबिनेट 
बैठक झाली. या बैठकीमध्ये मराठवाड्यासाठी 
हजारो कोटी पॅकेजची घोषणा करण्यात आली. 
कायम दुर्लक्षित राहिलेला मराठवाडा तसेच 
पाण्यामुळे तहानलेला मराठवाडा अशी 
ओळख पुसून या मराठ्याला सुजलाम 
सुफलाम करण्यासाठी येणाऱ्या पुढील 
काळामध्ये मराठवाड्यात नदीजोड प्रकल्प, 
लिफ्टिंग ने पाणी आणणे, इतर प्रकल्प 
यासाठी कॅबिनेट बैठक घेऊन 45 हजार 
कोटी मराठवाड्यात देणार अशी घोषणा या 
ट्रिपल इंजिन सरकारने केली आहे. या सर्व 
सुख सुविधा भविष्यामध्ये मराठवाड्याला 
मिळतील. सध्याच्या परिस्थिती पहिली तर 
ना नोकरी, बेरोजगारी, कोरडवाहू शेती, 

पाण्याची टंचाई असल्यामुळे शेतीपूरक 
व्यवसाय नसणे,व्यवसाय, उद्योगधंदे ह्या 
गोष्टीमूळे आज घडीला मराठवाड्यामध्ये 
पंचवीस ते पस्तीस या वयोगटातील बहुसंख्य 
तरुण अविवाहित आहे. मराठवाडा भविष्यात 
सुजलाम सुफलाम करण्याचा सरकारचा 
मानस आहे. पण त्यावेळी हे अविवाहित करून 
वयाचे चाळीशीवरून पुढे जातील. अशावेळी 
या अविवाहित तरुणांनी काय करायचं हा 
गंभीर प्रश्न या तरुण पिढीसमोर आहे. देशात 
अविवाहित तरुणांची संख्या वाढली आहे. 
सरकारने केलेल्या सर्वेक्षणात ही बाब समोर 
आली आहे. सर्वेक्षणाच्या आकडेवारीनुसार, 
2019 मध्ये देशातील 15-29 वयोगटातील 
अविवाहित व्यक्तींचे प्रमाण 23 टक्क्यांपर्यंत 
वाढले आहे. 2011 मध्ये हे प्रमाण 17.2 
टक्क्यांवर होते. पूर्वी जन्मपत्रिका, जात, गोत्र, 
उंची, परीवाराची आवड व परस्परांची आवड 
एव्हढीच फिल्टर्स होती व मुलामुलींची संख्या 

जवळजवळ समानच होती. परंतु वैद्यकीय 
तंत्रज्ञान वापरुन मुलाच्या हव्यासापोटी मुलींची 
संख्या कमी होणे हे संकट साऱ्यांनी ओढवून 
घेतले आहे. पूर्वीच्या काळी लग्न जुळविणारे 
मध्यस्थींची संख्या लक्षणीय तर होतीच पणं ती 
विश्वासू होती. महत्वाचे आज त्या दोन्हीचाही 
अभाव दिसून येतो. शैक्षणिक किंवा 
नोकरी या कारणामुळे  मुलं मुली 
घरापासून दूर राहत आहेत. अशा 
वेळी मुलांना जोडीदार शोधणे 
हे आईबापांना जिकिरीचे होत 
आहे. लग्न केल्यानंतर  जोडीदार 
मनासारखाच मिळेल याबाबत 
विशेषतः मुली रिस्क नको म्हणुन 
निर्णय घेणे टाळतात किंवा 
लांबणीवर टाकतात. लग्नाला 
व्यवहारिक स्वरूप आज 
जास्तच आलेले दिसुन येत 
आहे. प्रत्येक गोष्ठीची 

ठराविक वेळ असते. लग्न योग्य वयात न 
केल्याने पुढे पाळणा लांबने वा मुल होत नाही. 
त्याचबरोबर लग्न उशिरा झाल्यास काही 
समस्या उद्भवू शकतात.  या  कारणांमुळे 
सुद्धा लग्न जुळविण्यास विलंब होत आहे. 
हिंदू धर्मामधील काही समाजातील वर पिता 

आपल्या मुलासाठी जातीमधील वधू मिळत 
नसल्याने व इकडे मुलाच लग्नाचं 

वय निघून जात आहे. जवळच्या 
परिसरातील पण वेगळ्या धर्माची 
मुलगी घरात सून म्हणून आणावी 
तर समाजामध्ये मानपान राहणार 
नाही. त्यामूळे परराज्यामधून 

आपल्या जातीची संलग्न किंवा 
पोट जातीच्या मुली घरात सून म्हणून 
घेऊन येणाऱ्या सासरे पाटलांची 
संख्या लक्षनिय आहे. आपल्या 
हिंदू धर्मात एका विशिष्ट वर्गाने 

तर आपल्या फ़ायद्यासाठी इतके 

थोताण्ड मांडून ठेवलेले आहे.कुंडली व 
नाडी जुळती का?नाही ते पाहणे,त्या पैकी 
एक थोतांड आहे आणि गमतीशीर बाब 
म्हणजे या सौर मंडल मध्ये जेवढे ही ग्रह 
तारे आहेत ते फक्त हिंदूधर्मियाच्या पाठी 
मागे हात धुवून पडलेले आहेत.  इतर धर्मीय 
किंवा हिन्दू धर्मातून वेगळे झालेल्या जसे 
बौद्ध, जैन, शिख, आर्य  इत्यादी समाजाला 
हे ग्रह बिलकुल छळत नाहीत, किंवा त्यांच्या 
जन्मपत्रिकात डोकुन सुद्धा पाहत नाहीत.आणि 
अजुन एक नवल म्हणजे एवढे ग्रह दोष गन 
नाडी पाहून जन्मपत्रिकेनुसार 30,32,34,36 
गुण मिळालेल्या हजारो जोड़पे आज घडीला 
घटस्फोट घेण्यासाठी कोर्टाच्या पायऱ्या 
चढउतार केल्याचे दिसून दिसुन येते. तरीही 
एका विशिष्ट समाजाने हा ग्रहांचा फोलपणा 
हिंदूंच्या माथी मारला आहे हे अजूनही या या 
अविवाहित तरुणांच्या वर पित्याला दिसून येत 
नाही, याची खंतच आहे.

मराठवाड्यात नवरदेवासाठी नवरीचा भीषण दुष्काळ
मराठवाड्यासाठी कोटीचे पॅकेज येई; पण चाळिशी ओलांडलेल्या पोराला पोरगी कोण देईल? 

मुंबई : राष्ट्रवादी शरद पवार गटाचे आमदार रोहित पवार  यांना महाराष्ट्र  प्रदषूण नियंत्रण मंडळाने गरुुवारी मध्यरात्री दोन वाजण्याच्या सुमारास 
बारामती अॅग्रो कंपनीचे दोन प्लांट बंद करण्याची नोटीस बजावल्यानंतर आज रोहित पवार यांना आज, त्यांच्या वाढदिवसाच्या दिवशी मोठा 
दिलासा मिळाला आह.े हायकोर्टाने बारामती अॅग्रोवर 6 ऑक्टोबरपर्यंत कोणतीही कारवाई न करण्याचे आदेश दिले आहते. 

मराठी     दैनिक

किंमत ५ रुपये  छत्रपती संभाजीनगर (₧महाराष्ट्र)

वर्ष - ०३      अंक - ५९

शनिवार, ३० सप्टेंबर २०२३

आरएनआय : एमएएचएमएआर/२०२१/८२५६६ विश्वव्यापी मराठी दैनिक

दिवाळीनंतर देशात कत्तल 
की रात : प्रकाश आंबेडकर

मुंबई :  वंचित बहुजन आघाडी आगामी लोकसभा निवडणुकीत महाराष्ट्राच्या 
सर्व ४८ जागा लढवणार आहे. पक्षाचे अध्यक्ष प्रकाश आंबेडकर यांनी नुकतीच 
याबाबतची घोषणा केली आहे. दरम्यान, वंचितने निवडणुकीच्या प्रचाराला 
आत्तापासूनच सुरुवात केली आहे. तसेच राज्यभरात पक्षाची मोर्चेबांधणी केली जात 
आहे. वंचित बहुजन आघाडीने महाराष्ट्रात शिवसेनेच्या ठाकरे गटाबरोबर युती 
केली आहे. अद्याप या दोन्ही पक्षांमध्ये किंवा महाविकास आघाडीतही (ठाकरे गट 
महाविकास आघाडीचा भाग आहे) जागावाटपाबाबत चर्चा झालेली नाही. दरम्यान, 
आगामी लोकसभा आणि विधानसभा निवडणुकीत राज्यात अराजकता वाढेल असे 
वक्तव्य प्रकाश आंबेडकर यांनी केले आहे. प्रकाश आंबेडकर म्हणाले, मी इथे 
दिवाळीनंतर कत्तल की रात होईल. सगळीकडे पूर्णपणे अराजकता माजलेली असेल. 
या देशात निवडणुकीच्या अगोदर जी परिस्थिती याआधी कधीच झाली नाही, तशी 
परिस्थिती होण्याची शक्यता आहे. त्यामुळे सर्व भारतीयांना माझा आग्रह आहे की, 
कितीही स्फोटक परिस्थिती निर्माण करण्याचा प्रयत्न झाला तरी मतदान होईपर्यंत 
सर्वांनी शांतता राखा. मी आधीच सर्वांना शांततेचे आवाहन करतोय. 

नभ उतरू आलं...नभ उतरू आलं...

कधी ऊन, कधी पाऊस असा निसर्गाचा लपंडाव सुरू असून नुकत्याच झालेल्या पर्जन्यसरींनंतर जयाद्री खोऱ्यातील ऐतिहासिक पेशवे तलावाचे जेजुरीगडवरून टिपलेले विहंगम दृश्य. छाया : विजयकुमार हरिश्चंद्रे 

रोहित पवारांना हायकोर्टाकडून दिलासा 

महाराष्ट्र प्रदूषण नियंत्रण मंडळाने आमदार रोहित 
पवार यांना मध्यरात्री नोटीस देत बारामती ॲग्रोचे 
दोन प्लांट बंद करण्याचे निर्देश दिले होते.  यासाठी 
रोहित पवार यांना प्रदूषण नियंत्रण मंडळाकडून 72 
तासांची मुदत देखील देण्यात आली होती. त्यानंतर 
आज हायकोर्टात रोहित पवार यांनी धाव घेतली. रोहित 
पवार यांनी दाखल केलेल्या याचिकेवर  सुनावणी 
करताना हायकोर्टाने दिलासा दिला आहे. बारामती 
अॅग्रो कंपनीवर 6 ऑक्टोबरपर्यंत कोणतीही कारवाई न 

करण्याचे हायकोर्टाने महाराष्ट्र प्रदूषण नियंत्रण बोर्डाला 
आदेश दिले आहेत.  दरम्यान, महाराष्ट्र प्रदूषण नियंत्रण 
मंडळाने नोटीस बजावल्यानंतर रोहित पवार यांनी ट्वीट 
करत कारवाईची माहिती दिली होती. सरकारविरोधात 
भूमिका घेत असल्यामुळेच माझ्यावर सूडबुद्धीने कारवाई 
करण्यात आली आहे. मात्र आम्ही घाबरणार नाही. 
राज्यातील 2 ज्येष्ठ नेत्यांनी माझ्या वाढदिवसा दिवशी 
मला जरी गिफ्ट दिल असलं तरी आगामी निवडणुकांच्या 
माध्यमातून राज्यातल्या जनतेच्या माध्यमातून त्यांना 

रिटर्न गिफ्ट मिळेल, असेही पवार यांनी म्हटले. रोहित 
पवार यांच्या बारामती अॅग्रोवर कारवाई केल्यानंतर 
राष्ट्रवादी काँग्रेस शरद पवार गटाने राज्य सरकारवर 
टीका केली. शरद पवार यांच्या उपस्थितीत विविध 
संस्थांच्या बैठकीचे आयोजन करण्यात आलेे होते. यात 
त्यांना रोहित पवार यांच्या बारामती अॅग्रोबाबत प्रश्न 
विचारण्यात आला. त्यावर उत्तर देताना शरद पवार यांनी 
अधिक भाष्य करणे टाळले. बारामती अॅग्रो प्लांटवरील 
कारवाईवर सध्या बोलणार नाही, असे ते म्हणाले.



निरूपण 

डॉ. चन्द्रहासशास्त्री 
सोनपठेकर

प्रकृतिं सुकृतिं देवीं ललितां लसितां शिवाम् |
वत्सलां वल्लभां गौरीं दुर्गां देवीं नमाम्यहम् 

|| ९९ || प्रकृतीला, सुकृतीला, देवीला, 
ललितेला, लासितेला, शिवेला, वात्सलेला, 

वल्लभेला, गौरीला, दुर्गादेवीला मी 
नमस्कार करतो.

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

प्रसिद्ध ब्रिटिश खगोलशास्त्रज्ञ डॉ स्टीफन हॉकिंग यांना मोटरन्यूरॉन हा दुर्मिळ 
आजार झाला होता. त्यांना आपल्या हाताची केवळ तीन बोटेच हलवता येत. पण मेंदू 
मात्र तल्लख होता. शारीरिक व्याधींमुळे निराश न होता हा महान शास्त्रज्ञ आपले 
संशोधनकार्य करीत राहिला. एवढेच नव्हे तर ते जगभर फिरले. भारतातही आले. 
जयपूर फूट बसवलेली भारतीय नर्तिका सुधा चंद्रन. आपल्या अपंगत्वावर मात करून 
जिद्दीने तिने आपल्या नृत्याची साधना सुरु ठेवली. या लोकांजवळ कुठून आले एवढे 
बळ ? ' निश्चय ! निश्चय ! ' या लेखात लेखिकेने अशा लोकांची उदाहरणे देऊन 
आपल्यातील कार्य करण्याचा आत्मविश्वास जागवला आहे.  काही लोक उत्साहाने 
एखाद्या गोष्टीला सुरुवात तर करतात पण लवकरच कंटाळून ती अर्धवट सोडून 
देतात. चिकाटीने एखाद्या गोष्टीचा पाठपुरावा ते करत नाहीत. एखादी गोष्ट पूर्ण 
केल्याशिवाय त्यातील आनंद तुम्हाला कसा मिळणार असे आपल्याला ' पूर्णत्वाचा 
आनंद ' या लेखात त्या सांगतात. ' हो... आहे ' या लेखात त्या आपल्याकडील 
असणाऱ्या गोष्टींचे भान आणून देतात. आपल्याजवळ नसणाऱ्या गोष्टी उगाळत बसून 
आपण उगाचच दुःख करीत बसतो. पण आपल्यापेक्षा विपरीत परिस्थितीत दिवस 

कंठणाऱ्या इतर लोकांकडे पाहिले तर आपण किती भाग्यवान आहे हे आपल्याला 
कळते. आणि सगळेच चांगले गुण, सगळ्याच चांगल्या गोष्टी आपल्याकडे असतील 
असे नाही. पण म्हणून दुःखी कशाला व्हायचे ? आपल्याजवळ जे चांगले आहे, त्याचा 
शोध घेऊन ते वाढवण्याचा प्रयत्न का करू नये ?  असे सकारात्मक विचार देणारे 
आणि आनंद आणि ऊर्जेने काठोकाठ भरलेले अनेक लेख या पुस्तकात आहेत. काही 
लेखांची शीर्षकेच पहा ! उसळू द्या उत्साहाचा झरा, फक्त मी आहे म्हणा, रत्नपारखी 
व्हा, मनाचा ब्रेक उत्तम ब्रेक, ठिणग्या नको प्रकाश हवा, काटे नव्हे गुलाब पहा, 
ताकद मनाची, झोपा शांत मनाने उठा प्रसन्न मनाने, दुखवायचं की सुखवायचं, जग 
स्वतःपलीकडचं, काळजी करण्यापेक्षा काळजी घ्या, निरागस हास्याचा झरा बना असे 
जवळपास ९०-९२ लेख या पुस्तकात आहेत. काही लेख अगदी छोटेखानी आहेत 
पण त्यातील आशय मोठा आहे. लेखांची लांबी रुंदी न बघता लेखांची खोली बघावी. 
पुस्तक हातात घेऊन कोणताही लेख वाचायला घेतला तरी चालते असे हे पुस्तक 
आहे. काही पुस्तके केवळ वाचायची असतात, तर काही पुस्तके वाचून त्यावर विचार 
करावा आणि त्यावर अंमल करावा अशी ती पुस्तके असतात. अशी पुस्तके जगण्याचे 
भान देतात. ' जरा थांबा, विचार करा ' हे असेच पुस्तक आहे ! 

घराघरात स्वर्वेद, मनामनांत 
स्वर्वेद, जनमनांत स्वर्वेद !
प्रकृति बन्ध निरबन्ध है, सहज व मुक्त 

स्वभाव ।   सृष्टि प्रलत एक सम रहे, अज 
सद्गुरु परभाव ।।२९।। (स्वर्वेद पंचम 

मण्डल त्रयोदश अध्याय):०५/१३/२९ 
मूळ भाष्याचा मराठी अनुवाद : 

नित्य अनादि सद्गुरू सुकृतदेव प्रकृती-
बंधन रहित असून सृष्टी आणि प्रलयात 

एकसमान राहाणारे चेतन, सहज 
प्रभावाने शुद्ध, बुद्ध आणि मुक्त स्वभाव 

आहेत.

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

सुप्रभात
शनिवार, ३० सप्टेंबर २०२३ २

आधुनिक केसरी 

कौटुंबिक कलहांची सुरुवात आर्थिक कारणांमुळे होत असल्याचे 
अनेकदा समजते. विवाहानंतर उभयतांनी मिळवलेले आपापले 

उत्पन्न हे स्वतःसाठीसुद्धा न वापरता 
जोडीदाराने मिळवलेल्या पैशावर 
हक्क दाखवायचा, त्यांतूनच खर्च 
करायचा आणि स्वकमाईतून 
मिळालेला पैसा शिल्लक ठेवायचा. 
ह्यामुळे निर्माण होणाऱ्या समस्या 
सोडवण्यासाठी केवळ पैशाचीच 
गरज भासू लागते. अर्थ नाही तर 
परम अर्थ हीच भावना रुजणे 
तापदायक, घातक ठरू शकते, 
ही जाणीव होणे आवश्यक असते. 

आर्थिक पातळीवर माझे ते माझेच आहे, पण तुझे सुद्धा माझेच आहे, 
असा विचार करणारी व्यक्ती मानसिक पातळीवर मात्र तुझे-माझे 
करून मोकळे होताना दिसते. एकाच कुटुंबात राहून देखील प्रत्येकाचा 
आर्थिक ताळेबंद मात्र स्वतंत्र तयार होतो. त्या ताळेबंदला कोणतेही 
ताळतंत्र नसते, तो ज्याच्या त्याच्या टाळेबंद कपाटात सुरक्षित ठेवलेला 
असतो. एकाच घरांत एकाच कुटुंबातील सदस्यांचे हे आर्थिक 
ताळेबंद, व्यवहार इतके कुटुंबातील इतर सदस्यांपासून सुरक्षित ठेवावे 
लागतात; तसे करणे एकूणच कुटुंबीयांच्या परस्पर नातेसंबंधाच्या 
दृष्टीकोनातून योग्य वाटते. अनेकदा नकारात्मक विचार, वर्तन आणि 
व्यवहारामुळे परस्परांमध्ये दुरावा निर्माण होत जातो, गैरसमज वाढत 
जातात, मतभेद व्हायला लागतात आणि कालांतराने परस्परांविषयी 
वैरभावना निर्माण होऊ लागते. ह्यामुळे घडत काहीच नाही परंतू 
सर्वच पातळीवर बिघडायला लागते. सहजीवनाचा आनंद घेण्याचे 
विवाहाप्रसंगी एकमताने ठरवल्याचे विस्मरण होऊ लागते. जीवनाचा 
एकत्र आनंद घेण्याच्या, परस्परांच्या सुख-दु:खांत सहभागी होण्याच्या 
हेतूने सहजीवनाची सुरुवात केलेले, एकमेकांना आपल्या आर्थिक 
व्यवहाराची माहितीही होऊ देत नाहीत, तेव्हा आश्चर्य त्याच्या 
विचारांचे अथवा आचारांचे नाही तर त्यांच्या परस्परांतील जाणीवा 
संपल्याचे वाटत असते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

स्व अर्थापेक्षा परम अर्थ 
महत्वाचा

हेतू शुद्ध ठेवावा
आधुनिक केसरी 

मनुष्याने शुद्ध हेतू ठेवण्याचा प्रयत्‍न करावा. 
हेतू शुद्ध असला की स्वाभाविकच कृती 
त्याला अनुरुप होऊ लागते आणि प्रगतीला 
मदत होते. हेतू हा विहिरीत असणार्‍या 
झर्‍याप्रमाणे आहे. झरा गोड पाण्याचा असला 
म्हणजे विहिरीचे पाणी स्वाभाविकच गोड 
असते. म्हणून हेतू शुद्ध ठेवण्याची दक्षता 
घ्यावी, आणि त्याकरिता रामाची प्रार्थना 
करावी. माणसाला देहरक्षणापुरते अन्न, 
वस्त्र आणि नाम घेण्याची बुद्धी असली की 
असमाधानाला जागा नाही. 'नको दैन्यवाणे 
जिणे भक्ति उणे' हेच रामराया जवळ मागावे. 
पर्वकाळात भगवंत कामधेनूचा अवतार 
घेतो; जे ज्याला पाहिजे ते त्याला देतो. 
पर्वकाळात सज्जन तसेच दुर्जनही आपली 
कामे करून घेतात. जारण-मारण ही देखील 
पर्वकाळांतच शीघ्र साध्य होतात. आपण 
मात्र भगवंताचे कसे व्हावे हे पहावे. शुभेच्छा 
धरावी, भावना जागृत करावी. 'काहीही कर, 
पण भगवंता तुझा विसर पडू देऊ नकोस.' 
असे भगवंताजवळ मागावे. 'आजवर कळत 

नकळत जे पाप झाले असेल ते नाहीसे कर. 
पुढे पुनः नाही करणार,' असे म्हणावे, म्हणजे 
मागली पापे नष्ट होतात. ज्याला विषयाची 
गोडी असते त्याला नाही परमार्थाची गोडी 
लागत. त्यांना 'मीच काय तो शहाणा, मोठा' 
असा अभिमान असतो. पण त्यांच्यापेक्षा 

लक्षावधी शहाणे आणि श्रीमंत जगात आहेत 
हे ते जाणत नाहीत. ते खालच्या लोकांकडे 
पाहतात आणि त्यांच्याहून मी श्रेष्ठ आहे असे 
म्हणतात. माझे चुकते आहे एवढे कळले तरी 
चालेल. विषयी लोकांना 'मला कुठे दुःख 
आहे' असे वाटते. पण दारूप्रमाणे विषयाची 

धुंदी उतरली म्हणजे पश्चात्ताप होतो.
'देव आहे' असे खर्‍या अर्थाने वाटणारे 
जगामध्ये थोडेच असतात. सद्‌विचार, 
सच्छास्त्र आणि सद्‍बुद्धि हे प्रत्येक माणसाला 
याच जन्मात भगवंताकडे नेण्यासाठी आहेत. 
प्रपंचाचा अनुभव कष्टमय आहे, पण 
भगवंताचा अनुभव आनंदमय आहे. तापाने 
आजारी असलेल्या माणसाला आपल्याला 
घाम यावा असे वाटत असते. पण नुसत्या 
वाटण्याने काही तो येत नाही, त्यासाठी 
डॉक्टरचे औषध घ्यावे लागते. तसे, ज्याला 
भगवंताचे प्रेम यावे असे वाटते, त्याने नाम 
घेणे हेच एक औषध घ्यावे. भगवंताचे प्रेम 
एकदा चिकटले की त्याच्या आड दुसरे काही 
येत नाही.
खाणीतल्या दगडामध्ये जसे सोने असते, 
तसा आपल्यामध्ये परमात्मा आहे. 
दगडातली माती अनेक चाळण्यांनी आणि 
यंत्रांनी काढून टाकतात आणि नंतर सोने 
हाती लागते, त्याचप्रमाणे अनेक वासना 
नष्ट झाल्यानंतर परमात्मा आपल्या हाती 
लागतो. आपण 'मी' पणाने मेल्यानंतर शेवटी 
परमात्मा प्रकट होतो.

 

आधुनिक केसरी 

सासर माहेर | एक झाले ||
वाहुनिया भार | झालो मी निश्चिंत || 

आता कैसी खंत | पांडुरंगा ||१|| 
कर्म झाले माझे | कर्तव्याचे घर || 
संसारी सासर | सुखी झाले ||२|| 
रज तम गुण | टाळूनी विकार || 
केला रे स्विकार | सत्वगुणी ||३|| 

ज्ञानाईच्या संगे | तुकोबा गावला || 
संसारचि झाला | विठुमय ||४|| 
संत संग होता | मिटले अंतर || 
सासर माहेर | एक झाले ||५|| प्रा.ज्ञानेश्वर कुलकर्णी (वतनी) 

संपर्क  क्र. ९४०३०२९१७८

गहिनीनाथ
गहिनीनाथाचा मातीच्या पुतळ्यापासून जन्म, मधुनाभा ब्राह्मणाकडून 

संगोपन कनकागिरी गावात मच्छिंद्राने गोरक्षनाथास उपदेश करून सर्व 
वेदशास्त्रांत प्रवीण केले, चौदा विद्याहि त्यास 
पक्क्या पढविल्या; सकल अस्त्रात वाकब केले, 
साबरी विद्या शिकविली व सर्व देवाच्या पायांवर 
त्यास घातले. नरशी, कालिका, म्हंदा, म्हैशासुर, 
झोटिंग वेताळ, मारुती, श्रीराम इत्यादिकांची 
दर्शने करविली. जेव्हा रामाची भेट झाली, तेव्हा 
रामाने गोरक्षनाथास मांडीवर बसवून आशीर्वाद 
दिले. असो बावन वीरांसहवर्तमान श्रीराम, सूर्य, 

आदिकरून सर्वांनी गोरक्षास वरदाने दिली व त्यास तपास बसविण्यासाठी 
मच्छिंद्रनाथांना सांगून ते आपापल्या ठिकाणी गेले. एके दिवशी गोरक्षनाथ 
संजीवनीमंत्र पाठ करीत बसले होते. जवळ मच्छिंद्रनाथ नव्हते. तो 
एकटाच त्या ठिकाणी बसला आहे अशा संधीस गावची मुले खेळत खेळत 
त्याच्या जवळ गेली. ती मुले चिखलाचा गोळा घेऊन आपसात खेळत 
होती. त्यांनी गोरक्षास चिखलाची गाडी करावयास सांगितले, पण त्याने 
आपणास गाडी करता येत नाही म्हणून सांगितल्यावर ती मुले आपणच 
करू लागली. त्यांनी चिखलाची गाडी तयार केली. 

जरा थांबाजरा थांबा

शुन्यत्वनिरसन
आधुनिक केसरी 

त्यासाठी काही वैचारिक बैठक असणे गरजेचे आहे. ती वैचारिक बैठक 
कशी असावी व कशी असू नये हा 
संदेश देणारा हा समास आहे 

 खरं तर जन्माला आलो ते शून्य होऊन 
नंतर कर्तृत्ववान तरुणाईला साथसंगत 
लाभते यशाची पताका तारूण्यात 
फडकवली जाते. गृहस्थाश्रम पार 
पाडल्यानंतर वृद्धावस्था सुरू होते 
आणि याचं वृद्धावस्थेचं एक दिवशी 
स्थलांतर होतं मित्रांनो, आणि हाती 
शून्यत्व  येतं. आणि आयुष्याचा 

कथा कल्लोळएक दिवस संपतो. तो संपणारा दिवस गोड होण्यासाठी 
विचारांची आदर्श बैठक तयार होऊन जीवन सार्थकी लावावे,हा संदेश 
देणारा हा समास आहे.शून्यत्व स्वीकारावं पण यासाठी कशी माणसं 
भेटतात हे समजणं ही लोकशाहीला अभिप्रेत आहे. प्रापंचिक म्हणजे 
अज्ञानी लोकांचे विचार परस्पर विरोधी असतात.

सौ. उज्ज्वला धर्माधिकारी 
संपर्क  क्र.  7588235646

विश्वव्यापी मराठी दैनिक शनिवार, ३० सप्टेंबर २०२३

नितीन गडकरी : सिंचन सुविधा निर्माण करून शेती व्यवसाय व उद्योगाला चालना देणार
बालाजी साखर कारखाना सुरू झाल्यास चित्र बदलणार

आधुनिक केसरी न्यूज 

वसंत खडसे 
वाशिम : जिल्ह्यात चार वर्षांपूर्वी राष्ट्रीय 
महामार्गाच्या रस्त्याच्या कामाचे भूमिपूजन करण्यात 
आले.जिल्ह्यातून जाणारा पूर्वी एकही राष्ट्रीय 
महामार्ग नव्हता आज 228 किमीच्या राष्ट्रीय 
महामार्गाचे काम आज पूर्ण झाले आहे. प्रधानमंत्री 
नरेंद्र मोदी यांच्या दहा वर्षाचा कार्यभार पूर्ण 
झालेला असेल तेव्हा जिल्ह्यात एकूण १० हजार 
कोटी रुपयांची राजमार्गाची कामे पूर्ण होतील. 
जिल्ह्यातून १२ ते १३ नद्यांचा उगम आहे. ते पाणी 
बाहेर जिल्ह्यात वाहून जाते. त्यामुळे सिंचन क्षेत्र 
कमी आहे.मात्र जिल्ह्यात व्हीजन डॉक्युमेंटच्या 
माध्यमातून सिंचन सुविधा निर्माण करण्यावर 
आपला विशेष भर राहणार आहे. त्या माध्यमातून 
शेतीपूरक व्यवसाय आणि उद्योगाला चालना देण्यात 
येईल, असे प्रतिपादन केंद्रीय रस्ते वाहतूक व 
राजमार्ग मंत्री नितीन गडकरी यांनी केले.
आज २९ सप्टेंबर रोजी वाशीम येथील पाटणी 
कमर्शियल कॉम्प्लेक्स परिसरात आयोजित 
कार्यक्रमात अकोला ते वारंगा फाटा दरम्यानच्या 
१३३.८५ किमीच्या सिमेंट काँक्रीट रस्त्याच्या 
चारपदरी महामार्गाच्या कामावर ३६९४ कोटी 
५१ लक्ष रुपये खर्च करण्यात आले. या राष्ट्रीय 
महामार्गाचे राष्ट्रार्पण यावेळी गडकरी यांच्या 
हस्ते करण्यात आले. यावेळी खासदार भावना 
गवळी, आमदार सर्वश्री वसंत खंडेलवाल, लखन 
मलिक, राजेंद्र पाटणी, अमित झनक, हिंगोलीचे 
आमदार तानाजी मुरकुटे, माजी खासदार अनंतराव 

देशमुख, माजी आमदार ऍड. विजयराव जाधव, 
पुरुषोत्तम राजगुरू जिल्हाधिकारी बुवनेश्वरी एस, 
परीविक्षाधीन सहाय्यक जिल्हाधिकारी अपूर्वा बासुर 
व भाजपचे जिल्हाध्यक्ष श्याम बडे यांची मंचावर 
प्रमुख उपस्थिती होती.
शेलुबाजार वळण रस्त्याचे लवकरच काम सुरू 
होणार असल्याचे सांगून श्री. गडकरी म्हणाले,या 
रस्त्यासाठी भूसंपादन प्रक्रियेची कामे करण्यात 
आली आहे. आज विदर्भाचे चित्र बदलत आहे.

बरीच विकास कामे होत आहे.गेल्या काही 
वर्षात नापिकीमुळे मोठ्या प्रमाणात विदर्भातील 
शेतकऱ्यांनी आत्महत्या केल्या. विदर्भातील वाशिम 
व गडचिरोली हे जिल्हे आकांक्षीत जिल्हे म्हणून 
केंद्र सरकारने निवडले आहे. जिल्ह्याचे हे चित्र 
बदलविण्यासाठी लोकप्रतिनिधी व नागरिकांनी 
पुढाकार घेतला पाहिजे. तसेच जिल्ह्याचे चित्र 
बदलण्यासाठी त्यांनी हातभार लावावा अशी अपेक्षा 
त्यांनी यावेळी व्यक्त केली. शेतकऱ्यांनी भविष्यात 

विमानासाठी इंधन निर्मिती केली पाहिजे असे 
सांगून श्री. गडकरी म्हणाले,तंत्रज्ञान बदलले आहे. 
दिल्लीमध्ये महाराष्ट्राच्या खासदारांना सहकार्य 
करणे आमचे कर्तव्य आहे. दिव्यांग्यांना विविध 
आरोग्यविषयक सुविधा उपलब्ध करून देण्यात येत 
आहे.कोणतीही वस्तू मोफत न देता त्याची काहीतरी 
किंमत ठेवले तर त्याचे महत्त्व असते.सिटीस्कॅन, 
एमआरआय,तसेच पॅथॉलॉजीच्या चाचण्यासुद्धा 
अल्प दरात रुग्णांच्या करून देण्यात येत आहे.

कोरोना काळात दहा दिवसात १०० ट्रक ऑक्सिजन 
विदर्भ आणि मराठवाड्यातील रुग्णांना कोरोनाच्या 
काळात उपलब्ध करून दिला.त्यामुळे त्यांचे प्राण 
वाचले.या काळात पाचशे व्हेंटिलेटर प्रति व्हेंटिलेटर 
केवळ ४७ हजार रुपयात उपलब्ध करून दिले. 
शेतकरी आज आत्महत्या करतो आहे. बेरोजगारांना 
काम नाही राजकारण हे सेवाकारण झाले पाहिजे.
असे ते यावेळी म्हणाले. नवीन व्हिजन ठेवून 
काम केले पाहिजे अशी अपेक्षा व्यक्त करून श्री 
गडकरी म्हणाले,विदर्भातून २२ कंटेनर भाजीपाला 
शेतकरी उत्पादक कंपन्यांच्या माध्यमातून विदेशात 
पोहोचविण्यात आला. खारपाण पट्ट्यात पाणी गोडे 
करण्यासाठी व त्यावर प्रक्रिया करून खार आणि 
गोड्या पाण्यातील झिंग्यांचे उत्पादन सुरू करण्यात 
येणार आहे. एकरी ३० लाख रुपये झिंग्याचे 
उत्पन्न घेता येणार आहे. उद्योग व्यवसाय सुरू 
करावे.गावातील पाणी गावात व शेतातील पाणी 
शेतातच उपयोगात आले पाहिजे. ४७ निकषांवर 
जिल्हा मागास असल्याने आकांक्षीत जिल्हा म्हणून 
जिल्ह्याची निवड करण्यात आली आहे. पाण्याच्या 
उपलब्धतेतून सिंचनाची सुविधा निर्माण करण्यात 
येणार आहे. वनक्षेत्रात जलसंधारण व वन्यप्राणी 
शेतात येणार नाही व शेतीचे नुकसान करणार 
नाही यासाठी वन्य प्राण्यांना वनतळ्यात पाण्याची 
उपलब्धता राहावी यासाठी त्यांना सहन करण्यात 
येणार आहे.वैनगंगा नदीवरील सर्व १२ बॅरेजच्या 
कामांची किंमत जवळपास ३००० कोटी रुपये आहे.
डीपीडीसी मधून या जलसुधारणाची कामे झाली तर 
७१८ हेक्टर सिंचनाची व्यवस्था निर्माण होईल, असे 
ते म्हणाले.     

 पाण्याची सुविधा झाली तर अनेक समस्या शेतकऱ्यांच्या मार्गी लागतील असे सांगून श्री. गडकरी म्हणाले, उद्योग व्यवसायाला चालना देण्यासाठी शेतकऱ्यांना पाणी उपलब्ध करून दिले 
पाहिजे.एक साखर कारखाना जिल्ह्यात सुरू झाला तर जिल्ह्याच्या शेतकऱ्यांचे चित्र बदलण्यास मदत होईल. बेरोजगारांच्या हाताला काम मिळेल. बालाजी कारखाना सुरू करण्यास निश्चित 
मदत करण्यात येईल.असे त्यांनी यावेळी आश्वस्थ केले. पाण्याची उपलब्धता असल्यास ऊस लागवड करावी असे शेतकऱ्यांना आवाहन करून गडकरी म्हणाले, शेतकऱ्यांच्या जीवनात 
परिवर्तन होण्यास मदत होईल. येणाऱ्या काळात शेतकऱ्यांनी नवीन तंत्रज्ञानाची कास धरली पाहिजे.इलेक्ट्रिक डबल डेकर बसेस नागपूरवरून शेगावसाठी सुरू केली आहे. शेगावसाठी 
दिव्यांग व ज्येष्ठ नागरिक या बसमधून प्रवास करत आहे. आतापर्यंत ८८ हजार लोकांनी त्याचा लाभ घेतल्याची माहिती सुद्धा मंत्रीमहोदयांनी यावेळी दिली.

नागपुरात दीड लाखांवर गणपती मूर्तींचे विसर्जन
आधुनिक केसरी न्यूज 

नागपूर : गणरायाच्या विसर्जनाला गुरुवारपासून सुरुवात 
झाल्यानंतर शहरातील सर्व कृत्रिम विसर्जन कुंडांवर एकूण १ 
लाख ४४ हजार १६९ मूर्तींचे विसर्जन करण्यात आलेले आहे. 
याशिवाय ४ फुटापेक्षा मोठ्या आकाराच्या मूर्तींच्या विसर्जनाची 
व्यवस्था कोराडी येथे करण्यात आले असून येथे आतापर्यंत 
२७० मोठ्या मूर्ती विसर्जीत करण्यात आलेल्या आहेत. विशेष 
म्हणजे, एकूण विसर्जीत १ लाख ४४ हजार १६९ मूर्तींमध्ये 

१३७११० मूर्ती मातीच्या तर प्लास्टार ऑफ पॅरिसच्या ७ हजार 
०५९ मूर्तींचा समावेश आहे. गणपती विसर्जनासाठी शहरातील 
दहाही झोनमध्ये विविध तलावाच्या ठिकाणासह विविध भागात 
मैदानात कृत्रिम तलावाची व्यवस्था करण्यात आली. गुरुवारी 
दुपारनंतर नागपुरात ढोल ताशांच्या निनादात विसर्जनाला प्रारंभ 
झाल्यानंतर शुक्रवारी सकाळपर्यंत दीड लाखाच्यावर गणपती 
मूर्तीचे विसर्जन करण्यात आले. नागरिकांच्या सोयीसाठी 
शहरातील दहा झोनमधील २११ ठिकाणी ४१३ कृत्रिम विसर्जन 
तलावांची व्यवस्था करण्यात आली होती. 

आधुनिक केसरी न्यूज 

बाजार सावंगी : खुलताबाद 
तालुक्यातील दरेगाव पाडळी 
सोबलगाव शिवारात जोरदार पाऊस 
झाल्याने नदीला पूर पाणी आले आहे. 
यंदा पावसाळा संपत आला तरी 
आजपर्यंत ओढे नाले नदीना पुरपाणी 
आले नाही व ते कोरडेठाकपणे 
पडून आहे. शुक्रवारी तालुक्यांतील 
दरेगाव पाडळी सोबलगाव शिवारात 
जोरदारपणे पावसाने हजेरी लावली 
असुण सर्वत्र पाणीच पाणी केले 
तर जोरदार पावसामुळे नदीला पूर 
आल्याने शेतकरी खुश झाला आहे.

जोरदार पावसाने हजेरी लावल्याने पूर

आधुनिक केसरी न्यूज 

धाराशिव : एस.पी.शुगर अँड ऍग्रो 
प्रायव्हेट 
लिमिटेडच्या 
6 व्या गळीत 
हंगामाचा 
शुभारंभ क्रीडा 
व युवक 
कल्याण, 

बंदरे मंत्री संजय बनसोडे यांच्या हस्ते 
बॉयलर अग्निप्रदीपन सोहळा आज 29 
सप्टेंबर रोजी धाराशिव तालुक्यातील 
कसबे तडवळे या ठिकाणी उत्साहात 
संपन्न झाला. कार्यक्रमाला कारखान्याचे 
चेअरमन सुरेश पाटील, शिक्षक मतदार 
संघाचे आमदार विक्रम काळे, सुरेश 
बिराजदार तसेच इतर मान्यवर उपस्थित 

होते. यावेळी बोलताना कारखान्याचे 
चेअरमन सुरेश पाटील म्हणाले 
की, धाराशिव जिल्हयातील एस.पी.
शुगर अँड ऍग्रो प्रायव्हेट लिमिटेड हा 
यावर्षीचा एकमेव कारखाना आहे, की 
जो आमच्या सभासद बांधवांना आणि 
शेतकरी बांधवांच्या उसाला कमीत कमी 
भाव 2 हजार 800 रुपये देईल.  मंत्री 
बनसोडे म्हणाले की, सहकारी कारखाने, 
प्रायव्हेट कारखाने त्यांचा भाव  किती 
देणार आहेत आणि आपण किती देणार 
आहोत हे सुद्धा जाहीरपणे सुरेश पाटील 
यांनी सांगितले. पाटील यांनी 2 हजार 
800 रूपये हा कमीत कमी  भाव 
जाहीर केला असला तरी त्यांनी त्यांच्या 
प्रास्ताविकात सांगितले की, दुसरा 
कारखाना जर जास्त भाव देत असेल तर 
आपण 2800 पेक्षासुद्धा जास्त भाव देऊ 

हे सुद्धा त्यांनी या ठिकाणी जाहीर केले 
आहे म्हणून त्यांचे मनःपूर्वक या ठिकाणी 
अभिनंदन करण्यात आले. 
शासन सहकारी साखर कारखान्याना जी 
काही  मदत लागेल ते मदत करण्याचे 
काम सुद्धा भविष्यकाळामध्ये होणार 
आहे.ज्या शेतकऱ्यांचे यावर्षी पीक 
नुकसान झाले आहे.ज्या शेतकऱ्यांना 
नुकसानीची भरपाईसुद्धा पीक विम्यांच्या 
माध्यमातून शेतकऱ्यांना 25 टक्के 
अग्रीम देण्याचा निर्णय घेण्यात आला 
आहे.म्हणून शेतकरी बांधवांना 
कसल्याही परिस्थितीमध्ये आम्ही 
अजिबात वाऱ्यावर सोडणार नाही.
विजेच्या बाबतीत शेतकऱ्यांना दिवसा 
वीज देण्याचा निर्णय सुद्धा शासन 
लवकरात लवकर घेत आहे, असेही 
बनसोडे यावेळी म्हणाले.

मंत्री संजय बनसोडे यांच्या हस्ते 
बॉयलर अग्निदीप प्रज्वलन 

मनेका गांधींना नोटीस
आधुनिक केसरी 

इस्कॉनकडून गायींची कत्तलखान्यांना विक्री केली 
जाते, असा खळबळजनक आरोप भाजपा मनेका 
गांधींनी केला आहे. इंटरनॅशनल सोसायटी फॉर 
कृष्णा चेतना (इस्कॉन) ने भाजप खासदार मनेका 
गांधी यांना १०० कोटी रुपयांची मानहानीची नोटीस 
पाठवली आहे. मनेका गांधी यांनी आरोप केले 
तेव्हाच इस्कॉनने या आरोपांना निराधार म्हटले होते. 
इस्कॉनवर पूर्णपणे निराधार आरोप लावल्याबद्दल 
मनेका गांधी यांना १०० कोटी रुपयांची मानहानीची 
नोटीस आम्ही आज पाठवली आहे. इस्कॉनचे भक्त, 
समर्थक आणि हितचितंक यांचा जगभरातील 
समुदाय या बदनामीकारक, निदंनीय आरोपांमुळे 
अत्यंत द:ुखी झाला आहे. इस्कॉनविरोधातील 
खोट्या प्रचाराविरुद्ध न्याय मिळवून देण्यासाठी 
आम्ही कोणतीही कसर सोडणार नाही, असे इस्कॉन 
कोलकाताचे उपाध्यक्ष राधारमण दास म्हणाले. 
मनेका गांधींच्या या विधानाचा व्हिडीओ सध्या 
व्हायरल होत आहे. मी तुम्हाला सांगते. देशातले 
सर्वात मोठे विश्वासघातकी कुणी असेल तर ते 
इस्कॉन आहे. ते गौशाला ठेवतात, त्याबदल्यात 
सरकारकडून बरेच फायदे मिळतात. मी हल्लीच 
त्यांच्या अनंतपूर गौशाळेत गलेे होते. तिथे एकही 
साधी गाय नव्हती. सर्व दभुत्या गाई होत्या. तिथे 
एकही वासरू नव्हते. याचा अर्थ सगळे विकले. 
इस्कॉनने आपल्या सर्व गायी कत्तलखान्यात विकते. 
हेच रस्तोरस्ती हरे राम, हरे कृष्णा करत फिरत 
असतात. दधू-दधू म्हणत असतात. पण जेवढ्या 
गायी यांनी खाटिकांना विकल्या असतील, त्या 
कदाचित इतर कुणी विकल्या नसतील. जर हे असे 
करू शकतात, तर इतरांबद्दल काय बोलायचे? असा 
आरोप मनेका गांधींनी केला आहे. दरम्यान, मनेका 
गांधी यांचा हा व्हिडीओ व्हायरल होऊ लागल्यानंतर 
इस्कॉनकडून त्यावर उत्तर देण्यात आले. इस्कॉनचे 
युधिष्ठिर गोविदं दास यांनी यासंदर्भात एक्सवर 
सविस्तर पोस्ट केली आहे. मनेका गांधी यांनी 
निराधार व चुकीचे आरोप केले आहेत. इस्कॉनने 
गायी व बैलांच्या संरक्षणाचा नेहमीच पुरस्कार 
केला आहे, त्यासाठी प्राधान्याने प्रयत्न केले आहेत. 
हे फक्त भारतात नाही, तर जगभरात इस्कॉनने केले 
आहे. इस्कॉनमध्ये गायी व बैलांची सेवा केली जाते, 
त्यांना कत्तलखान्यांत विकले जात नाही, अशी पोस्ट 
युधिष्ठिर गोविदं दास यांनी केली आहे.

     

उमेदीचा काळ निरर्थक घालवू नका 
आधुनिक केसरी 

आपण स्वतःआपल्या जीवनाचे शिल्पकार असतो इतर कोणी येऊन आपलं कल्याण करेल हि भोळी भाबडी आशा सोडून द्या वेळेचं महत्त्व जाणा वेळ निघून गले्यावर आलेली जाग फार काही उपयुक्त 
नसत े.महणुन आपल्याला भविष्यात पश्चात्ताप करण्याची वेळ येणार नाही .यासाठी आपलं जीवन आपल्याला कसं घडवता येईल याकडे लक्ष कें द्रित करण गरजेच असत एकदा का जीवनातील 

उमेदीचा निरर्थक घालवु नका पश्चात्ताप करण्याची वेळ येणार नाही. कारण आपल्या जिवनाचे शिल्पकार आपणच असतो. जीवनातील सुरवातीचा कालखंड हा जरा मजेदार असतो. आपण लहान 
असतो तवे्हा परावलंबी असतो. जग फार जवळून बघितलेल नसत ंम्हणून फार गांभीर्या पण नसत.ं 

आधुनिक केसरी 

राजकारण अर्थात देशातील संसद व राज्यातील राज्य विधी मंडळ ह े नागरिकांच्या समस्या सोडवून राष्ट्र  व राज्य यांना सुधारणा व 
विकासाच्या जोरावर मजबूत करण्याचे कें द्र बिदं ुआहते. जनकल्याण, राष्ट्र हित याच ठिकाणाहुन जोपासले जावे अशी तरतदू आह.े लोकांच्या 

हिताचे निर्णय घेऊन, लोकांचाच पसैा लोकांसाठी खर्च करून लोकांना अन्न, वस्त्र, निवारा शिक्षण, आरोग्य सुविधा देऊन मुलभूत समस्या 
दरु करण्यासाठी लोकसेवक अर्थात आमदार खासदार निवडून दिले जातात. प्रत्येक आमदार खासदार यांनी आपापल्या मतदार संघातील 
सामाजिक, शैक्षणिक, आरोग्य विषयक ज्या काही समस्या असतील त्या समस्या जाणून घेऊया त्या तात्काळ सोडवण्याची जबाबदारी त्या 

लोकप्रतिनिधींची असत.े या साठी दरवर्षी लाखों करोडो रूपयांचे बजेट जाहीर करून घोषणांचा पाऊस पाडला जातो. 

गावोगाव दारू, चला विकास करू

बजेटच्या पेरणीत आश्वासनाचा पाऊस पाडूनही विकास 
कामाचे व समस्या निर्मुलनाचे पिक उगवत नाही म्हणून 
समस्या वाढत जाऊन आमदार खासदार करोडपती होऊन 
देश व देशातील नागरिक मात्र कंगाल झाले. देशावर 
देशाच्या नावाने व देशात जनतेता कर्ज बाजारी आहे. 
सरकारने देशाच्या नावाने घेतलेले कर्ज देशातील च जनतेला 
फेडायचे आहे आणि जनतेचे कर्ज जनतेलाच फेडायचे आहे. 
म्हणजे आज जनता दुहेरी कर्जाच्या विखळ्यात अडकलेली 
आहे. दरवर्षी लाखो करोडोचे विदेशी कर्ज घेतले जाते, 
देशातील नागरिकांकडून झोपेतून उठल्या पासून झोपेपर्यंत 
जे काही वापरले जाते त्या प्रत्येक बाबींवर जास्तीचे कर 
आकारून सरकार महसूल जमा करत असतो. एवढे सारे 
करून सरकारने कर्मचाऱ्यांचे पेन्शन, नवीन कायमस्वरूपी 
भरती बंद करून पैसा वाचवायला सुरवात केली. कंत्राटी 
भरती करून कर्मचाऱ्यांना पगार कमी व कंपनीला नफा 
जास्त असे धोरण आखुन सरकारी नोकरी बंद करण्याचे 
षडयंत्र सुरू केले. सार्वजनिक संस्था विकुन पैसा मिळवला 
मग प्रश्न पडतो एवढा सारा पैसा नेमका खर्च होतो तरी 
कुठे? शिक्षणाचे खाजगीकरण, नोकरी चे खाजगीकरण, 
आरोग्य सुविधा व्हेंटिलेटरवर, सरकारी कार्यालये जुनेच, 
शाळेला रंगरंगोटी नाही, शासकीय कार्यालयतील स्वतः 
गृहाचा स्वच्छतेचा व पिण्याच्या पाण्याचा विषय गंभीर 
आहे. सरकारने कर्ज काढून, शासकीय मालमत्ता विकुन 
बचत करण्याचा प्रयत्न केला. नोकरी, शिक्षण, आरोग्य 
सुविधेवरचा खर्च करून बचत करण्याचा प्रयत्न केला मग 
अजून महसूल निर्माण करण्याची गरज का केली. अगोदर 
हे तर स्पष्ट करून द्यावे कि देशातील संपती विकुन, 
विदेशी कर्ज काढून, जास्तीचे कर लादुन गोळा केलेला 
पैसा नेमका खर्च करतात तरी कुठे? खर्चाचा हिशोब 
सार्वजनिक का केला जात नाही? सरकारचे मुख्य काम 
प्रत्येक विद्यार्थ्यांला गुणवत्ता पुर्ण व मोफत शिक्षण आहे 
त्याच ठिकाणी देणे. शिक्षणासाठी प्रोत्साहन मिळावे म्हणून 
मदत करणे, शिक्षण संपल्यानंतर योग्यते नुसार शासकीय 
कायमस्वरूपी नोकरी देणे. आयुष्यभर शासकीय सेवा 
केल्यानंतर वृद्धापकाळात नागरिकांना मानासन्माने जिवन 
जगता यावे म्हणून पेंन्शन देणे हे काम सरकारचे आहे. हे 
करताना नागरिकांना आरोग्य विषयक सुविधा देऊन इतर 
हक्क अधिकाराचे संरक्षण करून महागाई वर नियंत्रण 
ठेवण्याचे काम सरकारचे आहे. शैक्षणिक संस्था कंपनीला 
देऊन शिक्षणाचा बाजार सरकार करत आहे. एकिकडे 
मोफत धान्य देणाऱ्या देशात महाग शिक्षण मोफत धान्य 
वाल्यांना परवडणारे आहे का? मोफत धान्य दिले जाते 
कारण त्यांची आर्थिक परिस्थिती नाजूक आहे. आर्थिक 
परिस्थिती नाजूक असल्याने मोफत धान्य देणारे सरकार जर 
शिक्षणाचा बाजार करत असेल तर सर्व सामान्य लोकांनी 
मुलांना शिकवायचे कसे? शिक्षणाने विद्यार्थी अधिकारी 
होतात, परंतु शिक्षण नसेल तर तेच भिकारी होतील. 

आणि भिकारी माणसाला स्वाभिमान गहाण ठेऊन लाचारी 
करावी लागते. थोडक्यात काय तर सरकारचे धोरणे सर्व 
सामान्य मुलांना अधिकारी नाही तर भिकारी बनवण्याचे 
आहेत. सुशिक्षित बेरोजगार तरुणांची संख्या ही सर्वांत मोठी 
समस्या असताना त्यांच्या हाताला काम नाही. सरकारने 
तरुणांच्या हाताला काम देण्याऐवजी नवीन दारूचे दुकाने 
उघडण्याचा निर्णय घेऊन हातात दारूचा ग्लास देण्याचा 
निर्णय घेतला आहे. तरूणांना व्यसनाधीन बनवून महसूल 
गोळा करण्याच्या नावाखाली कंपन्यांचा उद्धार करण्याचा 
अजेंडा सरकार राबवत आहे. शाळा बंद पाडून दारूचे 
दुकान सुरू करणे खरचं हे नैतिक दृष्टीने शोभणारे कृत्य 
आहे का? बर शाळा कोणत्या कंपण्या चालवणार तर ज्या 
कंपन्याचे लाखो करोडो रुपये कर्ज सरकारने माफ केले. 
अशा दिवाळखोरीत निघालेल्या कंपन्या शिक्षण स्वतः कडे 
घेऊन शिक्षणाचे दिवाळे केल्याशिवाय शांत बसणार नाहीत. 
फेक कोरोना महामारी मध्ये लोकांची काळजी आहे असा 
आव आणून लोकांच्या सुरक्षितेच्या नावाखाली जबरदस्तीने 
लसीकरण करण्यात आले. लसीकरणा नंतर सरकारने 
सर्वोच्च न्यायालयात लसीकरण सत्तीचे नसुन ऐच्छिक 
होते. आणि त्याच्या दुष्परिणायाबद्दल सरकार जबाबदार 
राहणार नाही असे प्रतिज्ञापत्र सादर केले तो भाग वेगळा. 
लसीकरणा नंतर लोकांचे आजार व मृत्यू वाढले हा भाग 
स्वतंत्र चर्चेचा विषय असला तरीही लोकांच्या आरोग्यासाठी 
लसीकरण सरकारने जबरदस्ती करून घेतले. याचाच 
अर्थ सरकारला लोकांच्या आरोग्याची काळजी आहे असा 
मुळीच नाही. कारण काही दिवसा अगोदर एक संशोधन 
अहवाल समोर आला. त्या अहवालानुसार दारूचा एक 
घोटही कर्करोगाला कारणीभूत ठरू शकतो. जर दारूमुळे 
कर्करोग होऊ शकतो हे माहिती असताना दारूचे दुकान 
सुरु करण्याचा निर्णय घेणे म्हणजे लोकांच्या आरोग्याशी 
खेळणे होय. दुसरी गोष्ट म्हणजे बेरोजगार तरुण व्यसनाच्या 
आहारी गेले तर व्यसनाधीन व बेरोजगार तरुण चुकीच्या 
मार्गावर जाऊन चोर आणि दरोडेखोर बनल्याशिवाय राहणार 
नाही. म्हणजे शाळा सुरू करून ज्या तरूणांना शिक्षणाच्या 
माध्यमातून  रोजगार देऊन त्याला अधिकारी कर्मचारी 
सरकारने बनवायला पाहिजे तेच सरकार शाळा बंद करून 
दारूचे दुकान सुरू करून तरूणांना भिकार आणि लाचार 
बनवून सोडेल. महसूल गोळा करण्याच्या नावाखाली 
दारूची दुकाने सुरू केल्या पेक्षा आठ दिवसांत बावीस लाख 
रुपयांचे जेवण करणाऱ्या आमदार खासदार यांच्या कडून 
महसूल गोळा का केल्या जात नाहीत? जे लोक चार्टर्ड 
विमानाने गुवाहाटी जाऊन मौज मस्ती करून करोडो चा 
चुराडा करतात त्यांच्या कडून महसूल का गोळा होत नाही? 
राज्यातील सत्ता बदल होताना तिन हजार करोड रुपये खर्च 
झाल्याच्या बातम्या प्रसारित झाल्या, प्रती व्यक्ती पन्नास 
कोटी रुपये घेतल्याचे आरोप करण्यात आले. परंतु हे आरोप 
आहेत यात कोणतेही तथ्थ नाही यासाठी ज्यांच्या वर आरोप 

झाले त्यांनी स्वतः ची, कुटूंबाची व जवळच्या नातेवाईक 
यांची चौकशी करा पण पैसे घेतल्याचे सिद्ध करून दाखवा 
असे आवाहन कोणीच केले नाही याचा अर्थ पन्नास कोटी 
मध्ये तथ्थ आहे. जर सत्ता बदल करताना तिन हजार करोड 
रुपये खर्च होऊ शकतात तर मग दोनशे कोटी साठी दारुची 
दुकान सुरू करण्याची वेळ सरकार वर का आली? मुंबई 
महानगरपालिका मधील मधील नगरसेवक फोडण्यासाठी 
सातशे करोड रुपये खर्च करण्यात आल्याच्या बातम्या 
समोर आल्या. जर फोडाफोडीचे राजकारण करण्यासाठी 
हजारो करोड रुपये खर्च होत असतील तर दोनशे करोड 
रूपयां साठी कोणी लोकांच्या जिवाशी खेळून त्यांचे आजार 
व कर्ज वाढवून लाचारीचे मरण देणार नाही ही बाब सत्य 
आहे. सरकार ने लोककल्याणाचे धोरणे आखण्या ऐवजी 
लोकांच्या समस्या वाढत कशा जातील अशी धोरणे आखुन 
सर्वसामान्य लोकांचे जगणे अवघड केले आहे. गावोगावी 
शिक्षण सुविधा, आरोग्य सुविधा, रोजगार केंद्र विकसित 
करून लोकांचा सर्वांगीण विकास करण्या ऐवजी गावागावात 
दारूचे दुकान उघडून सरकार नेमका कोणाचा विकास 
करणार हा विषय मात्र संशोधनाचा आहे. गावागावात दारू 
सुरू करण्याचा निर्णय हा आजच एकदम घेतला गेला नाही 
तर २०१९ पासून गावोगावी दारू, तिन हजार लोकसंख्या 
मागे एक दारुचे दुकान असा निर्णय घेण्यात आला होता. 
परंतु राजकारणाला जाती धर्माशी जोडून या निर्णयाला 
विरोध सर्व सामान्य लोकांकडून करण्यात आला नाही. लोक 
जागृत नसल्याचा व धर्माच्या नावावर लोक विरोध करत 
नाहीत हे लक्षात येताच गावातील शाळा खाजगी कंपनीला 
देऊन शिक्षण महाग व दारूचे दुकान गावातच सुरू करून 
दारुची व्यवस्था गावातच करून आपण विकासाच्या दिशेने 
जात आहोत. जनतेच्या समस्या काय? त्या सोडवायच्या 
कशा? शिक्षण, आरोग्य, रोजगार यापासून सरकार दुर 
कसे जाऊ शकते? असे प्रश्न सर्वसामान्य लोकांनाच पडत 
नाहीत म्हणून सरकार चुकिचे ध्येय धोरण आखून समस्या 
वाढवत असते. एका घरात एक दारूड्या असल्यावर त्या 
घराची परिस्थिती काय होते हे केवळ त्या घरात राहणाऱ्यांना 
माहिती असते. आता दारुचे दुकान गावातच म्हणल्यावर 
लोकांचा ओढा दारूच्या दुकानाकडे जाऊन व्यसनाधिन, 
कर्जबाजारी होतील पण शासनाला महसूल गोळा करून 
देतील मग शासन व्यसनमुक्ती चे कार्यक्रम सुरू करून 
लोकांच्या आरोग्याची काळजी घेईल व विकासाचा डोंबारा 
जाहिराती मधुन मिरवेल. जनतेच्या हिताचे काम करण्याची 
जाणीव जर लोकप्रतिनिधींना करून द्यायची असेल तर 
आपण बँलटपेपर वर निवडून घेण्याचा आग्रह धरावा. तरच 
सत्ताधारी लोकांवर वचक बसेल. ईव्हीएम च्या माध्यमातून 
निवडून झाल्या तर येणारा काळ खुपच चिंताजनक असेल. 
आणि आजही लोक जागृत होऊन समोर आले नाही तर 
गावोगावी दारू, चला आपण विकास करू असेच म्हणावे 
लागेल.

पण दिवसेंदिवस जसं वय वाढत जाईल तस आपल्या वरील 
जबाबदारी पण वाढते.जबाबदारी पुर्ण करत असताना उपलब्ध 
संसाधन आणि आवश्यक गरजा यांचा अनेकदा मेळ लागत नाही.
याचा मेळ हा आपण स्वालंबी झालो कि परावलंबी आहेत यावरच 
जास्त अंवलबुन असतो . म्हणून योग्य वेळी योग्य संधीचा लाभ 
घेऊन आपण आपलं जीवन घडविलच पाहिजे .पण असं होतं नाही 
.बहुतांश लोकांचा प्रश्न समस्या हिच आहे कि सर्व साधारणतः 
तीस-पस्तीस वर्षे जीवन प्रवास करेपर्यंत आपण जीवनात यशस्वी 
की अयशस्वी आहेत हे फार लक्षात येत नाही. याच कारण ही तसंच 
असतं या वयापर्यंत बहुदा आपण आपल्या कुटुंबातील प्रमुखावर 
अंवलंबीत असतो. परंतु जेव्हा आपण स्वतः कुटुंब प्रमुख या पदावर 
विराजमान होतो तेंव्हा मात्र मुल-बाळ त्यांचे शिक्षण भौतिक सुविधा 
आणि इतर वेगवेगळ्या बाबी याचे खर्च भागविण्यासाठी प्रयत्न 
करतो तेव्हा खर्च आणि उत्पन्न यांचा जेंव्हा ताळमेळ लागत नाही 
तेंव्हा मात्र आपण गडबडल्यासारखे होतो. आणि विचार करतो की 
आपण नक्कीच चुकलो आहेत परंतु चुक लक्षात येण्याची ही योग्य 
वेळ नाही. कारण तोपर्यंत आपल्या आयुष्यातील अमुल्य असा 

काळ निघून गेलेला असतो .जो काळ आपण जिवनात काहीतरी 
घडून आपल्या दैनंदिन गरजा व्यवस्थितपणे पुर्ण करु शकू अशी 
व्यवस्था निर्माण करण्याचा असतो तोच कार्यकाळ आपला बहुधा 
चुकीच्या पद्धतीने व्यथित झाल्याने अनेक समस्या  अनेक आव्हानं 
आपल्या समोर उभी असतात आणि ती आव्हान पुर्ण करताना जो 
काही त्रास अडचणी निर्माण होतात याला आपण स्वतः जबाबदार 
आहेत. कारण आपण पंधरा वर्षं ते तीस वर्षे हा उमेदीचा काळ कशा 
पद्धतीने घालवला कुणाच्या प्रेरणेतून कार्य केले,आपला आधारस्तंभ 
कोण होता, आपली संगती कशी होती, आपण कोणत्या विचाराच्या 
प्रभावात होतो. त्यानुसारच  याचं कालावधीत आपलं धेय्य उद्दीष्ट 
काय होतं तिथं पर्यन्त पोहचण्यासाठी आपण काय प्रयत्न केले काय 
निष्काळजीपणा केला. या सर्व बाबीच मुल्यांकन निर्धारित होत 
असत. इतर कोणाही आपल्या या स्थितीतीस जबाबदार नाही.तर 
आपण स्वतः जबाबदार आहेत .हे वास्तव स्वीकारायला हवं आणि 
वास्तव स्वीकारून या बिकट परिस्थिती सुद्धा मार्ग काढण्यासाठी 
प्रयत्न केला पाहिजे.हाच कालावधी पुन्हा उभा रहणयाचा असतो . 
त्यामुळे पुन्हा निराश न होता या माध्यमातून सुद्धा व्यवस्थित मार्ग 

काढला गेला पाहिजे. वयाच्या योग्य टप्यावर सजग असलं पाहिजे. 
विशेषतःजे सध्या पंधरा वर्षं वयाच्या आत आहेत किंवा पंधरा 
ते तीसचा प्रवास चालू आहे त्यांनी मात्र हा विषय खूप गांभिर्याने 
घेण्याची आवश्यकता आहे. जेणेकरून आपल आयुष्य फुकट 
वाया गेल असं म्हणण्याची वेळ आपल्या स्वतःवर इतर सहवासीत 
व्यक्तिमत्त्व यांच्यावर येणार नाही. याची दक्षता घेऊन आपण 
मार्गक्रमण केले तर नक्कीच आपण स्टोरी ऑफ सक्सेस होऊ 
जीवनातील  स्टोरी ऑफ सक्सेस अथवा  स्टोरी ऑफ फेल्युअर याचे 
निर्मिते इतरां कोणीही नसुन हे सगळं आपल्या अखत्यारीत घडत 
असतं .आपली  सद्सद्विवेकबुद्धी ज्या पद्धतीने मार्गक्रमण करेल त्या 
नुसार परिणाम स्वरूप आपल्याला दिसतील या मध्ये शंका नाही.   
पंधरा ते तीस वर्षे या काळात जीवन मार्गावर दोन मार्ग लागतात 
त्यातील पाहिला  यशस्वी होण्याचा मार्ग व दुसरा अपयशाचा मार्ग 
असे दोन्ही मार्ग आपल्या साठी खुले असताना पाहिल्या मार्गावरुन  
चालायचे असेल तर प्रचंड मेहनत, ध्येयशक्ती, जिज्ञासा चिकाटी 
वृत्ती, अभ्यासू वृत्ती आणि आपले मार्गदर्शक आई-वडिल यांच्या 
सुचनेनुसार आज्ञेत राहुन अभ्यासावर लक्ष केंद्रित करणे या सर्व 

बाबी सचोटीने पाळल्या तर आपण यशस्वी ध्येयापर्यंत पोहचतो 
आणि हा प्रवास यशस्वी होतो . दुसरा मार्गावरील प्रमुख लक्षण 
अशी आहेत अभ्यासात लक्ष न देणे, ज्येष्ठांचे काहीच न ऐकणे, 
सामाजिक किंवा राजकीय संघटनेचा कार्यकर्ता होणे, राजकीय 
विचाराने प्रेरित होवून अल्पज्ञानावर चुकीच्या कृती करणे, मोठेपणा 
करणे, बडेजाव करणे, नम्रता नसणे, भौतिक मोठेपणाच्या नादी 
लागून अनेक वाममार्गाला लागणे अभासी जगात कायम गतीमान 
असणं हा दुसरा मार्ग असुन वयाची तीस वर्षे पूर्ण झाल्यानंतर 
त्याचे परिणाम दिसतात त्यासाठी आपण कोणत्या मार्गावरुन प्रवास 
केला पाहिजे याचे खुप बारकाईने विचारपुर्वक मंथन करण्याची 
आवश्यकता आहे. जेणे करुन भविष्यात येणारी वाईट वेळ संकट 
या विषयी आपल्याला पश्चाताप करण्यााीच वेळ येणार नाही आणि 
पश्चाताप केल्याने वेळ किंवा मार्ग बदलत नाही म्हणून वेळीच 
सुजान व्हा, जागृत व्हा आणि स्वतःचा दैदिप्यमान असा एक 
इतिहास लिहिण्यासाठी सज्ज व्हा व यशाची सक्सेस स्टोरी लिहा.
आणि आपलं आयुष्य फुकट वाया गेल म्हणायची वेळ आपल्यावर 
येणार नाही.



वर्तमान
शनिवार, ३० सप्टेंबर २०२३ ५

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

िहवराळे िक्लनिक
अॅण्ड हर्बल हेल्थ केअर

9130174444
डॉ. के.बी. हिवराळेडॉ. के.बी. हिवराळे
आयुर्वेद जनरल फिजिशियन, 

अॅक्युपंक्चर तज्ज्ञ

पंचकर्म सुविधा (मुख्यकार्य) 1) वमन, 2) विरेचन, 3) बस्ती, 4) नस्य, 5) रक्तमोक्षन

B.A.M.S., N.D.,C.M.S.& Ed(MUMBAI)
R.No.2366/12/2000
एमसीए/2022/10/बी/000839 बॉम्बे नर्सिंग होम 
परवाना क्र.218, औरंगाबाद

जुनाट सांधे दुखी (गुडघे दुखी)
आम वात उदर रोग
दमा व अॅलर्जी (जुनाट)
चिकन गुनिया
मनोकयीईक आजार

त्वचा व गुप्त रोग
स्त्रीयांचे आजार           
स्थूलपणा, मूळव्याध
वंध्यत्व, संतती प्राप्ती
कॅन्सर सल्ला, मुतखडा

वजन वाढविणे
वजन कमी करणे
केसांच्या सर्व तक्रारी
लहान मुलांची 
स्मरणशक्ती वाढविणे

उपलब्ध सुविधा

अिजंठा रोड, सारा कॉलनी, फुलंब्री, ता. फुलंब्री, िज. औरंगाबाद

गणोरी फाटा येथे सकल 
धनगर समाजाचे आंदोलन

आधुनिक केसरी न्यूज 

सुधाकर जेठे
फुलंब्री : तालुक्यातील गणोरी फाटा जळगाव रोड ते छत्रपती 
संभाजीनगर येथे शुक्रवारी धनगर समाजाला अनुसूचि जमाती 
एसटीमध्ये   धनगर आरक्षण अंमलबजावणी करावी म्हणून 
मा.तहसीलदार साहेब यांच्या मार्फत मा. मुख्यमंत्री एकनाथ 
शिंदे साहेब यांना निवेदन देण्यात आले. यावेळी उपस्थित 
समाज बांधव रामेश्वर लव्हाळे, रंगनाथ  राठोड, संजय 
फटाकडे, रामेश्वर लव्हाळे, सुरेश डोळझाके, रामनाथ 
मंडलिक, कैलास गायके, किशोर कुकलारे, सुनील दुधे, 
रमेश काटकर, कल्याण काटकर, गोरे, ढेपले, खिल्लारे, 
मंगेश गुंजाळ, मिराताई जानराव, रामकिसन सोरमारे, शाईनाथ 

मोरे, शिवाजी नेमाने, कैलास काटकर, नामदेव काळे, 
लक्ष्मण सोनवणे, शिवाजी नेमाने, नामदेव करडे, भास्कर 
करडे, हरिश्चंद्र लव्हाळे, चिलू करडे, दामोदर सोनवणे, 
शिवाजी करडे, रवी लव्हाळे, नितीन करडे, संदिप करडे, 
सोनाजी सोनवणे, साहेबराव काळे, सुभाष लव्हाळे, सुभाष 
करडे, विजय करडे, गणेश सोनवणे, राजाराम करडे, विजय 
काळे, विजय करडे, शिवाजी लव्हाळे, दादासाहेब चव्हाण, 
बबन लव्हाळे, जनार्दन करडे, साईनाथ काळे, आप्पासाहेब 
काळे. परमेश्वर काळे, कैलास सोनवणे, पुंडलिक काळे, 
संतोष सोनवणे, देविदास काळे, विजू काळे, अभिजित करडे, 
साहेबराव काळे, गोपीनाथ काळे, अजय लव्हाळे, भास्कर 
करडे, लक्ष्मण करडे, लक्ष्मण लव्हाळे, जनार्दन करडे, 
नामदेव करडे, बाळू सोनवणे, समाज बांधव उपस्थित होते.

आधुनिक केसरी न्यूज 

मुंबई : इको फोकल या संस्थेने फोटोथॉन 
ही छायाचित्रांची स्पर्धा आयोजित केली 
होती. ही स्पर्धा फोटोस्टोरी, नेचर व 
मोबाईल अशा तीन श्रेणीत घेतली 
होती.छत्रपती संभाजी नगरमधील 
अशोक जैन या हौशी छायाचित्रकारांनी 
नेचर या श्रेणीमध्ये द्वितीय क्रमांकाचे 
पारितोषिक मिळवून सर्वाँनाच अचंबित 
केले. अशोक जैन यांनी राजस्थानच्या 
भरतपूर येथील केवलादेव राष्ट्रीय 
पक्षी अभयारण्यात घेतलेले पॉंड हरॉन 
म्हणजेच तलावातील बगळा यांनी  

आपल्या चोचीत पकडलेल्या माशांच्या 
छायाचित्राची निवड नेचर विषयातील 
व्दितीय क्रमांकाच्या पुरस्कारासाठी  

करण्यात आली. ही स्पर्धा पुणे, मुंबई, 
नागपूर , छत्रपती संभाजी नगर, अशा 
शहरातील पाच हजारांहून अधिक 
स्पर्धकांमध्ये छत्रपती संभाजी नगर 
मधील अशोक जैन यांच्या छायाचित्राची 
निवड करण्यात आली. ही गोष्ट संभाजी 
नगराच्या शिरपेचात मानाचा तुरा खोवला 
गेल्या सारखीच आहे. ही स्पर्धा गेल्या 
महिन्यात घेण्यात आली होती मात्र 
त्यांच्या पुरस्काराचे वितरण नुकतेच 
मुंबईत करण्यात आले. अशोक जैन 
यांना मिळालेल्या पुरस्कारांसाठी सर्वच 
स्तरातून त्याचे मनापासून अभिनंदन 
करण्यात येतं आहे.

इको फोकल यांच्या फोटोग्राफी स्पर्धेत 
अशोक जैन पुरस्काराने सन्मानित

आधुनिक केसरी न्यूज 

मुंबई : राष्ट्रपिता महात्मा गांधी यांचा 
खुनी अतिरेकी नथुराम गोडसेचा उदो 
उदो करण्याची प्रवृत्ती देशात बळावत 
चालली आहे. नथुराम गोडसे हा 
राष्ट्रपिता महात्मा गांधी यांचा खुनी 
आहे हे जगजाहीर असताना त्याचे 
गुणगान गाण्याची हिम्मत फक्त भारतीय 
जनता पक्षाचे सरकार असतानाच होते. 
सदावर्ते नावाच्या एका विकृत इसमाने 
स्टेट ट्रान्सपोर्ट को ऑपरेटिव्ह बँकेच्या 
वार्षिक अहवालावर नथुराम गोडसेचा 
फोटो छापून उदात्तीकरण केले आहे. 
या विकृत इसमाला तात्काळ बेड्या 
ठोकण्याची हिम्मत गृहमंत्री फडणवीस 
यांनी दाखवावी, असे आव्हान प्रदेश 
काँग्रेसचे मुख्य प्रवक्ते अतुल लोंढे यांनी 
दिले आहे. 
यासंदर्भात प्रतिक्रिया देताना अतुल लोंढे 
पुढे म्हणाले की, गुणरत्ने सदावर्ते हा 
व्यवसायाने वकील असलेला इसम 

सातत्याने भडाकाऊ विधाने करत 
असतो, सामाजिक वातावरण गढूळ 
करण्याचे काम करतो. महात्मा गांधी 
यांच्याबद्दलही हा इसम गरळ ओकत 
असतो. आज याने राष्ट्रपिता महात्मा 
गांधी यांचा खुनी नथुराम गोडसेचा फोटो 
स्टेट ट्रान्सपोर्ट को- ऑपरेटिव्ह बँकेच्या 
अहवालावर छापून महात्मा गांधी यांचा 
अपमान केला. “गांधी यांचा विचार 
आता शिल्लक राहिलेला नाही” असे 
म्हणत सदावर्ते याने नथुरामचे गुणगान 
गायले. सदावर्ते या इसमाच्या मागे 
कोणाची शक्ती आहे, त्याचा बोलविता 
धनी कोण आहे, हे महाराष्ट्राला माहित 

आहे. राष्ट्रपित्याचा अपमान काँग्रेस 
पक्ष सहन करणार नाही. जेव्हा जेव्हा 
भाजपाचे सरकार असते तेव्हा तेव्हा 
नथुरामाच्या औलादी डोके वर काढत 
असतात. गृहमंत्री देवेंद्र फडणवीस 
यांनी सदावर्तेवर कडक कारवाई करून 
महाराष्ट्र हे कायद्याचे राज्य आहे हे 
दाखवून द्यावे.  
राष्ट्रपिता महात्मा गांधी यांच्या नावानेच 
भारताची जगात ओळख आहे, गांधींच्या 
नेतृत्वाखालीच भारताने बलाढ्य 
ब्रिटिशांना भारत सोडण्यास भाग पाडले, 
अहिंसेच्या मार्गाने भारताला स्वातंत्र्य 
मिळवून दिले हेच काही लोकांना व 
संघटनांना पचनी पडत नाही. महात्मा 
गांधी यांचा अपमान भारतीय जनता पक्ष, 
त्यांच्या सहकारी संस्था व त्यांच्याशी 
सलंग्न व्यक्ती सातत्याने करत असतात,  
अशा प्रवृत्तींना धडा शिकवणे गरजेचे 
आहे. सरकार याची गंभीर दखल घेऊन 
कडक कारवाई करेल अशी अपेक्षा 
आहे, असेही लोंढे म्हणाले.

अतिरेकी नथुराम गोडसेचे उदात्तीकरण 
करणाऱ्या सदावर्तेला बेड्या ठोका : लोंढे

आधुनिक केसरी न्यूज 

चंद्रपूर : गेल्या १० दिवसांपासून 
मोठय़ा भक्ति भावाने सुरू असलेल्या 
सार्वजनिक गणेशोत्सवासह घरोघरी 
बसलेल्या गणरायाला अनंत चतुर्दशीच्या 
दिवशी निरोप देण्यात आला. मोठ्या 
१२२ मोठ्या मूर्तींसह विसर्जनाच्या 
दिवसापर्यंत एकूण ६७५६ गणेशमूर्तींचे 
विसर्जन करण्यात आले. चंद्रपूर शहर 
महानगरपालिका, पोलीस विभाग, जिल्हा 
प्रशासन यांच्या योग्य नियोजनाद्वारे 
सोहळा पार पडला. यादरम्यान मनपातर्फे 
पहाट होण्यापूर्वीच शहरातील मुख्य 
रस्त्यांची सफाई करण्यात येऊन शहर 
स्वच्छ करण्यात आले.  
   विसर्जन सोहळ्यास सहभागी होणारी 
अनेक मंडळे, लाखोंच्या संख्येने 
सहभागी होणारी गर्दी, खाद्यान्न पदार्थांचे 

स्टॉल्स यामुळे शहरात मोठ्या प्रमाणात 
कचरा निर्माण होतो विशेषतः रस्त्यावर 
पडलेल्या कागदी प्लेटस ज्या गर्दीच्या 
चालण्याने रस्त्याशी इतक्या मिसळतात 
की त्यांना अक्षरशः खरडुन काढावे 
लागते. मनपा स्वच्छता कर्मचारी इतक्या 
वक्तशीर स्वच्छतेचे काम करतात की 
सकाळी निघालेल्या नागरीकांना कळणार 
सुद्धा नाही की रात्री इतका कचरा या 
रस्त्यावर होता.
यंदाही सकाळी ६ पूर्वीच सर्व रहदारीचे 
मार्ग स्वच्छ करण्यात आले होते.
    विसर्जन स्थळावर १२२ मोठ्या 
सार्वजनिक गणेश मुर्तींचे विसर्जन 
करण्यात आले यातील अखेरच्या मुर्तीचे 
विसर्जन करण्यास सकाळी ८ वाजले 
होते. यादरम्यान क्रेनद्वारे उचलुन 
रीतसर विसर्जन करण्यात आले.आपत्ती 
व्यवस्थापन चमुने पुर्ण वेळ तैनात राहुन 

मोठे सर्च लाईट, फायर अँड रेस्क्यु 
व्हेइकल, पावर बोट,लाईफ जॅकेट लाईफ 
सेव्हींग ट्युब्ज इत्यादी व्यवस्था सज्ज 
ठेवल्याने कुठेही अनुचित घटना घडली 
नाही. ईरई नदी काठावर विसर्जनासाठी 
६ घाट उभारण्यात आल्याने कुठेही गर्दी 
झाली नाही.  
   ईरई धरणातून पाणी सोडण्याची 
व्यवस्था प्रशासनाच्या मार्फत केली गेली 
असल्याने नदीपात्रात मोठ्या मुर्तीच्या 
विसर्जनास अडचण गेली नाही. मनपा 
अधिकारी व कर्मचारी यांनी पुर्ण उपस्थीत 
राहुन विसर्जन सोहळा व्यवस्थीत पार 
पडेल याची खात्री केली. सार्वजनिक 
गणेश मंडळ,पोलीस प्रशासन,जिल्हा 
प्रशासन व नागरीकांनी विसर्जन सोहळा 
यशस्वी पार पाडण्यास सहकार्य केले 
याबद्दल मनपा प्रशासनाने आभार व्यक्त 
केले.   

१२२ मोठ्या मूर्तींसह ६७५६ मूर्तींचे विसर्जन
सकाळी ६ पूर्वी रस्ते स्वच्छ

निरर्थक सायन्स काँग्रेस
आधुनिक केसरी 

सायन्स काँग्रेसच्या नियोजनातून कें द्र सरकारने अंग काढले असल्याची बातमी आह.े म्हणजे कें द्र सरकारच्या सायन्स आणि टके्नॉलॉजी विभागातर्फे  आता या विज्ञान परिषदेसाठी अनुदान 
मिळणार नाही. गलेी अनेक दशके चालू असलेली परिषद जानेवारीच्या पहिल्या आठवड्यात होत.े अन् याप्रसंगी उद्घाटनाला मा पतंप्रधान उपस्थित असतात. शिवाय काही मोजके नोबेल विजेत े

देखील उपस्थित असतात. कुठल्या तरी विद्यापीठाला या परिषदेचे यजमानपद देण्यात येत.े 

आयोजनासाठी केंद्र अन् राज्य सरकार अनुदान 
देत असे. शिवाय आजकाल छोटे मोठे प्रायोजक 
असतातच स्वतःची जाहिरात करून घ्यायला. 
या परिषदेत विज्ञान प्रदर्शन देखील आयोजित 
करण्यात येते.त्यातूनही स्टाल लावणाऱ्या सरकारी, 
खाजगी संशोधन, उद्योग संस्था कडून उत्पन्न 
मिळते. अनेक विद्यार्थी या प्रदर्शनाला भेट देतात ही 
आणखीन एक जमेची बाजू.. 
तरीही तीन दिवस चालणाऱ्या या परिषदेचा कुणाला 
किती फायदा झाला, होतो हाच संशोधनाचा विषय! 
यामुळे संशोधक खास चर्चा करतात का, देशातील 
विज्ञान तंत्रज्ञान पुढे जाण्यास मदत होते का, 
विद्यापीठातील प्राध्यापक, संशोधक विद्यार्थी यांना 
ठोस फायदा विचाराच्या देवघेविने मिळतो का.. या 
साऱ्या प्रश्नांची उत्तरे नकारात्मक आहेत! तुलनाच 
करायची झाली तर आपल्या राज्यातील अखिल 
भारतीय साहित्य संमेलनाशी करता येईल. साहित्य 
संमेलनाने साहित्याची गुणवत्ता वाढली का, वाचन 
संस्कृती वृद्धिंगत झाली का, लेखक, प्रकाशक, 
वाचक कुठल्याही अंगाने समृध्द झाले का? 
मुळीच नाही. त्याच त्या निवडक लेखक कवीची 
हजेरी,निवडक मंडळी ना मिरवण्याची संधी, अन् 
निवडून आलेल्या अध्यक्षाच्या पुस्तकं संख्येत, 
मानधनात भर एवढाच काय तो जनतेचे करोडो 
रुपये खर्चून साजरा होणाऱ्या संमेलनाचा फायदा! 
विज्ञान परिषदेचे देखील तेच.इथे आलटून पालटून 
तेच ते प्राध्यापक, संशोधक मिरवतात. परिषदेत 
निवडून येतात. इथेही सगळे सेटिंग असते.तू माझी 
पाठ खाजव मी तुझी खाजवतो असा देवघेवीचा 
प्रकार. मिळालेल्या करोडो रुपयांचे अनुदान कसे 
खर्ची ले जाते, त्याचे हिशेब ठेवले जातात का,त्याचे 
आडीट होते का हे कुणीच कुणाला विचारीत नाही. 
आयोजक यजमान विद्यापीठाचे उखळ पांढरं होते.
प्रसिध्दी मिळते. या निमित्ताने परिसर इमारती याची 

छान रंगरंगोटी होते हाच काय तो फायदा. 
या विज्ञान परिषदेचे उद्दिष्ट काय? विज्ञानाच्या 
प्रसारासाठी, विज्ञानाकडे विद्यार्थ्यांना आकर्षित 
करण्यासाठी गेल्या चार पाच दशकात विज्ञान 
परिषदेचे योगदान काय, या सोहळ्याने प्रेरित 
होऊन कुणी काय संशोधन केले, आपसात 
सहकार्य करण्याच्या उद्देशाने किती करार झाले, 
याचा लेख जोखा प्रसिध्द व्हायला हवा. म्हणजे 
बरीच बिंग बाहेर येतील, कदाचित आर्थिक उधळ 
पट्टी देखील समोर येईल. आपल्याकडे विज्ञान, 
तंत्रज्ञान विभाग भरपूर लाखो कारोडोचे अनुदान देते 
विद्यापीठांना. तिथेही हीच परिस्थिती आहे. शेवटी 
एक रिपोर्ट सबमिट केला,ग्रँट उपयोजित केल्याचे 
सर्टिफिकेट सबमिट केले की संपले. त्या संशोधनाने 
काय साधले, जागतिक पातळीवर दखल घेतल्या 
गेली का, त्यातून नवे उत्पादन निर्माण झाले का 
हे कुणीच खोलात जाऊन तपासत नाही. त्यामुळे 
दरवर्षी नोबेल जाहीर झाले तरी भारताची पाटी 
बहुतेक कोरीच राहते. संरक्षण (डिफेन्स) अन् 
अंतराळ संशोधनात आपण बरीच प्रगती केलीय हे 
खरे. यात काही क्षेत्रात नेत्रदीपक यश मिळाले हेही 
खरे. पण यात मूलभूत संशोधन फार कमी, नगण्य 
आहे. जे आधीच शोधल्या गेले आहे, उपलब्ध आहे 
त्यात फेरफार करून विकास, आपल्या सोयीचे 
डिझाईन, डेव्हलपमेंट असे या कार्याचे स्वरूप 
आहेत. त्यातील अनेक कंपोनट, मेझरिंग इंस्त्रूमेंट 
यासाठी परदेशी आयातीवर आपल्याला अवलंबुन 
राहावे लागते. हे कटू सत्य! 
खरे तर या विज्ञान परिषदेने भारतासाठी भविष्यात 
दोन तीन दशका साठी कोणते तंत्रज्ञान विज्ञान 
गरजेचे आहे याचा शोध घेऊन त्यानुसार 
विद्यापीठातील अभ्यासक्रम, संशोधनाच्या दिशा 
ठरवण्याची योजना आखायला हवी. आपले 
विज्ञान तंत्रज्ञान या विषयाचे बहुतेक अभ्यासक्रम 

अजूनही जुनेच आहेत. जग कुठे चालले आहे याचे 
बहुतेक शिकविणाऱ्या, अभ्यासक्रम ठरविणाऱ्या 
प्राध्यापकांना भान नसते. तिथेही कट पेस्ट करून 
कसेतरी निभावून नेण्याची कामचलाऊ प्रवृत्ती. 
या बाबतीत विज्ञान परिषदेच्या तज्ञांनी मार्ग दर्शक 
तत्वे आखून ती यू जी सी, विद्यापीठाचे कुलगुरू 
याच्याकडे पाठवायला हवीत. फक्त टी ए डी 
ए उकळण्यात, अन् स्टेजवर जुने पुराणे तेच ते 
व्याख्यान देण्यात इंटरेस्ट असणारी मंडळी वेगळे 
नवे ते काय करणार? कशाला करणार? 
आपल्याकडे विद्यापीठात, किंवा कॉलेजात 
ज्या राष्ट्रीय, आंतर राष्ट्रीय परिषदा, सेमिनार, 

सिंपोजियम आयोजित केले जातात त्याचा दर्जा 
देखील असाच मामुली दुय्यम स्वरूपाचा असतो. 
भरपूर सरकारी अनुदान, लोकल प्रायोजक, 
रजिस्ट्रेशन फी यातून लाखोचे बजेट असलेले स्टार 
हॉटेल मध्ये साजरे होणारे हे सोहळे देखील असेच 
निरर्थक, निरुद्देशीय असतात. केवळ दिखावा. 
त्यातून देशातले विज्ञान तंत्रज्ञान किती पुढे गेले, 
प्रगत झाले, जागतिक स्तरावर काय ठसे उमटले हे 
शोधण्यासाठी नवे भिंग शोधावे लागेल! 
आता सरकारने अनुदान बंद करून धोक्याची 
घंटा वाजवलीच आहे तर विज्ञान परिषदेचे तज्ञ 
जागे होतील, पूनर्वलोकन करतील, अन् देशातील 

विज्ञान संशोधनाला, अभ्यासाला नवी दिशा 
देतील अशी अपेक्षा करू या. कारण आधीच 
संगणक क्रांती, कृत्रिम बुध्दीमत्ता, नॅनो, इन्फो, 
बायो टेक्नॉलॉजीने जगभरात धुमाकूळ घातला 
आहे. परिणाम स्वरूप येत्या दोन तीन दशकातील 
बदल सर्वच क्षेत्रात क्रांतिकारक ठरणार आहेत. 
त्या दृष्टीने सगळे विज्ञान आधीच आपल्याकडे 
होते, आहे असा दावा करणाऱ्या मंडळींकडे, ती 
भारताला भेडसावणारे गरिबीचे, शेतकऱ्यांचे, ऊर्जा, 
पर्यावरणाचे, प्रश्न कसे सोडवतात याकडे जगाचे 
लक्ष लागले आहे. हे आव्हान राष्ट्रीय विज्ञान 
काँग्रेसने स्वीकारावेच!

मराठी साहित्य वाचन:  एक आस्वाद
आधुनिक केसरी 

वाचन ह ेमनाचे खाद्य आह.े ह ेखाद्य व्यक्तीच्या मनाला पषु्ठ करून माणसाला संतषु्ट बनवत.े वाचनाने आपला दृष्टिकोन समृद्ध होतो. त्यासाठी विविध प्रकारचे,विविध स्वरूपाचे वाचन करायला 
हवे. म्हणजे दृष्टिकोनाचा विकास होईल. म्हणूनच माणसाने दररोज नित्यनेमाने थोडे की होईना वाचलेच पाहिजे. हल्लीची पिढी दरु्दैवाने वाचत नाही. वाचत नसल्यामुळे त्यांची विचारशक्ती 

मंदावत असल्याचे दिसत.ेआणि मंदावलेले विचार ह ेदरु्बल मानसिक आरोग्याचे लक्षण मानले जात.े चांगले विचार आत्मसात करण्यासाठी व त्यातून चांगली कृती घडण्यासाठी वाचनाला पर्याय 
नाही. काय वाचावे? या प्रश्नाचे उत्तर व्यक्तिपरत्वे भिन्नभिन्न आह.े

कुणाला कथा आवडतात, कोणी कादंबऱ्यांचे चाहते 
असतात,कोणाला आत्मचरित्रे आवडतात,तर कोणाला थोरा 
मोठ्यांची चरित्रे प्रेरणादायी वाटतात.कोणी कविता वाचण्यात 
रस दाखवतात, कोणी दीर्घ कथेचे रसिक असतात, तर कोणाला 
प्रवास वर्णनात रुची असते. साहित्याचे अनेकानेक प्रकार 
आपापल्या आवडीनुसार रुचीनुसार जो तो चाखून पाहत असतो. 
ज्याला ज्या साहित्य प्रकारात रस आहे,तो ती पुस्तके अगदी मन 
लावून वाचत असतो. जसे भुकेल्या माणसाने जेवताना चवी 
चवीने घास घ्यावा अगदी तसे. 
     साहित्यातील नवरसांना डोळ्यांच्या जिभेने सेवन करनारी 
माणसे खरे वाचक असतात. हल्ली वाचनाकडे मी विशेष लक्ष 
पुरवले आहे. तो माझा जणू नित्याचा नेम झाला आहे.
     कोरोना कालखंडापासून दिसेल तिथून, दिसेल ते पुस्तके 
खरेदी करण्याचा जणू मी सपाटाच लावला आहे.माझे वाचन 
एकांगी होऊ नये, याची मी आवर्जून दक्षता घेतो.म्हणूनच मराठी 
कथा, कादंबऱ्या,चरित्रे,आत्मचरित्रे,प्रवासवर्णने, माहितीपर 
पुस्तके,काव्यसंग्रहे या सर्व साहित्य प्रकारातील पुस्तके माझ्या 
घरच्या कपाटात येऊन पडली आहेत. जेवणात जसे षड्रस 
असतात; आणि क्षुधा तृप्तीसाठी व बलप्राप्तीसाठी ते जसे 
चवी-‌चवीने सेवन करायचे असतात. तसेच साहित्यात देखील 
शांत, करून रौद्र,हास्य,बीभत्स,भयानक,अद्भुत,शृंगार,वीर या 
नवसांचेही सेवन करायचे असते. हे असे सेवन करण्याची दृष्टी 
सर्वच वाचकांना अवगत असते असं नाही. ती प्रयत्नपूर्वक प्राप्त 
करायची असते. त्यासाठी नित्याने समजपुर्वक वाचनाचा सराव 
असायला हवा. ही वाचनानंदाच्या मार्गातील अत्यंत महत्त्वाची 
पायरी आहे.ज्या पायरीने चढून आपण ज्ञान पर्वताचा दुर्गम कडा 
मोठ्या शिताफीने व सहजतेने प्राप्त करू शकतो. म्हणून नियमित 
आणि समज पूर्वक अगदी गांभीर्याने वाचन झालेच पाहिजे. तरच 
साहित्यातील नवरस चाखता येतील.
     व्यक्तीच्या जीवनातील वाढती व्यग्रता ही वाचनास अडथळा 
आहे, हे विधान काही अंशी सत्य असले तरी पूर्ण सत्य आहे असे 
मला वाटत नाही. कारण हल्ली जो तो आपापल्या नोकरीमध्ये, 
उद्योगात,व्यापारात व्यस्त असला तरी... या आपल्या व्यस्ततेतून 
वेळ काढून तो किंवा ती मोबाईल वरील शॉट व्हिडिओज 
पाहण्यात,ती  तयार करून अपलोड करण्यास आवर्जून वेळ 
काढतो वा काढते व फोटोज्, वा व्हिडिओज अपलोड करून 
त्याच्या व्ह्यूज आणि लाईक ची वाट पाहण्यात दिवसातला जास्तीत 
जास्त वेळ घालवतो वा घालवते... मग तोच वेळ वाचण्यासाठी 
दिला तर..... पण वाचनासाठी मात्र वेळ मिळत नसल्याच्या 

अनेक तक्रारी समाजात पाहायला मिळतात. हे म्हणजे कसे झाले, 
तर...'नाचता न येणाऱ्या किंवा नाचण्याची इच्छा नसणाऱ्या व्यक्ती 
कडून नाचण्याची आपणास कला अवगत असून तीव्र इच्छाही 
आहे परंतु काय करावे आमचे अंगणच वाकडे आहे ' असे सांगणे 
होय... आपल्या शरीराला सबल बनवण्यासाठी आपण ताजे 
अन्न,फळे,सुकामेवा,ज्यूस यांचे सेवन करून आवश्यकतेनुसार 
योग्य व्यायाम, योगासने करतो.शरीर सुदृढ बलवान व सुडौल 
बनवण्यासाठी जो तो धडपडतो. शारीरिक व्याधी किंवा लहान-
मोठे दुखणे मागे लागण्या पूर्वीच शरीराच्या विविध चाचण्या  
आपण अगदी वेळेवर करतो.रक्ताच्या,मूत्राच्या चाचण्या ही प्रसंगी 
करत असतो.  आपण निरोगी राहण्याबाबत 
किती दक्षता बाळगतो नाही का? ... पण 
मनाच्या आरोग्याचे काय? मन सुदृढ निरोगी 
व बलवान राहण्यासाठी आपण आजवर 
किती से प्रयत्न केले आहेत? आणि 
भविष्यात मनाचे आरोग्य चांगले राहावे 
म्हणून आज आपण प्रयत्नशील आहोत 
का? या गोष्टीचा आपण कितपत विचार 
करतो. हे ज्याने त्याने स्वतःला विचारायला 
हवे. 
     आज घरोघरी लोकांच्या मनाचे 
आरोग्य बिघडत चालले आहे. दुर्बल 
मनातच आत्महत्येसारखे घाणेरडे विचार 
राहतात.हेच विचार पुढे प्रबळ होऊन 
व्यक्तीकडून नको तो निर्णय घेण्यात येतो. आणि काही क्षणातच 
सुंदर आयुष्याची राख रांगोळी होते...
      अर्थातच दुर्बल मन हे नैराश्याला जन्माला घालते... 
नैराश्य वाईट विचारांना... आणि वाईट विचार वाईट कृतीला... 
ही साखळी तोडण्यासाठी आपणाला मनाच्या दुर्बलतेवर घाव 
घालने गरजेचे आहे. त्या साठी चांगली पुस्तके आपल्याला मदत 
करतील. चांगली पुस्तके मनुष्याच्या मनोभूमीवर चांगले विचार 
पेरतात. चांगल्या विचारा च्या ताटव्यांनाच चांगल्या आचाराचे दाणे 
लागतात. म्हणून चांगली पुस्तके नित्य व समजपूर्वक वाचणे, 
त्यातील विचार आत्मसात करणे व त्यानुसार आचरण करणे फार 
गरजेचे असते. विशेष करून वाचनातून चांगल्या विचारांची पेरणी 
ही आजच्या तरुण पिढीमध्ये व्हायला हवी. जी पिढी मोबाईल, 
लॅपटॉप, टीव्ही स्क्रीन समोर दिवस दिवस बसून स्वतःचेच होत 
असलेले नुकसान स्वतःच्या उघड्या डोळ्यांनी पाहत असते.
    हे आधुनिक तंत्रज्ञानाचे युग आहे. यंत्र निर्मिती व आधुनिक 

तंत्रज्ञनाच्या मागचा उद्देश खूप उदात्त आणि चांगला आहे.खरं तर 
तो विज्ञानाचा चमत्कार आहे .पण तरुणाईच्या चुकीच्या वापरामुळे 
हा चमत्कार हल्ली तरुण पिढीचा भक्षक होऊ पाहत आहे. हे 
देखील आपणास विसरून चालणार नाही. अँड्रॉइड मोबाईल 
फोन, लॅपटॉप, कॉम्प्युटर स्क्रीन यावर दिवस रात्र बसल्याने 
मुलांना नैराश्य येऊ लागले आहे. शालेय,महाविद्यालयीन मुला 
मुली मध्ये डोळ्यांचे,मानेचे,मेंदूचे विकार  बळावत चालले 
आहेत.तेव्हा गरजेपुरता स्क्रीन चा वापर करून रिकाम्या किंवा 
फावल्या वेळेत रिल्स पाहणे आता दिवसेंदिवस धोक्याचे ठरत 
आहे.  केवळ मनोरंजन हेतूने  आपण पाहत आणि हाताळत 

असलेली विविध ॲप्स हे आपल्या मनाचा ताबा 
कधी मिळवतात हेच आपल्याला कळत नाही आणि 
मग दिवसेंदिवस आपण त्यांच्या आहारी जातो... 
आपले सर्वात मोठे शत्रू आहेत हे. त्यांना वेळीच 
ओळखणे आज काळाची गरज बनली आहे.
त्यावर उपाय म्हणून जिकडे तिकडे नकारात्मक 
सल्ल्यांचेच डवरलेले पीक पाहायला मिळते.हे करू 
नका.ते करू नका. हे सांगितले जाते;पण हे करा, 
ते करा, असे करा, तसे करा  हे मात्र दुर्दैवाने कोणी 
सांगताना दिसत नाही. ते सांगण्याचे धैर्य या लेखातून 
केले आहे. अर्थात पुस्तके वाचणे हा यावरील सर्वात 
मोठा आणि गुणकारी उपाय आहे असे अनुभवाने 
सांगावेसे वाटते. श्यामची आई या साने गुरुजींच्या 
पुस्तकाचे नाव कानावर नाही, असा व्यक्ती महाराष्ट्रात 

तरी नसेल... गुरुजींची आई वाचून मनसोक्त रडून घ्यावं. 
आपल्या भावनांना अश्रू रूपात वाट मोकळी करावी. एक होता 
कार्व्हर वाचून रंगाने काळया, शरीराने दुबळ्या, पोराने घडवलेली 
क्रांती वाचावी. मनाचा भावनिक आणि बुद्धीचा बौद्धिक विकास 
होईल.      महाराष्ट्राला ज्यांनी शालीन स्वच्छ आणि निर्मळ 
विनोदाने हसवले,अचाट ज्ञानाने आचंबित करून आमची हास्य 
विनोदाची व पर्यायाने ज्ञानाच्या भुकेची तृप्ती केली, त्या पु.लं. 
देशपांडेंच्या चार शब्द, गणगोत, बटाट्याची चाळ, दाद,असा मी 
असा मी, व्यक्ती आणि वल्ली,उरलंसुरलं,नसती उठाठेव, ही 
पुस्तके मन लावून वाचावेत आणि हास्य विनोदाच्या पवित्र गंगेत 
हर्षाची डुबकी घ्यावी.
      मी कसा झालो या प्रल्हाद केशव अत्रे यांच्या पुस्तकातून  
एका व्यक्तीने अनेकानेक क्षेत्रात स्वबळावर कर्तृत्व कसं सिद्ध 
करावे तसेच कऱ्ह्येचे पाणी हे आत्मचरित्र वाचून तृप्त व्हावं.  
आणि वाचता वाचता अगदी पोट धरून हसणे म्हणजे काय 

असते हे शिकावं.  महाराष्ट्राचे पहिले मुख्यमंत्री स्व.यशवंतराव 
चव्हाण साहेब एक उत्तम साहित्य रसिक असलेले मुख्यमंत्री 
या महाराष्ट्राला लाभले होते. त्यांचे कृष्णाकाठ, सह्याद्रीचे वारे, 
युगांतर, भूमिका, ऋणानुबंध, प्रिय विद्यार्थी मित्रांनो ही पुस्तके 
आवर्जून वाचावीत.  महाराष्ट्रावर नितांत प्रेम करणारा सुसंस्कृत व 
संवेदनशील मनाचा राजकारणी म्हणून त्यांची ओळख आपणास 
होईल.  वि. स. खांडेकर अर्थात भाऊसाहेब हे तर मराठी साहित्य 
विश्वाला पडलेले गोड आणि अवीट स्वप्न होय. खांडेकरांच्या 
प्रत्येक पुस्तकात गरिबी-श्रीमंती, प्रेम-वासना, खरे-खोटे,पाप-
पुण्य,भले-बुरे  दोन भिन्न टोकांच्या मुळे निर्माण होणाऱ्या 
विषमता व  साजव्यावस्थेतील इतर वैगुण्यांवर  प्रकाश टाकून 
समाजातील दीन- दलित, वंचित, कष्टकरी,शेतकरी,शेतमजुरांचे 
दुःख आपल्या रसाळ व अलंकारिक शब्दातून खुमासदार शैलीने 
मांडलेले पाहायला मिळेल. व.पु. काळे हे नाव देखील मराठी 
साहित्यात मोठ्या आदराने घेतले जाते. वपुर्झा, रंग मनाचे, 
पार्टनर, व पु यांची माणसं, मी माणूस शोधतोय, ही वाट 
एकटीची, ठीकरी महोत्सव ही पुस्तके पती-पत्नीचे नाते घट्ट 
करण्यास मदत करतात. समाजातील नाना तऱ्हे चे नाना लोक, 
त्यांचे विविध स्वभाव,गुण वैशिष्ट्ये व. पु. निं अगदी आपल्या 
विशिष्ट  आणि खुमासदार शैलीत प्रसंगी विनोदाची झालर देऊन  
उलगडून दाखवले आहेत.
      सुधा मूर्ती हे सुद्धा साहित्यातील मोठं नाव आहे.त्यांची वाईज 
अँड अदरवाईज, परीघ, सामान्यातील असामान्य,महाश्वेता, 
यां सह अशी अनेक  पुस्तके अक्षरशः व्यक्तीला वाचन वेडा 
बनवतात. होय...आपल्या मनाला रंजवणारा,रंगवणारा,कधी 
साहित्य सरींनी चिंब भिजवणारा तर कधी आण्णा भाऊ साठे 
यांच्या फकीरा सारख्या अद्वितीय निर्मितीतून ढसा ढसा रडवणारा 
हा मराठी साहित्य वाचनाचा छंद आपल्या आनेक मनोविकारां 
वरचे औषध आहे. ते नित्याने व समज पूर्वक घेतल्यास जो 
आनंद मिळेल तो शब्दात मावणार नसेल.म्हणून समर्थ रामदास 
स्वामींच्या वचनानुसार दिसामाजी काही तरी लिहावे L प्रसंगी 
अखंडित वाचीत जावे आपण नित्याने थोडे की असेना,वाचलेच 
पाहिजे. अनेक मराठी सारस्वतांनी आपलं साहित्य विश्व सुगंधित 
शब्द फुलांनी सजवलेले आहे.  सुदैवाने  या फुलांतील नाना 
अलंकार रुपी गंध तुम्हा आम्हाला हूंगता आले, त्यातील नवरस 
डोळ्यांच्या जिभेने चाखता आले. हे खरोखर आमचे परम भाग्यच 
म्हणावे लागेल! तेव्हा आपणही मराठी साहित्य वाचनाचा आस्वाद 
घ्यावा आणि उद्याच्या सुंदर दिवसांसाठी हा समृद्ध  वारसा पुढच्या 
पिढीकडे हस्तांतरित करावा ....

माधव अरुणराव डाके 
संपर्क  क्र. 9730115620



साहित्य-कला-संस्कृ ती
शनिवार, ३० सप्टेंबर २०२३ ७

ज्येष्ठ अभिनेत्रीचा उचित सन्मान
आधुनिक केसरी 

भारतीय चित्रपटसृष्टीतील अतलुनीय योगदानाबद्दल ज्येष्ठ अभिनेत्री वहिदा रहमेान यांना दादासाहबे फाळके जीवनगौरव परुस्काराने सन्मानित करण्यात येणार आह.े हा परुस्कार ६९ व्या 
राष्ट्री य चित्रपट परुस्कार सोहळ्यात प्रदान केला जाणार आह.े वहिदा रहमेान यांनी ६०–७० च्या दशकात बॉलिवूडवर राज्य केलं. इतकंच नाही तर, वहिदा यांनी १९६४ त े१९६९ या काळात हिदंी 
सिनेसृष्टीती सर्वाधिक मानधन घेणारी अभिनेत्री असा त्यांचा नावलौकिक आह.े त्यांचे चित्रपट आजही प्रेक्षक आवडिने बघतात. अमिताभ बच्चन यांची आवडती अभिनेत्री वहीदा रहमेान असून 

त्यांनी अनेक चित्रपटात बिग बींच्या आईची भूमिका साकारली आह.े वहिदा रहमेान आणि देव आनंद यांच्या जोडीला चाहत्यांनी डोक्यावर घेतलं. 

‘सीआयडी’ पासून ‘गाईड’ पर्यंत या दोघांनी अनेक उत्तम चित्रपट 
एकत्र केले आहेत. नेमकं देव आनंद यांच्या वाढदिवशी वहिदा 
यांना या पुरस्काराने सन्मानित करण्यात येणार असल्याची घोषणा 
झाली याचा आनंद स्वतः वहिदा यांनी व्यक्त केला.
वहिदा यांचा जन्म जन्म तामिळनाडूतील चेंगलपेट गावात एका 
उच्चविभूषीत मुस्लीम कुटुंबात ३ फेब्रुवारी १९३८ साली झाला. 
वडील त्याकाळचे आयएएस अधिकारी. १३ वर्षांच्या असताना 
वहिदांना चित्रपटाच्या ऑफर्स येऊ लागल्या होत्या. अनेक निर्माता 
-दिग्दर्शकांनी त्यांना चित्रपटात काम करण्याच्या ऑफर्स दिल्या. 
पण वहिदा यांच्या वडिलांनी त्या धुडकावून लावल्या. खरंतर 
वहिदा यांना डॉक्टर बनायचं होत पण वडिलांचे निधन
झाल्यावर संपूर्ण घराची जबाबदारी वहिदा यांच्या खांद्यावर आली 
आणि आर्थिक गरज भागवण्यासाठी वहिदा चित्रपटसृष्टीत आल्या. 
वहिदा रहेमान यांनी आपल्या अभिनय कारकिर्दीची सुरुवात तेलुगू 
सिनेमामधून केली होती. अनेक सिनेमांमध्ये वाहिदा रहेमान यांनी 
आयटम नंबर केलं आहे. एक दिवस असा आला जेव्हा गुरुदत्त 
यांची नजर वाहिदा रहेमान यांच्यावर पडली आणि त्यांचं नशीब 
चमकलं. हिंदी सिनेविश्वात वाहिदा रहेमान यांना आणणारे गुरुदत्त 
होते. वहिदा रहेमान यांनी अभिनेते देवानंद यांच्यासोबत सीआयडी 
सिनेमाच्या माध्यमातून पदार्पण केलं. यामध्ये त्यांची नकारात्मक 
भूमिका होती. कही पे निगाहे कही पे निशाना…. या गाण्यावर 
वहिदाचं नृत्य कौशल्य, तिच्या डोळ्यांच्या अदा, बोलका चेहरा 

आणि निरागस हास्य यांनी हिंदी चित्रपट सृष्टीत नवीन सुपरस्टारचं 
आगमन झाल्याची वर्दी मिळाली..त्यांच्या कामाचं खूप कौतुक 
झालं. त्यानंतर वाहिदा रहेमान यांनी कधीही मागे वळून पाहिलं 
नाही. जवळपास सात दशकांच्या कारकिर्दीत त्यांनी आपली एक 
ओळख निर्माण केली आहे. गाइड, प्यासा, साहेब बीबी और 
गुलाम, दिल्ली, कागज के फूल, खामोशी, चौधवी का चाँद, रंग 
दे बसंती’, ‘राम और श्याम’ यासह इतर अनेक चित्रपटांमध्ये 
त्यांनी अविस्मरणीय भूमिका साकारल्या आहेत. वहिदा रहेमान 
यांनी अनेक हिंदी, तामिळ, तेलुगू आणि बंगाली सिनेमांमध्ये 
देखील काम केलं आहे. त्यांनी आपल्या करिअरमध्ये अनेक 
दिग्गज कलाकारांसोबत स्क्रीन शेअर केली आहे. देव आनंद, 
राज कपूर, राजकुमार, मनोज कुमार आणि सुनील दत्तसह अनेक 
अभिनेत्यांसोबत त्यांनी काम केलं. अभिनेते गुरुदत्त यांच्यासोबत 
त्यांचे अनेक सिनेमे गाजले. ब्लॅक अँड व्हाईट जमान्यापासून ते 
रंगीत दुनियेपर्यंत वहिदा रहेमान यांनी विविध भूमिका साकारून 
आपल्या अभिनयाचं नाणं खणखणीत वाजवलं आहे. एप्रिल १९७४ 
साली वहिदा यांनी अभिनेता शशी रेखीव यांच्यासह लग्नगाठ 
बांधली. त्यांना दोन मुले असून, सोहेल रेखी आणि काशवी रेखी, 
दोघेही लेखक आहेत. वहिदा रहेमान यांना राष्ट्रीय पुरस्कार, २ 
वेळा फिल्मफेअर पुरस्कार, १९७२ मध्ये भारत सरकारकडून 
पद्मश्री तर २०११ मध्ये पद्मविभूषण यांसारख्या पुरस्कारांनी 
सन्मानित करण्यात आलं आहे. पण या अभिनेत्रीने त्याचा 

कधीही बाऊ केला नाही. दादासाहेब फाळके पुरस्कार हा चित्रपट 
क्षेत्रातील भारतातील सर्वोच्च पुरस्कार आहे. सिनेविश्वात मोलाचं 

योगदान असलेल्या कलाकारांना दादासाहेब फाळके पुरस्काराने 
सन्मानित करण्यात येत. या पुरस्काराची घोषणा वर्षातून एकदा 
होते. गतवर्षी हा पुरस्कार अभिनेत्री आशा पारेख यांना देऊन 
त्यांचा सन्मान करण्यात आला होता. तुम्ही जे निवडता, त्यावर 
तुमची श्रद्धा असेल आणि कामाप्रती निष्ठा असेल तर तुम्ही अगदी 
पहिल्या दिवसापासून तुमचे नियम लोकांना स्वीकारायला लावू 
शकता हे वहिदाजींनी दाखवून दिलं. पहिल्याच सिनेमात त्यांनी 
एका सीनसाठी मी वेडेवाकडे कपडे घालून शॉट देणार नाही असं 
ठासून सांगितलं. पहिलाच सिनेमा आहे, डायरेक्टर जे सांगेल ते 
ऐकलं पाहिजे इत्यादी गोष्टींना बाजूला सारत, मी जर ह्या क्षेत्रांत 
टिकणार असेन तर माझ्या तत्वांशी मी तडजोड करणार हे नाही 
हे सांगणं सोपं नाही, पण ते वहिदाजींना जमलं. स्वतःचं मुस्लिम 
नाव, आडनाव पण लपवण्याच्या भानगडीत त्या कधी पडल्या 
नाहीत आणि त्यांचं हिंदुस्थानीपण इतकं पक्क होतं की त्यांचा 
धर्म लोकांच्या मनाला शिवला पण नाही. त्यांच्या स्वभावामुळेच 
त्या नेहमी ख-या वाटल्या… जे आहे ते स्विकारलं आहे. हा त्यांचा 
रोखठोकपणा त्यांनी साकारलेल्या भूमिकांमध्येही डोकावला. 
चित्रपटांनंतर आपले आयुष्य लोककल्याणासाठी आणि समाजाच्या 
हितासाठी समर्पित केलेल्या वहीदा रेहमान यांना या जीवनगौरव 
पुरस्काराने सन्मानित करणे ही भारतीय चित्रपटसृष्टीतील 
आघाडीच्या महिलांपैकी एक असलेल्या वहीदा रहेमान यांना 
मानवंदना आहे.

सुरेश मंत्री
संपर्क  क्र. ९४०३६५०७२२

शेषनाग: देव आणि मानवाचा मित्र!
आधुनिक केसरी 

नुकतचे अनंत चतरु्दशीचे व्रत व पजूाविधी झालेली आह,े त्याच दिवशी गणरायाच्या मूर्तीचे वाजतगाजत मिरवणुकीद्वारे विसर्जनही झाले आह.े अनंत चतरु्दशी विशेष हा लेख वाचून काही चोखंदळ 
वाचकांनी ज्ञानवर्धक लेख असल्याची प्रतिक्रिया देत शेषनाग याविषयी माहिती विचारली होती. जेथे जावे तथेे, जेथे पहावे तथेे, जेथे ऐकावे तथेे, जेथे तथेे अगदी सर्वत्र "गणराया आले, गणराया 

गलेे. गणेश विसर्जन झाले!" असे लोक बोलतांना आढळतात. जगन्नियंत्या-निर्मात्या विश्वपालकाचे आगमन वा गमन होईलच कसे? 

(मागील अंकावरून)
प्रक्रिया चालत राहणे महत्त्वाचे आहे. ज्यावेळी सर्व सृष्टीचा 
विनाश होतो, तेव्हा कालशेष शिल्लक राहतो. म्हणून काल 
आणि शेष हे दोघेही एकाच तत्त्वाचे पर्याय आहेत. देवी लक्ष्मी 
आणि वारुणी या शेषाची पूजा करतात आणि प्रलय काळामध्ये 
शेष विषयुक्त अग्निज्वाला बाहेर फेकत असतो, अशी ही 
कल्पना पुराण ग्रंथात मांडलेली आहे. पुराणात अनेक नागांचा 
उल्लेख आलेला आहे. जसे- वासुकी, शेष, पद्म, कंबल, कार 

कोटक, नागेश्वर, धृतराष्ट्र, शंख पाल, कालाख्य, तक्षक, 
पिंगल, महानाग आदी नागांचे वर्णन आहे.
    अनंत चतुर्दशीच्या दिवशी आद्यपुजेचे मानकरी, आद्य 
आराध्य दैवत श्री गणपती बाप्पाच्या मूर्तीजवळ गोपाळकाला गोड 
झाला. या कालाभजनाच्या वेळी संतवचन, कीर्तन वा प्रवचन 
श्रवणकर्ते संख्येने फारच कमी होते. मात्र प्रसाद घेण्यासाठी घरी 
आराम फर्मावत असलेले सर्व प्रसादभोक्ते लगबगीने मंडपात 
आले, त्यांनी तोबा गर्दी केली. लहानथोर मंडळी घरी असल्या 

नसल्यांची नावे सांगून "माझ्या बाबाला देगा,  माझ्या आजीला 
देगा!..." प्रसाद मागू लागली. ओटी भरून भरून प्रसाद घरी 
घेऊन गेले. खरे तर... "दह्याचा काला गोड झाला! ज्याच्या 
दैवी त्याला मिळाला!!" अशी गावाकडील म्हण आहे. अर्थात 
जो पूर्ण वेळ हजर राहून भजन, कीर्तन, संतवचन किंवा प्रवचन 
यांचा पुरेपूर लाभ घेतो, त्यालाच हा प्रसाद गुणकारी ठरतो. जो 
घरबसल्या सेवण करतो, त्याला तो काहीही गुण देऊ शकत 
नाही. जगद्गुरू संत तुकाराम महाराज यांनी स्वतः हजर राहूनही 

म्हणत- 
    "तुका पाहे प्रसादाची वाट!
     द्यावे मज धुवोनिया ताट!!"
प्रसादाचे पात्र विसळून ते जरी प्राशन केले, तरी ते अमृताचे गुण 
देते. एवढी त्याचे अलौकिक महात्म्य आहे, मात्र पूर्ण वेळ हजर 
राहणाऱ्यासच ते कारगर ठरते. लेखाच्या शेवटी प्रश्न कायम 
राहतोच. तो प्रश्न "काला?" म्हणजेच "तू का आलास?" यावर 
ज्ञानी वाचकांनी अवश्यच विचार करावा, नम्र निवेदन!

सौंदर्यवती अखेर एकाकीच राहिली
आधुनिक केसरी 

रुपरेी पडद्यावर चमकणाऱ्या कलावंतांना आपण पडद्यावर लोकांचे मनोरंजन करताना पाहतो तवे्हा साहजिकच आपल्या मनात विचार येतो, की यांचे जीवन आपल्यापके्षा कितीतरी सुखद आणि चांगले असेल ! पण 
वास्तवातील परिस्थिती  यापके्षा फार वेगळी असत.े एके काळच्या सुप्रसिद्ध अभिनेत्री मीना कुमारी यांना निसर्गाने पसैा आणि प्रसिद्धीबरोबरच भरपरू द:ुखही दिले होत.े त्या आयुष्यभर इतरांवर सर्वस्व अर्पण करत राहिल्या. 

त्यांच्या अखेरच्या दिवसांमधे त्यांची माणसे तर त्यांच्यापासून दरू झालीच ; पण जवळ काही पसैा अडकाही उरला नव्हता. पण मृत्यूने मात्र त्यांच्याशी प्रतारणा केली नाही ! 

आपल्या अभिनयाच्या कारकिर्दीत त्या दिवसेंदिवस नवनव्या 
उंचीला स्पर्श करत असताना इकडे त्यांचे आयुष्य मात्र 
रसातळाला जात होते. `माझी कहाणी कशासाठी ऐकणार आहात? 
बेचव जीवनाचे नीरस किस्सेच आहेत ते’ (`क्या करोगे सुन 
कर मेरी कहानी, बेलुफ्त जिंदगी के किस्से हैं फीके-फीके...’) 
अशासारखी पद्ये आणि शेर याद्वारे आपल्या वेदना कथन 
करणाऱ्या अभिनेत्री मीना कुमारी इतिहासाच्या पृष्ठांवर आपले 
नाव सुवर्णाक्षरांनी लिहून गेल्या. 
१ ऑगस्ट, १९३२ या दिवशी जन्मलेल्या महजबीन ऊर्फ मीना 
कुमारी यांना घरात प्रेमाने `मुन्ना’ असे संबोधले जात असे. 
प्रख्यात बंगाली साहित्यिक गुरुदेव रवीन्द्रनाथ टागोर यांच्या 
कुटुंबाशी मीना कुमारी यांचे निकटचे नातेसंबंध होते. गुरुदेव 
रवीन्द्रनाथ यांचे बंधू जदुनंदन यांनी हेमसुंदरी या तरुणीशी 
कुटुंबीयांच्या इच्छेविरुद्ध जाऊन विवाह केला. विवाहानंतर 
जदुनंदन यांचे निधन झाले आणि हेमसुंदरी यांना बंगालमधून 
उत्तर प्रदेशमधील लखनौ शहरात यावे लागले. लखनौमधे त्या 
परिचारिकेची नोकरी करीत असताना प्यारेलाल नामक एका 
ख्रिश्चन पत्रकाराशी त्यांचा परिचय झाला. काही दिवसांनी ते 
विवाहबद्ध झाले. त्यांना दोन अपत्ये झाली. त्यापैकी थोरली 
कन्या प्रभावती काम मिळविण्यासाठी मुंबईत आली. नाटकात 
हार्मोनिअम वाजविणारे अली बक्श यांच्याशी तिची भेट झाली. 
प्रभावती सौंदर्यवती नृत्यांगना होती. अली बक्श यांनी तिच्यावरील 
आपले प्रेम उघड करून तिच्यापुढे लग्नाचा प्रस्ताव ठेवला. 
त्या दोघांचा निकाह झाल्यावर प्रभावती धर्मांतर करून इक्बाल 
बानो बनली. आर्थिक परिस्थिती खालावलेली असल्याने दोघेही 
कठीण अवस्थेत आपल्या संसाराचा गाडा हाकत होते. खुर्शीद 
या कन्येच्या जन्मानंतर दुसऱ्यांदाही कन्याच जन्माला आली 
तेव्हा गरिबीमुळे प्रसूतिगृहाचे बिल भरता न आल्याने अली बक्श 
यांनी त्या तान्ह्या बाळाला एका मुस्लिम अनाथालयात दाखल 

करण्याचा निर्णय घेऊन त्याला अनाथालयाच्या पायऱ्यावर ठेवून 
ते माघारी फिरले ; पण काही मिनिटांतच त्यांचे मन द्रवले आणि 
ते पुन्हा धावतच बाळाकडे गेले. त्याला छातीशी गच्च कवटाळून 

पुन्हा घरी घेऊन आले. ही तान्ही मुलगी म्हणजे नंतरच्या काळात 
आपल्या असामान्य सौंदर्याने आणि उच्च दर्जाच्या अभिनयाने हिंदी 
चित्रपटसृष्टी व्यापून टाकणारी अभिनेत्री मीना कुमारी याच होत ! 
ज्या वयात लहान मुले बाहुला-बाहुलीशी खेळता 
खेळता अभ्यास करतात त्या वयात मीना 
कुमारी यांना कुटुंबाच्या उदरनिर्वाहासाठी 
कॅमेऱ्यापुढे उभे राहणे भाग पडले होते. 
`लेदर फेस’ या आपल्या पहिल्या 
वहिल्या चित्रपटासाठी २५ रुपये मानधन 
मिळविणाऱ्या अवघ्या ४ वर्षांच्या छोट्या 
मीनाला १९५२ साली प्रदर्शित झालेल्या 
`बैजू बावरा’ या चित्रपटामुळे प्रचंड 
लोकप्रियता मिळून एका रात्रीत मोठी अभिनेत्री 
बनविले. अशा रीतीने मीना कुमारी व्यावसायिक 
चित्रपटाच्या अग्रणी अभिनेत्री बनल्या ; पण चित्रपटसृष्टीतील 
आपले स्थान आणि आपली ही अमाप  लोकप्रियता आपल्याला 
आपले प्रिय पती कमाल अमरोही यांच्यापासून कायमचे दूर 
करील, असा  त्यावेळी त्यांनी स्वप्नातही कधी विचार केला 
नव्हता ! आपल्यापेक्षा १५ वर्षांनी मोठ्या आणि विवाहित 
असलेल्या कमाल अमरोही यांच्याशी विवाह करणाऱ्या मीना 
कुमारी आयुष्यभर खरे प्रेम आणि अपत्यासाठी तळमळत राहिल्या. 
चित्रपटाच्या सेटवर एखादे लहान मूल त्यांच्या दृष्टीला पडले 
तर त्यांचे वात्सल्य उफाळून येई. बालपणी माता-पिता आणि 
कुटुंबासाठी त्या कमवत राहिल्या आणि विवाहानंतर पतीसाठी 
! `दिल एक मंदिर’, `साहिब बीबी और गुलाम’, `दिल अपना 
और प्रीत पराई’ या सारख्या आणि अन्य गाजलेल्या चित्रपटांमधे 
भूमिका करून त्या यशाची शिडी चढत असतानाच इकडे पती 
कमाल अमरोही यांच्याबरोबरच्या त्यांच्या नात्यात दिवसेंदिवस 
दुरावा वाढत चालला होता. वैवाहिक संबंध असे बिघडलेले 

असतानाही `पाकीजा’ या चित्रपटाच्या वेळी निर्माण झालेली 
मोठी आर्थिक समस्या पाहून मीना कुमारी यांनी आपली सगळी 
कमाई कमाल अमरोही यांना देऊन टाकली आणि त्या बदल्यात 

त्यांच्याकडून मानधन घेतले केवळ एक रुपया ! परंतु मीना 
कुमारी व कमाल अमरोही यांचे पराकोटीचे बिघडलेले 

संबंध आणि कमाल अमरोही यांचे सचिव बाकर 
अली यांनी मीना कुमारी यांच्यावर उगारलेला हात 
यामुळे तर या संबंधांचा  दारुण अंत झाला !
अखेर मीना कुमारी यांच्या नशिबी आला 
एकाकीपणा ! आणि एकाकीपणाचे विष सर्वाधिक 
मारक असते. ज्या व्यक्तीवर हे विष पिण्याची 

पाळी ओढवते तीच हे समजू शकते. कमाल 
अमरोही यांच्यापासून दूर झाल्यावर मीना कुमारी यांनी 

जिवंतपणीच मृत्यू भोगला. त्यांच्या नेत्रांतील झोपच निघून 
गेली. डॉक्टरांना नाइलाजाने त्यांना रोज एक पेग ब्रँडी घेत जा, 
असे सांगावे लागले. याच एका पेगचे पुढे सवईत रूपांतर होऊन 
मीना कुमारी पूर्णपणे मद्याच्या आहारी गेल्या. आपल्या आयुष्यात 
सगळ्यांशी निष्ठेनेच वागलेल्या मीना कुमारी यांच्याशी मात्र 
मृत्युशिवाय कोणीही निष्ठेने वागले नाही, ही त्यांच्या जीवनाची 
खरी शोकांतिका होती. अती मद्यपानामुळे त्यांचे यकृत बिघडून 
त्यांना `सिरोसिस ऑफ लिव्हर’ या विकाराने  पुरते घेरले. ३१ 
मार्च, १९७२ या दिवशी कर्मभूमी मुंबईत त्यांचे निधन झाले. 
आयुष्यभर आपल्या कमाईने दुसऱ्यांना सहाय्य करणाऱ्या 
आणि चित्रपटातील आपल्या देदीप्यमान कारकिर्दीत कोट्यवधी 
रुपये कमावणाऱ्या मीना कुमारी यांच्यासारख्या एका नामांकित 
अभिनेत्रीकडे अंतिम क्षणी 
रुग्णालयाचे बिल देण्यासाठी एक 
पैसाही नसावा या अत्यंत क्रूर 
दैवदुर्विलासाला काय म्हणणार ?

अनिल रा. तोरणे
तळेगाव दाभाडे, पुणे 
९२२६१६०६५४

काळाची गरज ओळखून रक्तदान करावे : अमोल चव्हाण
आधुनिक केसरी न्यूज 

लोहा : "रक्तदान हे जीवनदान आहे. आजच्या 
धकाधकीच्या काळात ऐनवेळी अत्यावश्यक 
रुग्णांना रक्ताचा पुरवठा होत नाही. काळाची गरज 
ओळखून तरुणांनी रक्तदान मोहिमेत सहभागी 
व्हावे, असे प्रतिपादन सामाजिक कार्यकर्ते तथा वर्ग 
एकचे अधिकारी अमोल चव्हाण यांनी केले. 
कार्यक्रमाचे प्रमुख पाहुणे लोहा पोलीस निरीक्षक 
ओमकांत चिंचोलकर, ॲड. एस. टी. गरुडकर, 
जेष्ठ साहित्यिक बापू गायकर, यादव बटलवाड, 
ऐतराज व ग्रामविकास विभागाचे समन्वयक भाजपा 
मराठवाडा उपाध्यक्ष माधव भाऊ पांचाळ, दीपक 
वड, व्यापारी असोसिएशनचे देविदास सूर्यवंशी 

आदींची उपस्थिती होती. तरुणांनी गणेश मंडळाच्या 
माध्यमातून सामाजिक दायित्व तयार करावे. लोहा 
शहरातील वक्रतुंड गणेश मंडळ सामाजिक कार्यात 
नेहमीच अग्रेसर असते. शिबिरासारखे पवित्र कार्य 
त्यांनी हाती घेतले. 
गणेश मंडळाचे अध्यक्ष आकाश यादव,  जीवन 
राठोड, वीरेंद्र पांचाळ, विशाल पांचाळ, दशरथ 
यादव, वैभव कळसकर, विक्रम पांचाळ, वैभव 
जकवाड, आकाश गुरखुदे, ओम केंद्रे, जयेश 
यादव, प्रकाश यादव  विराज तेलंग, रोहित 
बटलवाड, कृष्णा पारडे, सोमेश यादव यांनी 
रक्तदान केले जीवन आधार ब्लड बँकेच्या वतीने 
तंत्र साहाय्यक  शुभांगी चव्हाण, राहीन बानू, 
विक्रम स्वामी यांनी परिश्रम घेतले.

आधुनिक केसरी न्यूज 

पुणे : गणेश विसर्जन मिरवणुकीवेळी 
सलग २४-२५ तास अहोरात्र 
गणेशभक्तांच्या सुरक्षेसाठी तैनात 
पोलीस कर्मचाऱ्यांना सकस व पौष्टिक 
आहार उपलब्ध करण्याचा लायन्स 
क्लब ऑफ पूना सारसबागचा उपक्रम 
स्तुत्य आहे. या श्रमपरिहार केंद्रामुळे 
पोलीस बांधवाना घरच्यासारखे ताजे, 
स्वादिष्ट व पौष्टिक जेवण, स्वच्छ पाणी 
मिळते. त्यामुळे पोलिस कर्मचाऱ्यांचा, 
सुरक्षारक्षकांचा आणि पोलिस मित्रांचा 
बंदोबस्त ऊर्जादायी ठरतो, असे 
प्रतिपादन पोलिस उपायुक्त संदीप सिंग 
गिल यांनी केले.  
लायन्स क्लब ऑफ पूना सारसबाग 
आणि लायन्स क्लब पूना सारसबाग 
चॅरिटेबल ट्रस्ट यांच्या वतीने लक्ष्मी 
रस्त्यावरील रांका ज्वेलर्स येथे 
उभारलेल्या श्रमपरिहार केंद्राचे उद्घाटन 

गिल यांच्या हस्ते झाले. गेल्या १८ 
वर्षांपासून हे श्रमपरिहार केंद्र उभारण्यात 
येते. याप्रसंगी पुण्याचे माजी महापौर 
मुरलीधर मोहोळ, लायन्स क्लब 
इंटरनॅशनलचे प्रांतपाल विजय भंडारी, 
माजी प्रांतपाल फतेचंद रांका, डिस्ट्रिक्ट 
सीईओ श्याम खंडेलवाल, कॅबिनेट 
ट्रेजरर राजेंद्र गोयल, आनंद आंबेकर, 
झोन चेअरपर्सन संतोष पटवा, लायन्स 
क्लब ऑफ पूना सारसबागचे अध्यक्ष 
कल्पेश पटनी, चैताली पटनी, सचिव 
विशाल शहा, खजिनदार चंद्रकांत 
लोखंडे यांच्यासह लायन्स क्लबचे 
सभासद मोठ्या संख्येने उपस्थित होते. 
मुरलीधर मोहोळ म्हणाले, विसर्जन 
मिरवणूक निर्विघ्न पार पाडण्यासाठी 
पोलीस बांधव अथक परिश्रम करतात. 
त्यांना बंदोबस्त करण्यासाठी उत्साह 
टिकून राहावा, ऊर्जा मिळावी, यासाठी 
हा उपक्रम फतेचंद रांका यांच्या 
पुढाकारातून जवळपास दोन दशकांपासून 

सुरू आहे. या उपक्रमामुळे पोलिसांना 
नवसंजीवनीच मिळते. 
विजय भंडारी म्हणाले, "लायन्स क्लब 
नेहमीच सामाजिक उपक्रमांत अग्रेसर 
राहत आहे. एकदा सुरु केलेला उपक्रम 
पदाधिकारी बदलले तरीही अखंडपणे 
सुरु राहतो. पोलीस बांधवांची सेवा 
करण्याचा हा प्रयत्न असतो. त्यांना या 
पौष्टिक जेवणामुळे बंदोबस्त करताना 
थकवा येत नाही. रांका व त्यांचे सर्व 
पदाधिकारी यांचे कार्य कौतुकास्पद आहे. 
फत्तेचंद रांका म्हणाले, विसर्जनाच्या 
दिवशी हा उपक्रम आम्ही गेल्या १८ 
वर्षापासून राबवत आहोत. जवळपास 
दीड-दोन हजार पोलिस कर्मचारी, 
होमगार्ड्स, पोलिस मित्र आणि 
रांगोळीच्या पायघडया घालणारे राष्ट्रीय 
कला अकादमीचे स्वयंसेवक यांना 
पॅकेट्समधून ताजे व पौष्टिक जेवण दिले 
जाते. शिवाय केंद्रावर ५०० ते ६०० लोक 
जेवण करतात.

पोलिसांचा बंदोबस्त पौष्टिक जेवणामुळे 
ऊर्जादायी: संदीप सिंग गिल यांचे प्रतिपादन 

लायन्स क्लब ऑफ पूना सारसबागतर्फे श्रमपरिहार 

आधुनिक केसरी न्यूज 

कन्नड : येथे गणेश विसर्जन व ईद 
मिलाद मोठ्या उत्साहत संपन्न झाला 
यामुळे शहरातील हिंदु बांधवांनी मुस्लीम 
बांधवांचे कौतुक देखील केले आहे 
गणेश विसर्जन व ईद मिलाद एकाच 
दिवशी आल्याने मुस्लीम बांधवांनी 
विसर्जनच्या दुसऱ्या दिवशी ईद सन 
घेण्याचे ठरवले होते. या मुळे हिंदु 
बांधवांनी मुस्लीम बांधवांचे कौतुक केले. 
कन्नड शहरातील गणेश महासंघा तर्फे 
दहा दिवस ऑर्केस्ट्रा, लावणी, नाटक, 
कुस्ती विविध सांस्कृतीक कार्यक्रम क्रिडा 
संकुलन येथे घेण्यात आले. यावेळी 

गणेश महासंघाचे संस्थापक अध्यक्ष 
पवन सोनवणे गणेश महासंघाचे अध्यक्ष 
डॉ .सदाशिव पाटील, उदयोजक मनोज 
पवार, भाजपा जिल्हा अध्यक्ष संजय 
खंबायते , सुभाष काळे, याकुब शेख, 
गणेश पाटील, संजय शिंदे ,पवन ठाकुर, 
राजेद्र गव्हाणे, सुनिल निकम अनिल 
खंबाट इत्यादी पद अधिकारी यांनी 
दहा दिवस योग्य रित्या नियोजन बद्ध 
कार्यक्रम घेऊन गणेश भक्तांना आनंद 
दिला. शेवटच्या दिवशी कोर्टापासून 
शनिमंदीर ,सिददीक चौक, शितल माता 
गल्ली गणेश मार्गस्त करण्यासाठी कोर्टा 
समोर व्यासपीठ तयार करण्यात आले 
असुन प्रत्येक मंडळांनी आपआपले कला 

गुन दाखवुन गणेश भक्तांचे मने जिंकत 
होते शहरात एकच भक्तीमय वातावरण 
तयार झाले होते. उदयोजक मनोज पवार 
यांनी प्रत्येक गणेश मंडळाला पाच हजार 
रुपयाचे रोख बंक्षीस देण्यात आले.
दुसऱ्या दिवशी गणेश विसर्जना नंतर 
ईद मिलाद सन साजरा करण्यात आला 
यावेळी उदयोजक मनोज पवार, माजी 
उपनगर अध्यक्ष शेख जावेद, माजी 
सैनिन मोहीद्दीन शेख, गोकुळ राठोड, 
दिपक लालवाणी, पाशुभाई उर्फ बाबा 
भट्टी, वहीद बेग, फेरोज शेख साजीद, 
शेख शकीर पठाण, संदिप नरवडे, रूपेश 
भारूका, सोमनाथ दाभाडे इत्यादींची 
उपस्थीती होती.

हिंदु बांधवांनी केले मुस्लीम बांधवांचे कौतुक 
गणेश विसर्जन व ईद मिलाद मोठ्या उत्साहात

आधुनिक केसरी न्यूज 

चंद्रपूर : जश्न -ईद-ए-मिलादुन्नबी 
निमित्य मुस्लिम बांधवांतर्फे शहराच्या 
मुख्य मार्गाने काढण्यात आलेल्या 
शोभायात्रेचे आमदार किशोर जोरगेवार 
यांनी स्वागत केले. यावेळी आ. जोरगेवार 
यांनी या शोभायात्रेमध्ये सहभागी 
झालेल्या मौलाना यांचे पुष्पहार, शॉल 
देऊन स्वागत केले. तसेच सर्व मुस्लीम 
बांधवांना जश्न-ईद-ए-मिलादुन्नबीच्या 
शुभेच्छा दिल्या. 

  दरवर्शी प्रमाणे यंदा ही जश्न-ईद-
ए-मिलादुन्नबी हजरत मोहम्मद पैगंबर 
यांच्या जन्म दिनानिमित्य मकरजी 
सिरतुन्नबी कमेटीच्या वतीने भव्य 
शोभायात्रा काढण्यात आली होती. 
यावेळी, मुस्लिम समाज बांधव मोठया 
संख्येने शोभायात्रेत सहभागी झाले होते. 
या शोभायात्रेच्या स्वागतासाठी यंग चांदा 
ब्रिगेडच्या वतीने छोटा बाजार चौक येथे 
भव्य स्वागत मंच उभारण्यात आला 
होता. यावेळी सदर शोभायात्रा स्वागत 
मंच्याजवळ पोहोचताच आमदार किशोर 

जोरगेवार यांनी यात सहभागी मुस्लिम 
समाज बांधवांचे शॉल व पुष्पहाराने 
स्वागत केले. यावेळी यंग चांदा ब्रिगेडच्या 
अल्पसंख्याक विभागाचे युथ शहर 
अध्यक्ष राशेद हुसेन, शाहि गुप्त मस्जीद 
अध्यक्ष तथा यंग चांदा ब्रिगेडचे इमरान 
शेख, आसिम खान, फिरोज खान, 
सयद अबरार, उस्मान शेख, अस्लम 
खान, अय्याज अली, शेख शाकीर, शेख 
शादाब, शेख जोसेफ, सोहल खान, 
फैजान शेख, इरफान शेख, शेख जावेद, 
आतीफ खान आदीची उपस्थिती होती.

जश्न-ईद-ए-मिलादुन्नबी निमित्त निघालेल्या 
शोभायात्रेचे आ. जोरगेवार यांनी केले स्वागत

आधुनिक केसरी न्यूज 

जळगाव जा : भाजपाचे प्रदेश उपाध्यक्ष 
सुखचैन संचेती, सरचिटणीस रणधीर 
सावरकर, माजी मंत्री तथा विद्यमान 
आमदार डॉक्टर संजय कुटे, डॉक्टर, 
उपेंद्र, आमदार आकाश फुंडकर, 
श्वेताताई महाले तथा जिल्हा कोर 
कमिटीच्या वतीने खामगाव जिल्ह्याचे 
जिल्हाध्यक्ष सचिन देशमुख यांनी 
बुलढाणा जिल्ह्याच्या पदाधिकाऱ्यांची 
कार्यकारणी जाहीर केली आहे.
     नुकत्याच जळगाव जामोद येथे 
भारतीय जनता पक्षाचे कार्यालयाचे 
उद्घाटन झाले असून,सचिन देशमुख 
यांनी संघटन बांधणीवर जोर देत 
जिल्ह्यची कार्यकारणी जाहीर करण्यात 
आली आहे.
   यामध्ये उपाध्यक्ष, बलदेवराव 
नामदेवराव चोपडे, रविंद्र तुळशीराम 
ढोकणे, ज्ञानदेवराव मानकर, 
कमलकिशोर जयनारायणजी गांधी, 
रामभाऊ झांबरे, अरुणराव पांडव,श्री. 
राजेंद्र किसनराव ठाकरे, चंद्रशेखर 
छगनलाल पुरोहीत, सौ. अर्चना शुक्ला, 
सुभाषराव वामनराव पाटील, सौ. 
चंदाताई गजानन पुंडे, कोषाध्यक्ष,  
श्याम आकोटकर, सरचिटणीस, 
शरदचंद्र त्रंबकराव गायकी, डॉ. गणेश 
शंकरराव दातीर, सौ.सुषमाताई नितीन 
शेगोकार, ब्रम्हानंद विठ्ठलराव चौधरी, 
चिटणीस, संतोष राजाराम दांडगे,श्री. 
प्रमोदपुरी दिनकरपुरी गोसावी,श्री. संतोष 
डीगांबर चोखंडे, सौ. अंजुषा भुतडा,श्री. 
प्रफुल मधुकर आकोटकर,श्री. प्रकाश 

विठ्ठल टिकार,श्री. राजेंद्र जगन्नाथ 
देवचे,सौ. अनिता वैभव डवरे,श्री. 
राजेंद्र दिनकरराव धनोकार,श्री. संतोष 
मोहनराव मुंडे,सौ. योगिताताई संदीप 
गावंडे,सौ. अर्चनाताई शिवाजीराव 
पाटील, संजय सदाशिव काजळे, 
प्रसिध्दी प्रमुख, अभिमन्यू भगत, 

महेश 
पांडे 

सदस्य, 
विजय प्रभाकर 
तिवारी, श्रीकृष्ण विश्वनाथ भेलके,श्री. 
राजेश प्रभुदास गोटेजा, सुरेश तुकाराम 
अंबडकार, संजय हरिभाऊ पांडव, 
निलेश वामनराव खाळपे, गजानन 
श्रीकृष्ण डीगोळे, राजेंद्र रामभाऊ 
उमाळे, रवींद्र महादेवराव पाचपोर,  
पांडुरंग रामचंद्र इंगळे, अविनाश 
नीलकंठ धर्माळ, सुधीर देविदास 
लव्हाळे, ज्ञानदेव हीमतराव भारसाकडे,  
सुधाकर राजूसकर, सुधाकर बबन 
शेजोळे, राजेश मोरारीलाल अग्रवाल, 
श्री. पांडुरंग जयराम बुच, डॉ. प्रकाश 
समाधान बगाडे, समाधान श्यामसिंग 
डाबेराव, अनिल जयस्वाल, श्रीराम 
बाबुराव अवचार, शिवाजी भानुदास 
काळे, जयपालसिंह श्रीधरसिंह राजपूत, 

निळकंठ भाऊराव भगत, पहाडसिंह 
जगदेव सुरळकर,श्री. दत्तात्रय विश्वनाथ 
सुपे,श्री. संजय श्रीकृष्ण फणसे ,श्री. 
सुधिर प्रल्हाद मुऱ्हेकर, सौ. लताताई 
किशोर ठोंबरे,श्री. विजय नारायणसा 
अहिर,श्री. जगन्नाथ सुपडाजी डांगे,श्री. 
अशोक सुपडाजी बोदवडे,श्री. 
शिवचंद्र तेजराव तायडे,श्री. मधुकर 
हरिभाऊ फासे, श्री. भगवान पांडुरंग 
चोपडे,साहेबराव शालिग्राम पाटील, 
केदार काशिनाथ एकडे, मंगलसिंह 
दशरथसिंह राजपूत, श्री. आनंदा भिकाजी 
शिरसाट, हेमंतसिंह अरविंदसिंह राजपूत, 
विनोद अशोक राजदेव,श्री. प्रसन्ना 
अशोक देशपांडे, सुरेश किसनलालजी 
संचेती, सुनिल भिकुलाल अग्रवाल, 
अभिमन्यू पांढरे, महेंद्र भिकाजी 
रोहणकर, प्रमोद हरसुखराव अग्रवाल, 
चंद्रकांत मदनमोहन मोहता, सतीश 
राठी, रामचंद्र पाटील, चंद्रशेखर महाले,  
विनोद नरसिंगराव टिकार, उल्हास 
शंकरराव वानखडे, आताउल्ला खान 
लतीफउल्ला खान, पुंडलिक भिकाजी 
बोंबटकार, छगन बाबूलाल राठोड, 
सौ. वर्षाताई अंबादास उंबरकार, श्रीधर 
अर्जुन सपकाळ, पंजाबराव दादाराव 
शेळके, बळीराम वासुदेव राउत, महादेव 
शालीक्राम मिरगे, राजेश श्रीकृष्ण 
मुऱ्हे, गजानन वासुदेव बोरडे, देवानंद 
शालिग्राम इंगळे, सुरेंद्रकुमार राधावल्लभ 
पुरोहित, शिवम गजानन वानखडे, 
रघुनाथ ज्ञानदेवराव देशमुख, सुधीर 
मुरलीधर खवले, दिलीप शेजोळे या 
पदाधिकाऱ्यांची जिल्हा कार्यकारिणीत 
नियुक्ती करण्यात आली आहे.

खामगाव भाजपाची कार्यकारिणी जाहीर

धाराशिव : अकोला जिल्हा महिला राष्ट्रवादी काँग्रेस पार्टीच्या 
बाळापुर तालुका अध्यक्ष्या तथा जिल्हा उपाध्यक्ष्या राष्ट्रवादी 
काँग्रेस पक्षाच्या सक्रिय कार्यकर्त्या म्हणून ओळख असणाऱ्या 
तसेच राष्ट्रवादी पक्षाचे राष्ट्रीय अध्यक्ष मा खासदार आदरणीय 
शरदचंद्रजी पवार साहेब यांच्या विचारधारेवर चालणार्या 
संघटनेशी एकनिष्ठ असलेल्या सौ.सुनिता ताथोड यांची दी 
२४/रोजी मुंबई येथील राष्ट्रवादी कॉंग्रेस पक्ष कार्यालय येथे 
महाराष्ट्र प्रदेश राष्ट्रवादी काँग्रेस पक्षाच्या अध्यक्षा.सौ रोहिणीताई 
खडसे यांनी सौ.ताथोड यांची महाराष्ट्र प्रदेश राष्ट्रवादी महिला 
काँग्रेसच्या सरचिटणीस पदी नियुक्ती केली आहे.सौ.सुनीता 
ताथोड ह्या गेल्या अनेक वर्षापासून राष्ट्रवादी काँग्रेस पक्षाच्या 
माध्यमातून सर्वसामान्य लोकांपर्यंत पोहोचत त्या गावातील 

रस्त्याच्या समस्या असो की, जनसामान्यांच्या आरोग्याबाबत 
असणाऱ्या अडचणी समाजाच्या या सर्व अडचणी एक पक्षाची 
व सामाजिक कार्यकर्त्या म्हणून कायम जाणून घेत, व त्याचा 
कायम निपटारा करत असत बाळापुर तालुक्यातील एक महिला 
सक्षम नेतृत्व म्हणून समाजामध्ये चांगलीच ओळख आहे, 
त्या कार्यकर्त्यांसोबत नेहमीच एकत्रित काम करीत आहेत.
याच त्यांच्या कामाची दखल घेऊन राष्ट्रवादी पक्षाचे वरीष्ठ 
नेते प्रदेशाध्यक्ष मा.जयंत(दादा)पाटील,मा.सुप्रियाताई सुळे,मा.
फौजियाताई खान,माजी मंत्री अनिल देशमुख साहेब,माजी 
प्रदेशाध्यक्षा मा.विद्याताई चव्हाण यांच्या नियुक्तपत्रावरून 
पद कायम ठेवून जिल्ह्यातील ज्येष्ठ नेत्यांनी त्यांची निवड 
प्रदेश कार्यकारणी मध्ये व्हावी याकरिता शिफारस करत त्यांना 
प्रदेश महिला राष्ट्रवादी काँग्रेसच्या सरचिटणीस पदी नियुक्ती 
करण्यात आली आहे. त्यांच्या या निवडीचे श्रेय सौ.ताथोड 

ह्या पार्टीचे ज्येष्ठ नेते डॉक्टर संतोष दादा कोरपे. माजी 
मंत्री गुलाबराव जी गावंडे, डाॅ.आशाताई मिरगे,विश्वनाथजी 
कांबळे,तिडके साहेब,श्यामबाबू अवस्थी जिल्ह्य़ाध्यक्ष संग्राम 
भैय्या गावंडे,विद्याताई अंभोरे,विभागीय अध्यक्ष डाॅ ज्योतीताई 
खेडेकर,निरिक्षक मंदाकीनीताई पाटील यांना देत या सर्व 
नेते मंडळीचे मनापासून आभार व्यक्त केले. त्याचबरोबर 
एक गृहिणी संसाराचा गाडा ओढत ओढत पक्षाची जबाबदारी 
निष्ठेने पार पाडत असल्याची राष्ट्रवादी काँग्रेस पक्षाने त्याची 
दखल घेतल्याबद्दल सौ सुनीता ताथोड त्यांच्या बहिणी ममता 
बरब्दे,शालिनी पाटील व बंधू उमेश कोरडे यांनी राष्ट्रवादी काँग्रेस 
पक्षाच्या पदाधिकाऱ्यांचे आभार व्यक्त केले. माझ्या सारख्या 
सामान्य कार्यकर्तीवर राष्ट्रवादी काँग्रेस पक्षाने विश्वास ठेवून  
मला दिलेल्या पदाची जबाबदारी मी निष्ठेने पार पाडेल असा 
ठाम विश्वास  सौ.सुनीता ताथोड यांनी व्यक्त केला आहे.

सौ.सुनिता ताथोड यांची महाराष्ट्र प्रदश राष्ट्रवादी सौ.सुनिता ताथोड यांची महाराष्ट्र प्रदश राष्ट्रवादी 
महिला काँग्रेसच्या सरचिटणीसपदी निवडमहिला काँग्रेसच्या सरचिटणीसपदी निवड

आधुनिक केसरी न्यूज 

सोयगाव : टिटवी येथे गणरायाला उत्साहात वाजतगाजत 
भव्य मिरवणूक काढून शांततेत ग्रामस्थांनी निरोप दिला.
जय वाल्मिकी गणेश मित्र मंडळ यांच्या वतीने गणरायाची 
दहा दिवसाची स्थापना करण्यात आली होती.मिरवणूकीत 
गणपती बाप्पा मोरयाष्ठ. पुढच्या वर्षी लवकर या' ‘गणपती 
गेले गावाला चैन पडेना आम्हाला' अशा भावपूर्ण घोषणात, 
ढोल- ताशांच्या गजरात टिटवीसह परिसरात संपुर्ण गणेश 
भक्तांनी आपल्या लाडक्या बाप्पाला निरोप दिला दहा 
दिवस गणपती बाप्पा घरोघरी विराजमान झाले होते. 
त्याचप्रमाणे सार्वजनिक मंडळांमध्येही बाप्पा विराजमान 
झाले होते. बाप्पाला निरोप देण्यासाठी गावात ठिकठिकाणी 
आज तरुणांचा जल्लोष बघायला मिळाला चौका चौकात 
महिलांनी रांगोळ्या काढून चौक सजविले होते.विसर्जनाच्या 
तयारीसाठी गावातील महत्वाचे रस्ते बंद करण्यात आले 
होते. फर्दापूर पोलिस ठाण्याचे सपोनि भरत मोरे यांच्या 
मार्गदर्शनाखाली बिट जमादार मिरखाॉ तडवी प्रकाश कोळी 
भरत कोळी व पोलीस पाटील ज्ञानेश्वर राठोड व पोलीसांनी 
चोख बंदोबस्त ठेवला होता. मिरवणूक शांततेत व कोणतेही 
गालबोट न लागता शांततेत टिटवी गावात पार पडल्या.
याप्रसंगी सरपंच भागवत जाधव, उपसरपंच लहू प्रेमसिंग 
राठोड, ग्रामपंचायत सदस्य व वाल्मिकी गणेश मित्र 
मंडळाचे पदाधिकारी अध्यक्ष, उपाध्यक्ष व सदस्य आणि 
ग्रामस्थ मोठ्या संख्येने उपस्थित होते.

आधुनिक केसरी न्यूज 

अमरावती : डॉ. पंजाबराव देशमुख रुग्णालयात डॉक्टर 
आणि रुग्णामध्ये तुफान हाणामारी झाली. डॉक्टरांनी 
वेळेत उपचार न केल्याचा आरोप या रुग्णाने केला आहे. 
या घटनेचा व्हिडीओ व्हायरल झाला आहे. गुरुवारी 
सकाळच्या सुमारास हा रुग्ण रुग्णालयात दाखल झाला. 
त्याच्यावर संध्याकाळी पाच वाजेपर्यंत कुठलेही उपचार 
झाले नसल्याचा आरोप आहे. त्यातून ही मारहाण झाली 
आहे. माझ्यावर उपचार तर सोडाच साधे औषधही कुणी 
दिलं नाही असंही या रुग्णाने म्हटले आहे. डॉक्टरने 
रुग्णावर कुठलेही उपचार केले नाहीत. तसंच संध्याकाळी 
पाच वाजेपर्यंत त्याला कुठलंही औषध दिलं नाही असा 
आरोप रुग्णाच्या नातेवाईकांनीही केला आहे. हे असं का 
घडते आहे याचा जाब विचारण्यासाठी गेलेल्या रुग्णाच्या 
नातेवाईकांमध्ये आणि डॉक्टरमध्ये राडा झाला. त्यानंतर 
या राड्याचं रुपांतर हाणामारीत झाला. रात्री रुग्णालयात 
तणावाचं वातावरण होतं. रुग्णाच्या नातेवाईकांनी डॉक्टर 
विरोधात गाडगे नगर पोलीस ठाण्यात तक्रार नोंदवली 
आहे. या रुग्णाला जिल्हा सामान्य रुग्णालयात दाखल 
करण्यात आले असून त्याच्यावर उपचार सुरु आहेत. मी 
एकेठिकाणी काम करत असता खाली पडलो. त्यानंतर मी 
पंजाबराव रुग्णालयात सकाळी दहाच्या दरम्यान आलो 
त्यानंतर दुपारी २ वाजेपर्यंत मला असंच या वॉर्डात जा त्या 
वॉर्डात जा म्हणून फिरवण्यात आले. ही चिठ्ठी इकडे दे, 
तिकडे दे असे सांगण्यात आले. ३ च्या नंतर माझा एक्स 
रे काढला, त्यानंतर हाताला आणि पायाला प्लास्टर केले 
गेले. संध्याकाळी पाच वाजेपर्यंत औषध दिलेच नाही. सिटी 
स्कॅनही दोनदा करावे लागले. माझ्या घरातल्यांनी विचारलं 
की तुम्ही रुग्णाला गोळ्या का देत नाही? तेव्हा त्यांनी लक्ष 
दिलं नाही तसंच सगळ्या डॉक्टरांनी एकत्र येत आम्हाला 
मारायला सुरुवात केली. आम्हाला मारत गेटपर्यंत नेलं 
असा आरोप या रुग्णाने केला आहे. या प्रकरणात भीम 
आर्मीनेही रुग्णालय प्रशासनावर आरोप केले आहेत. तसेच 
रुग्णाकडे दुर्लक्ष केल्याचेही म्हटले आहे.

आधुनिक केसरी न्यूज 

लोणंद : भारत माता की जय,वंदे मातरम,जय जवान 
जय किसान,माझी माती माझा देश या घोषणा देत,ढोल 
ताशांच्या गजरात प्रभात फेरी काढून ग्रामपंचायत अहिरे 
यांच्या वतीने अमृत कलश यात्रा मोठया उत्साहात संपन्न 
करण्यात आली.या दरम्यान अमृत कलशामध्ये माती 
गोळा करताना स्वातंत्र्याच्या अमृत महोत्सवी कार्यक्रमाच्या 
समारोपीय उपक्रम हा माझी माती,माझा देश"या 
मोहिमेतून करण्यात आला. सरपंच प्रा.रवींद्र सोनवणे, 
माजी उपसरपंच दयानंद धायगुडे, दत्तात्रय होले, सुराजी 
धायगुडे, ग्रामसेवक दीपक सोनवणे व सर्व ग्रामपंचायत 
कर्मचारी आदींच्या उपस्थितीत ग्रामपंचायत कार्यालयापासून 
यात्रेस सुरुवात करण्यात आली. "माझी माती माझा देश" 
या उपक्रमाची माहिती प्राथमिक व माध्यमिक शाळेतील 
विद्यार्थ्यांना सांगून त्यांना स्वच्छतेची शपथ सरपंच प्रा.
रविंद्र सोनवणे यांनी दिली.  अमृतकलशामध्ये माती गोळा 
करण्यासाठी गावातील प्रभाग निहाय फेरी मारण्यात आली.

आधुनिक केसरी न्यूज 

धुळे : पुढे खून झाला असल्याने सर्व दागिने काढून ठेवा, 
अशी थाप मारत पोलीस असल्याचे खोटे सांगून दोघांनी 
वृद्धाच्या गळ्यातील सोन्याची चैन, दोन अंगठ्या असा 
९३ हजारांचा मुद्देमाल लंपास केला. याप्रकरणी नरडाणा 
पोलीस ठाण्यात गुन्हा दाखल करण्यात आला आहे. 
यायासंदर्भात शिंदखेडा तालुक्यातील विठाई येथील बापूराव 
पवार (६५) यांनी दिलेल्या तक्रारीनुसार गुरुवारी सकाळी 
११ वाजता शिंदखेडा तालुक्यातील गोराणे फाट्यावर 
दोन जण मोटारसायकलने आले. त्यापैकी एकाने बापूराव 
यांना आपण पोलीस असल्याचे सांगून इकडे खून झाला 
असताना तुम्ही एवढे सोने घालून कुठे चाललात, अशी 
विचारणा केली. अंगावरील दागिने काढून ठेवा, असे म्हणत 
दोघांनी पवार यांना ४५ हजार रुपयांची सोन्याची चैन, दोन 
अंगठ्या त्यांच्याकडील एका कागदात ठेवायला सांगितले. 
कागदाची पुडी बांधून ती बापूराव यांना दिली. त्यानंतर 
दोघेही निघून गेले. 

टिटवीत वाजतगाजत 
गणरायाला निरोप 

डॉक्टर आणि 
रुग्णामध्ये हाणामारी

अहिरे येथे अमृत 
कलश यात्रा उत्साहात 

तोतया पोलिसांकडून 
वृद्धाची फसवणूक

आधुनिक केसरी न्यूज 

वैजापूर : संपूर्ण मानव जातीला बंधुता,समता, 
समाजिकतेची शिकवण देणारे मोहम्मद पैगंबर यांची 
जयंती-ईद-ए-मिलाद म्हणून वैजापुरात शुक्रवार(ता.२९)
रोजी मिठाई वाटप करून, बुंदी पाकिटे व बासुंदी प्रदान 
करून मोठ्या उत्साहात एकत्र येत व मोठी रॅली काढत 
मुस्लिम बांधवांनी साजरी केली. खान गल्लीतील" 
रजा मस्जिद" येथून सामाजिक कार्यकर्ते धोंडीरामसिंह 
राजपूत, सदर ए काझी हाफीजोद्दीन, मदरसाचे नाजीम 
जुबेरोद्दीन खैमोद्दीन सय्यद व नजीर मास्टर, तसेच 
मन्सूरअली, लोकरत्न चे रियाजुद्दीन संपादक व साबेर 
शेख, अली अहमद यांच्या उपस्थितीत   ही बंधुता 

फेरी आरंभ झाली. गुरुवारी गणपती विसर्जन असल्याने 
मुस्लिम समाजाचे सर्वश्री, साबेर खान, मजिद कुरेशी, 
अकिल शेख, हिकमत काका, काझी हाफीजुद्दीन यांनी हा 
कार्यक्रम एक दिवस पुढे ढकलून शुक्रवार रोजी ईद-ए-
मिलाद ठेवली. प्रसंगी शेख हमीद, सय्यद अमजद अली, 
यांच्या सह मुस्लिम बांधव मोठया संख्येने उपस्थित 
होते,हा जुलूस जुनी भाजी मंडी,महाराणा प्रताप रोड, दर्गा 
मस्जिद मार्गे नेण्यात आला, ठीक ठिकाणी मुस्लिम बांधव 
या जुलूस मध्ये सहभागी झाले. यानिमित्त चोख पोलीस 
बंदोबस्त ठेवण्यात आला होता. साबेर शेख, सय्यद 
अमजद अली व शेख हमीद यांनी पुढाकार घेतला. जामा 
मस्जिद जवळ डॉ. दिनेश परदेशी, बाळासाहेब संचेती, 
प्रशांत सदाफळ, डॉ.निलेश भाटिया यांनी शुभेच्छा दिल्या.

मो.पैगंबर यांची जयंती ईद-ए-मिलाद वैजापुरात उत्साहात साजरी 

आधुनिक केसरी न्यूज 

सुशिल गायकवाड
लोणंद : क्रीडा व युवक सेवा 
संचालनालय, महाराष्ट्र राज्य,पुणे 
अंतर्गत जिल्हा क्रीडा परिषद व जिल्हा 
क्रीडा अधिकारी कार्यालय, सातारा 
यांच्या संयुक्त विद्यमाने जिल्हास्तरीय 
शालेय सिकई मार्शल आर्ट क्रीडा स्पर्धेचे 
आयोजन श्रीमंत छत्रपती शाहू जिल्हा 
क्रीडा संकुल सातारा येथे करण्यात 
आले होते.ही स्पर्धा वयोगट १४,१७,१९ 
वर्षाखालील मुले, मुली यांची संपन्न 
झाली.या स्पर्धेतून लोणंद येथील सूर्योदय 
संस्थेच्या मुला मुलांनी उल्लेखनीय 
कामगिरी केली. गोल्ड, सिल्वर, ब्रॉंज 
मेडल प्राप्त करत यश मिळविलेले आहे.

रुचिका शहा (गोल्ड), प्राची वायदंडे 
(गोल्ड), संस्कृती पवार (सिल्वर), 
शिवम मदने (सिल्वर), सृष्टी पवार 
(सिल्वर),वैष्णवी ठोंबरे (सिल्वर), 
श्रवण धायगुडे (ब्रॉंज), श्रेयश पवार 
(ब्रॉंज), शुभम वायदंडे (ब्रॉंज) आदी 
मुला मुलींनी पदके मिळविली आहे. 
सौ.वेणुताई चव्हाण हायस्कूल, तरडगाव 
आणि बापूराव रामजी पाटील विद्यालय, 
खेड बुद्रुक येथील शाळेत शिकणारे 

हे विद्यार्थी असून विभागीय स्पर्धेसाठी 
निवड झालेली आहे. 
सूर्योदय संस्थेचे संस्थापक  आशिष 
इंगळे, प्रशिक्षक शेखर मदने, किरण 
वाघमारे आदींनी विद्यार्थ्यांना मोलाचे 
मार्गदर्शन केले.यशस्वी विद्यार्थ्यांचे 
सातारा जिल्हा क्रीडा अधिकारी व क्रीडा 
मार्गदर्शक अधिकारी यांनी अभिनंदन 
केले. तसेच विभागीय स्पर्धेसाठी शुभेच्छा 
ही देण्यात आल्या.

मार्शल आर्ट स्पर्धेत लोणंद येथील सूर्योदय
संस्थेच्या विद्यार्थ्यांनी मिळविले यश

आधुनिक केसरी न्यूज 

सोयगाव : गणपती बाप्पा मोरया,पुढच्या वर्षी लवकर या 
असा जयघोष करीत बेफान होऊन नाचणारे कार्यकर्ते अशा 
उत्साहपूर्ण वातावरणात सोयगाव शहरातील दहा दिवसांच्या 
गणेशोत्सवाची गुरुवारी सांगता झाली. शहरातील  मानाचा 
गणरायाची मिरवणूक टाळ मृदंगाच्या गजरात श्रीराम गणेश 
मंडळ व बी बॉईज गणेश मंडळ जनसेवा भवानी मित्र मंडळ 

लोकमान्य गणेश मित्र मंडळ व शहरातील गणेश मित्र मंडळ 
होते. विसर्जनाची व्यवस्था गवळणीचा नाला तलावावर केलेले 
होती यावेळी गणेश विसर्जन करताना गणेशभक्त.दहा दिवसांच्या 
गणरायाला सोयगावात शहरात भावपूर्ण निरोप‘गणपती बाप्पा 
मोरया, पुढच्या वर्षी लवकर या’च्या जयघोषात सोयगाव 
शहरासह आवाज घुमत होता.व तालुक्यात दहा दिवसांच्या 
घरगुती गणपतींचे आज विसर्जन करण्यात आले. शहरात  
तलावाच्या काठावर, तर ग्रामीण भागात नदीनाल्यांत फटाक्यांची 

आतषबाजी करत गणरायांचे विसर्जन करण्यात आले. यावेळी 
विसर्जनस्थळी आरती, गाऱ्हाणे घालत ‘पुढच्या वर्षी लवकर 
या’, अशी साद गणराला घालण्यात आली. तालुक्यातील ग्रामीण 
भागात आजही एकत्रितपणे गणेश विसर्जनाचा जल्लोष दिसून 
आला. डोक्यावरून मूर्ती विसर्जन स्थळी नेण्याची परंपरा आजही 
सोयगावात जोपासली जात आहे. शहरात  तलावाच्या काठावर 
दोन  ठिकाणी गणेश विसर्जनासाठी सुविधा सोयगाव नगर 
पंचायत कडून उपलब्ध करून देण्यात आली आहे. 

गणपतीचा जयजयकार "सोयगावचा राजा"चे थाटात विसर्जन 



वृत्तांत
शनिवार, ३० सप्टेंबर २०२३ १०

बीमारियों से बचने के लिए अपनी बीमारियों से बचने के लिए अपनी 
इम्युनिटी बढ़ाएंइम्युनिटी बढ़ाएं

ट्रक ड्रायव्हरच्या मुलाची 
शिक्षणासाठी लंडनला झेप 

आधुनिक केसरी न्यूज 

चंद्रपूर :  प्रचंड आत्मविश्वास आणि 
दुर्दम्य ईच्छाशक्तीच्या बळावर मनात 
ठरवलेले ध्येय साध्य करता येऊ शकते 
असा आशावाद आजच्या तरुणाई समोर 
ठेवत बल्लारशा तालुक्यातील एका 
सामान्य ट्रक ड्रायव्हर चा मुलगा आज 
शिक्षणासाठी थेट लंडन ला रवाना 
झालाय. त्याच्या पुढील वर्षभराच्या 
शिक्षणाचा खर्च महाराष्ट्र शासनाच्या 
शिष्यवृत्तीतून होणार आहे. एका ट्रक 
ड्रायव्हरच्या मुलाचा हा शैक्षणिक प्रवास 
समाजासमोर एक नवा आदर्श आहे. 
जय भारत चौधरी असे या तरुणाचे 
नाव असून वयाच्या अवघ्या 24 व्या 
वर्षी त्याने आपल्या जिद्दीच्या बळावर 
आपल्या ध्येयाला गवसणी घातली आहे. 
      बल्लारपूर शहरातील बुद्धनगर 
दलित वस्तीत लहानाचा मोठा 
झालेल्या जय चौधरी या तरुणाची 
इंग्लंड येथील जगातील नामांकित 

एडिनबर्ग विद्यापीठ स्कॉटलंड 
येथे M.SC. IN DETA & 
INEQUALITY & SOCIETY 
या MASTER PROGRAM 
करीता उच्चशिक्षणासाठी निवड झाली 
आहे. या विद्यापीठाचा जागतिक पहिल्या 
१५ विद्यापीठांत समावेश आहे. त्यासाठी 
जयला महाराष्ट्र शासनाची राजर्षी 
शाहू महाराज परदेशी उच्चशिक्षण 
शिष्यवृत्तीही मिळाली आहे. त्यामुळे 
त्याच्या पुढील वर्षभराच्या शिक्षणाचा 
खर्च महाराष्ट्र शासनाच्या शिष्यवृत्तीतून 
होणार आहे.  12 वि नंतर वडिलांनी सुरु 

केलेली डबल ड्युटी आणि आई चे काम 
यामुळे एक टर्निंग पाॅईंट आला आणि 
यादरम्यान बाबासाहेबांची काही पुस्तक 
वाचनात आली . यातून प्रेरणा घेत ध्येय 
एज्युकेशन फाऊंडेशन ची स्थापना 
करून आपल्याच वस्तीतील मुलांना 
मोफत ईंग्लीश स्पोकन क्लासेससह 
शैक्षणिक मार्गदर्शन जय ने सुरु केले. 
आजवर 250 पेक्षा जास्त विद्यार्थ्यांना 
त्यानी आपल्या संस्थेद्वारे मार्गदर्शन 
केलंय. 
आता मात्र त्याच्या सामाजिक कर्तुत्वाचा 
आलेख जय चौधरीला उच्चशिक्षणासाठी 
लंडनच्या जागतिक विद्यापीठापर्यंत 
घेऊन गेलाय.
मनामधे दुर्दम्य आशावाद असला आणि 
परिस्थितीवर मात करण्याची जिद्द असली 
की माणूस कुठे पोहोचू शकतो याचे 
उदाहरण म्हणजे जय भारत चौधरी ची 
लंडनची झेप होय. त्याने मिळविलेल्या 
या यशाबद्दल त्याच्यावर सर्वत्र 
कौतुकाचा वर्षांव होत आहे.

आधुनिक केसरी न्यूज 

सुशिल गायकवाड
लोणंद : संविधान जनजागृती विचारमंच 

सातारा यांच्या 
वतीने अॅड.प्रकाश 
तथा बाळासाहेब 
आंबेडकर यांच्या 
जाहीर सभेचे 
आयोजन करण्यात 
आलेले आहे.

संविधान के सन्मान में बाळासाहेब मैदान में 
असे म्हणत ही सभा दि.७ ऑक्टोबर २०२३ 
रोजी दु.१ वाजता गांधी मैदान सातारा येथे 
संपन्न होणार आहे.जे संविधान भारतरत्न 
डॉ.बाबासाहेब आंबेडकर यांनी लिहिले 
त्याच संविधानाचे रक्षण करण्यासाठी 
त्यांचे नातू म्हणून प्रकाश आंबेडकर हे 
वारंवार संविधानिक भूमिका मांडत आलेले 
आहेत. संविधानाच्या रक्षणार्थ सर्वांनी 
एकत्र येण्याची गरज असल्यानेच संविधान 
जनजागृती विचारमंच सातारा यांच्या 
वतीने या भव्य सभेचे आयोजन करण्यात 
आलेले असून या सभेसाठी अॅड.प्रकाश 
तथा बाळासाहेब आंबेडकर यांना आमंत्रित 
केलेले आहे. या सभेसाठी सर्वांनीच 
उपस्थित राहण्याचे आवाहन।करण्यात 
आलेले आहे.संविधान हे सर्वांना समान 
हक्क आणि अधिकार देत आहे. परंतु 
आजही दलित, मुस्लिम, ओ.बी.सी, 
गरीब मराठा, अल्पसंख्यांक यांच्यावर 
अन्याय व अत्याचार घडत आहेत. या 
अन्याय व अत्याचाराच्या विरोधात आवाज 
उठविण्यासाठी या सभेचे आयोजन 
करण्यात आलेले आहे. डॉ. बाबासाहेब 
आंबेडकरांची जयंती साजरी केली म्हणून 
अक्षय भालेराव या नांदेडच्या युवकाला 
ठार केले. साताऱ्यातील पानवण येथे मातंग 
महिलेला भर चौकात निर्दयीपणे मारहाण 
करण्यात आली. पुसेसावळीत जातीय 
दंगल घडवून निष्पाप मुस्लिम युवक जीवे 

मारले गेले.तेथील धर्मस्थळावर हल्ला 
चढवून समाजमन कलुषित केले. वर्धनगड, 
बनवडी येथील मुस्लिम निष्पापांना घरात 
घुसून जीवे मारण्याच्या उद्देशाने हल्ला 
केला.  संविधानात धर्मनिरपेक्षता आहे, 
मात्र धर्मसापेक्ष कारभार राबवला जातोय. 
संविधानात समाजवाद सांगितलाय, परंतु 
प्रत्यक्षात भांडवलशाहीचा विळखा घट्ट 
होताना दिसतोय. संविधानात समता 
आहे, मात्र व्यवहारात विषमता आहे. 
हा अंतर्विरोध संपविण्यासाठी या देशाचे 
नागरिक म्हणून आपण सर्वांनी एकत्र येऊन 
महापुरुषांच्या विचार व्याख्येतील समता 
प्रस्थापित करणं आवश्यक आहे. नव्हे तर 
ते आपले सर्वांचे नैतिक कर्तव्य आहे.आज 
देशातील एकता आणि एकात्मता धोक्यात 
आहे. जात अन धर्माच्या नावाखाली 
काही विघातक शक्ती सामाजिक सलोखा 
बिघडविण्याचा सातत्याने प्रयत्न करत 
आहेत. गुंड, जातदांडगे अन धनदांडगे 
यांनी संसदेत घुसखोरी करून लोकशाही 
खिळखिळी केलीय. गरीब मराठा, शेतकरी, 
श्रमिक-कष्टकरी जनतेला कोणी वाली 
राहिला नाही.अशावेळी आपण सर्वांनी 
सतर्क होऊन संविधानातील न्याय, 
हक्क,अधिकारासाठी, शोषित, पिडीत, 
वंचितांच्या संरक्षणासाठी,संविधान 
बचावासाठी एक व्हायला हवे,नव्हेतर ही 
काळाची हाक आहे.नेमकी हीच हाक बुलंद 
करण्यासाठी आणि देशभरातील वंचिताच्या 
मन, मेंदू अन मनगटात दहा हत्तीचे बळ 
निर्माण करण्यासाठी अॅड. प्रकाश तथा 
बाळासाहेब आंबेडकरांच्या देशभर सभा होत 
आहेत.त्याचाच एक भाग म्हणून साताऱ्यात 
७ ऑक्टोबर रोजी भव्यदिव्य सभेचे 
आयोजन करण्यात आले आहे. तेव्हा 'हर 
जोर जुल्म की टक्करमें संघर्ष हमारा नारा 
है उदघोषणा' अधिक मजबूत करण्यासाठी  
सभेला लाखोंच्या संख्येने या असे आवाहन 
संविधान जनजागृती विचारमंच यांच्या 
वतीने करण्यात आलेले आहे.

साताऱ्यात संविधान जनजागृती 
विचारमंचतर्फे सभेचे आयोजन

अॅड. प्रकाश आंबेडकर यांची उपस्थिती

आधुनिक केसरी न्यूज 

लोहा : शिवसेनेचे (उबाठा) ज्येष्ठ नेते लातूर जिल्हा संपर्कप्रमुख माजी आमदार 
रोहिदास चव्हाण यांच्या कैलास स्मृती निवासस्थानी लोहा पोलीस स्टेशनचे पोलीस 
निरीक्षक ओमकांत चिंचोलकर यांनी सदिच्छा भेट घेतली असता त्यांचा माजी आमदार 
रोहिदास चव्हाण यांच्या वतीने शाल पुष्पहार घालून सत्कार करण्यात आला. यावेळी 
उपस्थित काँग्रेस कमिटीचे लोहा तालुकाध्यक्ष शरद पाटील पवार, आडगावचे 
पोलीस पाटील क्षीरसागर, ,मस्की चेअरमन बंडु पाटील पवार,माजी सैनिक व्यंकट 
घोडके,सचिन दमकोंडवार आदींची उपस्थिती होती.

आधुनिक केसरी न्यूज 

चंद्रपूर : अनंत चतुर्दशी अर्थात गणरायाला निरोप द्यायचा 
दिवस. गेले दहा दिवस संपूर्ण महाराष्ट्रासह देश विदेशात 
गणेशोत्सव अतिशय उत्साह आणि आनंदाच्या वातावरणात 
साजरा करण्यात आला. चौदा विद्या आणि चौसष्ट कलांचा 
अधिपती तर विद्येच आराध्य दैवत म्हणून गणरायाची पुजा 
अर्चना सर्वत्र केली जाते. आणि विशेष म्हणजे सर्व जात , 
पात , धर्म, पंथ, पक्ष हे सगळं बाजूला सारत एकदिलानं 
गणेशोत्सव साजरा होतो. विविध विषयांवरील आकर्षक देखावे, 
प्रचंड रोशनाई, जणजागृतीपर कार्यक्रम, उत्तम सजावट अशा 
विविध गोष्टी या दिवसात केल्या जातात.  चांद्रयान 3 पासून 
तर जी 20 पर्यंत आणि मोबाईल च्या अतिरिक्त वापराच्या 
दुष्परिणामापासून तर अयोध्येच्या प्रभू श्रीराम मंदिरापर्यंत 
असे विविध गणेश मंडळांचे शेकडो देखावे पाहात संपूर्ण 

महाराष्ट्रातून आलेल्या लाखो गणेश भक्तांनी ढोलताशांच्या 
गजरात नी लेझीम व डिजेच्या तालावर ठेका धरत गणरायाला 
बाप्पा पुढच्या वर्षी लवकर या म्हणत आज अखेरचा निरोप 
दिला. पोलीस अधीक्षक यांच्या मार्गदर्शनात अप्पर पोलीस 
अधीक्षक, 4 उपविभागीय पोलीस अधिकारी, 150 अधिकारी, 
1000 अंमलदार आणि होमगार्ड, एक एस.आर.पी.एफ. 2 
आर.सी.पी. 2 सी 60 असा तगडा पोलीस बंदोबस्त होता. 
चंद्रपूर महानगरपालिकेचे सर्व विभागातील तब्बल 300 
कर्मचारी, सोबत शांतता कमेटीचे सदस्य, स्वयंसेवक हे सर्व 
ही गणपती बाप्पाची विसर्जन मिरवणूक शांततेत व सुव्यवस्थेत 
पार पडावी यासाठी कार्यरत होते. अनंत चतुर्दशी ला अतिशय 
जड अंतःकरणाने या बाप्पाला निरोप दिला जातो. गणपती 
बाप्पा मोरया, पुढच्या वर्षी लवकर या अस म्हणत हा निरोप 
दिला जातो. महाराष्ट्रामधे मुंबईनंतर दुसऱ्या क्रमांकावर 
विसर्जन मिरवणूक ही चंद्रपूरात निघते.

लाखो भाविकांच्या उपस्थितीत गणेशाला निरोप

आधुनिक केसरी न्यूज 

श्रीक्षेत्र राजूर : गणरायाची दहा दिवस मनोभावे पूजा 
केल्यानंतर काल शुक्रवारी अनंत चतुर्दशीच्या दिवशी 
पूजा- अर्चा करून गणेश भक्तांनी आपल्या लाडक्या 
बाप्पाला जड अंतकरणाने  निरोप दिला. 
राजूर येथील गणेश भक्तांनी सकाळपासूनच 
विसर्जनाची जोरदार तयारी केली होती.अनेक ठिकाणी 
महाप्रसाद वाटप करण्यात आला.
गणेश भक्तांमध्ये लाडक्या बाप्पाला निरोप देण्याची 
लगबग दिसून आली. दुपारी पाचच्या सुमारास 
गणेश भक्तांनी गणरायाची पूजा व महाआरती केली. 
लाडक्या बाप्पाला मोदकाचा नैवेद्य भरवण्यात आला.
राजूरच्या मुख्यरस्त्याने ढोल ताशांच्या गजरात 
गणपती बाप्पा मोरया, पुढच्यावर्षी लवकर या असा 
जयघोष होत होता. विसर्जन मिरवणुकीत भक्तांनी   
ढोलताशांच्या आवाजावर ठेका धरला होता. त्यामुळे 
संपूर्ण परिसर दणाणून गेला होता. हळूहळू विसर्जन 
मिरवणूक पुढे सरकत होती. सहाच्या सुमारास 
विसर्जन मिरवणूक राजुरेश्वरांचे दर्शन घेऊन 

पुढे मार्गस्थ होत होती. जागोजागी महिलांकडून  
गणरायाचे  स्वागत करण्यात आले. बच्चेकंपनीनेही  
गणेशोत्सवात उत्स्फूर्त सहभाग नोंदवला होता. 
नागरिकांनी घरगुती गणेशाचे परिवाराच्या उपस्थितीत 
पूजा व आरती करून श्रीगणेशाचे विसर्जन करण्यात 
आले. 
यावर्षी पाऊस कमी पडल्याने धरणे अजूनही कोरडीच 
आहेत. त्यामुळे गणेश भक्तांचा थोडासा हिरमोड 

झाला होता. त्यासाठी अगोदर पाण्याचा शोध घेऊन 
चांधई एक्को प्रकल्प आणि बानेगाव येथील धरणात 
गणरायाचे विसर्जन करण्यात आले.  
गणपती बाप्पा मोरया, पुढच्या वर्षी लवकर या म्हणत 
जड अंतकरणाने भक्तांनी गणरायास निरोप दिला.
राजूर येथे विसर्जन मिरवणुक शांततेत पार पाडली.
यावेळी हसनाबाद पोलिसांकडून बंदोबस्त ठेवण्यात 
आली होता.

राजूर येथे मोठ्या उत्साहात गणेश विसर्जन

माजी आ. चव्हाण यांच्याकडून पोनि.चिंचोलकरांचा सत्कार

आधुनिक केसरी न्यूज 

यवतमाळ : शिकवणी वर्गाकडे निघालेल्या तरूण शिक्षिकेस एका ट्रकने धडक दिली. त्यात 
शिक्षिका गंभीर जखमी झाली. तिच्या उपचारासाठी १५ ते २० लाखांचा खर्च सांगण्यात आला. 
मात्र आठ दिवस मृत्यूशी झुंड दिल्यानंतर या शिक्षिकेचा मृत्यू झाला. ऐश्वर्या मधुसूदन बर्डे, 
(२३, रा. हुनमान वार्ड, पुसद) असे मृत शिक्षिकेचे नाव आहे. २० सप्टेंबर रोजी दुपारी 
ऐश्वर्या या दुचाकी (क्र. एमएच २९,बीएल ८९०६) ने शिकवणी वर्गाला जात होत्या. त्यावेळी 
पुसद येथील छत्रपती चौकात ट्रक (क्र. एमएच १२, एसएफ ९८५२) ने त्यांच्या दुचाकीस 
धडक दिली.

तरूण शिक्षिका ट्रकच्या धडकेत ठार



प्रादेिशक
शनिवार, ३० सप्टेंबर २०२३ ११

घरोघरी जाऊन गोळा केले अकरा पोती निर्माल्य 
सकाळ तनिष्का, श्रीराम गणेश तरुण मंडळ आणि जागर स्वच्छता टीमचा उपक्रम

आधुनिक केसरी न्यूज 

वर्धा : येथे झालेल्या नागपूर विभागीय 
स्तरीय शालेय व्हॉलीबॉल स्पर्धेत  17 
वर्षाखालील मुलींच्या गटात लोक 
शिक्षण संस्था, वरोडा अंतर्गत येणाऱ्या 
लोकमान्य इंग्लिश मिडीयम स्कुल ने 
चंद्रपूर जिल्हाचे प्रतिनिधित्व करताना 
नागपूर जिल्ह्याचा 25-18, 25-21 
असा सरळ दोन डावात पराभव करीत 
बोईसर जिल्हा -पालघर येथे होणाऱ्या 
राज्यस्तरीय शालेय स्पर्धेकरिता पात्र 
ठरला आहे. विजयी संघात ईश्वरी 

राऊत, वैष्णवी गुंतीवार, संचिता हजारे, 
राशी मांडवकर, श्रावणी ताजने, ईशा 
बदकी, क्रिष्णा कथडे, समृद्धी पिंगे, 
नव्या राजूरकर, अनुराधा बोथले, तन्वी 
उमक, वैष्णवी मिलमीले यांचा समावेश 
होता. मागील वर्षी सुद्धा लोकशिक्षण 
संस्थेच्या मुलींच्या तिन्ही गटात 
राज्यस्तरावर प्रवेश प्राप्त करीत प्रविण्य 
मिळवले होते हे विशेष. 
 लोक शिक्षण संस्थेचे अध्यक्ष प्रा. 
श्रीकांतजी पाटील, उपाध्यक्ष श्रीकृष्णजी 
घड्याळपाटील, कार्यवाह विश्वनाथ 
जोशी, एडवोकेट दुष्यंतजी देशपांडे, 

मुख्याध्यापक संजय आंबुलकर, वरोरा 
स्पोर्ट्स फाउंडेशनचे अध्यक्ष श्री गजानन 
जिवतोडे, जिल्हा क्रीडा अधिकारी 
अविनाश पुंड, भोजराज चौधरी, संदीप 
उईके यांनी विजयी संघांचे अभिनंदन 
केले. 
 सर्व खेळाडूंनी आपल्या यशाचे श्रेय 
जेष्ठ मार्गदर्शक सुनील बांगडे, अनिल 
घुबडे, गणेश मुसळे, प्रशिक्षक निखिल 
बोबडे, संघ व्यवस्थापक वनश्री 
पालमकुलवार, दुशांत लांडगे व पालक 
तसेच लोकशिक्षण संस्था वरोडा यांना 
दिले आहे.

लोकमान्य इंग्लिश मीडियम स्कूल, वरोराचा 
मुलींचा व्हॉलीबॉल संघ राज्यस्तरावर

नागपूर विभाग शालेय स्पर्धेत 17 वर्षे वयोगटात अजिंक्य

आधुनिक केसरी न्यूज 

करकंब : करकंब सकाळ तनिष्का, जागर स्वच्छता 
अभियान टीम व श्रीराम गणेश तरुण मंडळाच्या 
वतीने आज करकंब येथे प्रत्येकाच्या घराघरात 
जाऊन गणपती पुढील १० दिवसाचे निर्माल्य 
फुले, दुर्वा, हार, आदी साहित्य एकत्र गोळा 
करून शेतामध्ये खड्या करुन कंपोस्ट खत तयार 
करण्यासाठी शेतकऱ्याला दिलं... 
खरं म्हणजे हे सर्व हार फुले विहिरीत, कॅनाल, 
पाण्यातच टाकली जातात परंतू यामुळे तेथील 
पाणी दुषीत होणार आणि तेच आपण पिणार मग 
हे सर्व निर्माल्य एकत्र केलं तर निश्चितच एक 
सुंदर अभिनय उपक्रम ही होईल आणि पर्यावरणच 
रक्षण होईल या भावनेनतून सकाळ तनिष्का,जागर 
स्वच्छता टीम आणि श्रीराम गणेश तरुण मंडळाच्या 
अनमोल सहकार्याने संपूर्ण गावातून जवळजवळ 
११पोती निर्माल्य गोळा करून एक सामाजिक 

भावनेतून सर्वांनी अनमोल सहकार्य केले.ज्या 
ज्या ठिकाणी जाईल त्यांनी या उपक्रमाचे कौतुक 
करत पुढील वर्षी गणपतीही पाण्यात न टाकता 
दान करावा अशी भावना अनेक नागरिकांनी 
व्यक्त करताना हाही उपक्रम पुढील‌वर्षी निश्चितच 
राबविण्यात येणार जागर टीमच्या वतीने सांगण्यात 
आले. 
१)आपला घराचा परिसर स्वच्छ ठेवा. 
२) कचरा रस्त्यावर टाकू नका घंटागाडीचा वापर 
करा. ३) सार्वजनिक ठिकाणी शौचालायास बसू 
नका. ४) पाण्याचा वापर काटकसरीने करा,नळाला 
तोट्या बसवा.  ५)झाडे लावा पर्यावरणाच रक्षण 
करा.  ६)आपल्या मुलांच्या अभ्यासाकडे लक्ष द्या. 
वरील सर्व पोस्ट वाचण्यासाठीच हेडींग टाकलं आहे 
कारण  गोळा केलेल निर्माल्य हे शेतात टाकल्यावर 
त्याच सोन्यासारख सोनखत होत हे माहितच 
आहे......म्हणून सर्वांना विनंती आहे वरील सुचनांचा 
सर्वांनी अंमल करावा

आधुनिक केसरी न्यूज 

छत्रपती संभाजीनगर :  स्वतंञ भारत 
जर समाजवादी झाला नाही तर भ्रष्ट, 
शोषक व साम्प्रदायिक देश होईल असा 
भगतसिंगाने वर्तवलेले भविष्य खरे ठरले 
आता दुसर्या स्वातंञ्य लढ्यासाठी सज्ज 
व्हा असे आवाहन कामगार नेते काॅ राम 
बाहेती यांनी केले. शहीद भगतसिंगांच्या 
116 व्या जयंतिनिमित्त भारतीय 
कम्युनिस्ट पक्षातर्फे आयोजित कार्यक्रमात 
ते बोलत होते. गणेश विसर्जन असतांनाही 
भगतसिंगाची आठवण ठेवुन कामगार, 
विद्यार्थी जमा झाले याचे कौतुक वाटते 
असही ते म्हणाले. कंञाटी कामगारांना 

सेवेत कायम करण्यासाठी, फेरीवाल्यांना 
न्याय मिळवण्यासाठी, मोलकरणींना 
रेशन व्यवस्था वाचवण्यासाठीच्या 
लढ्यात भगतसिंगच मदत करणार आहे, 

भगतसिंगाच्या स्वप्नातील भारत साकार 
झाला असता तर आज महागाई बेरोजगारी 
सारख्या समस्या निर्माण झाल्याच नसत्या 
असेही ते म्हणाले. या वेळी अॅड अभय 

टाकसाळ, काॅ जॅक्सन फर्णांडीस,काॅ 
अश्फाक सलामी, कीरणराज पंडीत 
यांची भाषणेही झाली. कार्यक्रमाचे 
सुञसंचलन काॅ विकास गायकवाड यांनी 
केले, प्रास्ताविक काॅ अनिता हिवराळे 
यांनी आभार प्रदर्शन काॅ अॅड अय्याज 
शेख यांनी केले. यावेळी भगतसिंगाच्या 
प्रर्तिमेला काॅ पुष्पा बिरारे यांनी पुष्पहार 
घातला. यावेळी काॅ राजु हिवराळे, अॅड 
विद्या टाकसाळ, काॅ मनिषा भोळे, काॅ   
बाबुलाल वाघ, काॅ चंद्रकला नावकर, 
काॅ अर्चना घाटे, काॅ राजु रोजेकर, काॅ 
मधुकर खिल्लारे, काॅ वसुधा कल्याणकर,  
यांच्यासह मोठ्या संख्येने कामगा, 
फेरीवाले विद्यार्थी उपस्थित होते.

शोषण करणारी व्यवस्था बदला हाच 
भगतसिंगांचा संदेश : काॅ. राम बाहेती

आधुनिक केसरी न्यूज 

वैजापूर : मन्याड खोऱ्यातील पाराळा 
येथील जिल्हा परिषद प्रशालेतील 
उपक्रमशिल शिक्षक गोरखनाथ दशरथ 
भागवत यांना आदर्श शिक्षक पुरस्काराने 
सन्मानित करण्यात आले. भागवत यांनी 
मन्याड खोऱ्यातील अतिदुर्गम शाळासुध्दा 
जगाच्या बरोबर यायला हव्यात या 
भूमिकेतून ग्रामीण भागातील शाळेच्या 
विद्यार्थ्यांना सध्याचे युग तंत्रज्ञानाचे असून 
सर्वच ठिकाणी संगणकाचा उपयोग होत 
आहे. डिजिटल इंडियाच्या स्वप्नपूर्तीसाठी 
शालेय स्तरावरच विद्यार्थ्यांना संगणक 
हाताळण्याचे कौशल्य प्राप्त झाले पाहिजे. 
डिजिटल इंडियाच्या स्वप्नपूर्तीसाठी 
खारीचा वाटा उचलला आहे.आसे भागवत 
यांनी सांगितले. पंचायत समिती शिक्षक 
कर्मचारी सहकारी पतसंस्थेच्यावतीने 
देण्यात आलेल्या पुरस्कार वितरण 
समारंभात आमदार प्रा. रमेश पा. बोरनारे 
व नगरअध्यक्षा शिल्पाताई परदेशी यांच्या 
हस्ते गोरखनाथ भागवत स्वाती भागात 
यांना सहपत्नीक आदर्श शिक्षक पुरस्कार 
देऊन सन्मानित करण्यात आले. 
 यावेळी उपविभागीय अधिकारी अरूण 
ज-हाड, तहसीलदार सुनिल सावंत, माजी 

नगराध्यक्ष डॉ. दिनेश परदेशी, जिल्हा 
परिषद सदस्य मधुकरराव वालतुरे, नगर 
सेवक स्वप्नील जेजुरकर, गटविकास 
अधिकारी पल्लवीताई लांडे, गटशिक्षण 
अधिकारी हेमंतजी उशीर, गटनेते दशरथ 
बनकर, शिक्षण विस्तार अधिकारी बी. 
के. म्हस्के, शिक्षण विस्तार अधिकारी 
मनिष दिवेकर, शिवसेना युवा शहर प्रमुख 
श्रीराम गायकवाड, पतसंस्थेचे चेअरमन 
नारायणराव साळुंके आदिंची व्यासपीठावर 
प्रमुख उपस्थिती होती गोरखनाथ भागवत 
यांनी प्रशालेतील सर्व शालेय दप्तर 
डिजीटल केले असून त्याच बरोबर ग्रामीण 
भागातील विद्यार्थ्यासाठी इंग्रजी विषयाची 
गोडी निर्माण व्हावी यासाठी विशेष प्रयत्न 
केले असून त्याबद्दल त्यांचा बेस्ट बेस्ट 
टिचर अवार्ड' या पुरस्काराने कोरोना 

काळात सन्मान करण्यात आला होता. 
ग्रामीण भागातील परसंख्या वाढीसाठी 
विवीध उपक्रम ते राबवित असतात 
त्यामुळे त्यांचा आदर्श शिक्षक पुरस्काराने 
सन्मान केला असून त्यांना यापूर्वीसुध्दा 
बेस्ट टिचर अवार्ड, यासारख्या आनेक 
पुरस्कार मिळालेले आहेत. कार्यक्रम 
यशस्वीततेसाठी वैजापूर पंचायत समिती 
शिक्षक पतसंस्थेचे चेअरमन नारायणराव 
साळुंके, व्हा.चेअरमन प्रभाकर बारसे, 
सचिव नारायणराव नाईक, संचालक 
अशोक गंडे, विलास मोरे, बाळासाहेब 
जाधव, ज्ञानेश्वर घोडके, दिलीप 
खिल्लारी, संदिप मापारी, दादासाहेब 
पवार, बजरंग जाधव, पुरुषोत्तम दोडे, 
राजेंद्र श्रीमती शोभा पवार, श्रीमती स्मिता 
शिरोळे, यांनी परिश्रम घेतले.

गोरखनाथ भागवत यांना आदर्श शिक्षक पुरस्कार

गणेश विसर्जनदरम्यान भाविक तलावात बुडाला!
आधुनिक केसरी न्यूज 

बुलढाणा : गणेश विसर्जनासाठी गेलेला भाविक तलावात 
बुडाला असून त्याचा युद्धपातळीवर शोध घेण्यात येत आहे. 
जिल्हा पथकाने आज सकाळपासून शोध मोहिम सुरू केली 
असून बुडालेल्या इसमाचा थांगपत्ता लागला नसल्याचे सूत्रांनी 

सांगितले. संग्रामपूर तालुक्यातील शिवणी तलावात गुरुवारी 
संध्याकाळी हा दुर्देवी घटनाक्रम घडला. सिद्धार्थ प्रकाश खार्गे 
(४५) हे विसर्जनासाठी गेले असता पाण्यात बुडाले. स्थानिक 
प्रशासन, पोलीस पाटील, तलाठी यांनी संध्याकाळी उशिरापर्यंत 
सिध्दार्थचा शोध घेतला. मात्र अंधार व तलावात असलेल्या 
मोठ्या जलसाठ्यामुळे शोध घेण्यात अपयश आले.

मतिमंद युवतीवर लैंगिक अत्याचार, 
पोलीसात तक्रार घेण्यास विलंब

आधुनिक केसरी न्यूज 

यवतमाळ : दिग्रस तालुक्यातील एका गावात २५ वर्षीय मतिमंद युवतीवर एका 
२६ वर्षीय नराधमाने लैंगिक अत्याचार केला. याची तक्रार देण्यासाठी पोलीस 
ठाण्यात आलेल्या मुलीच्या नातेवाईकांना आठ तास ताटकळत ठेवण्यात आले. 
अखेर काही पत्रकारांनी जाब विचारल्यानंतर पोलिसांनी गुन्हा नोंदवून आरोपीस 
अटक केली. तालुक्यातील एका नराधम तरूणाने मतिमंद असलेल्या आणि आई-
वडिलांचे छत्र हरविलेल्या मुलीला जीवानिशी मारण्याची धमकी देत सतत लैंगिक 
शोषण केले. त्यामुळे ती गर्भवती राहिली. या तरूणीस डोळ्यांनी स्पष्ट दिसत 
नाही. शिवाय ती मतिमंद असल्याने तिचे लग्न झालेले नाही. अत्याचारग्रस्त मुलीने 
धाडस करून पोलीस ठाण्यात तक्रार देण्याचा निर्णय घेतला. २६ सप्टेंबर रोजी 
पीडित तरूणी आपली बहीण, आत्या, भाऊ आणि अन्य नातेवाईकांसोबत तक्रार 
दाखल करण्यासाठी दिग्रस पोलीस ठाण्यात आली. मात्र त्यांना आठ तास ताटकळत 
बसविण्यात आले. या प्रकरणात स्थानिक पत्रकांरांनी हस्तक्षेप केल्यानंतर तरूणीच्या 
भावाच्या तक्रारीवरून पोलिसांनी आरोपी अमोल दामोधर चव्हाण (२६) याच्या 
विरूद्ध विविध कलमान्वये गुन्हा दाखल करून आरोपीस अटक केली. ही घटना 
उजेडात आल्यानंतर दिग्रस शहरात रोष व्यक्त होत असून पीडित मतिमंद तरूणीस 
न्याय देण्याची मागणी होत आहे.

नाशिक जिल्हा मध्यवर्ती सहकारी बँकेस अडचणीतून बाहेर 
काढण्यास सरकार सकारात्मक : आ.दिलीप बनकर

शहरातील विश्वसनीय बिग सुपर मार्केट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 
फोन : (0240) 2350042, मो. : 9021111549 www.drshaikhah.in

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

आधुनिक केसरी न्यूज 

निफाड : नाशिक जिल्हा बँक आर्थिक अडचणीत 
असून ती महाराष्ट्र राज्य सहकारी बँकेकडे 
चालविण्यास द्यावी या आमच्या मागणीला अर्थमंत्री 
अजितदादा पवार यांनी बैठकीत सकारात्मकता 
दाखवली असल्याची माहिती निफाडचे आ.दिलीप 
बनकर यांनी दिली. 
      नाशिक जिल्हा मध्य.सहकारी बँक सध्या 
विविध अडचणींमधून मार्गक्रमण करीत आहे. 
शेतकऱ्यांना सुरळीत कर्ज पुरवठा सुरु होणे, 
ठेवीदारांना ठेवी देणे, कर्ज वसुली, बँकेची 
खालवलेली पत सुधारणेकरिता बँक पूर्वपदावर 
आणणे गरजेचे आहे. याकरिता निफाडचा 
लोकप्रतिनिधी म्हणून आ.दिलीप बनकर व 
सिन्नरचे आमदार माणिकराव कोकाटे यांनी 
राज्याचे उपमुख्यमंत्री अजितदादा पवार यांना 
नाशिक जिल्हा मध्य. सह.बँक हि बँक महाराष्ट्र 
राज्य सहकारी बँक लि., मुंबई या बँकेस 

चालविण्यास देणे कामी सर्व संबंधितांसह 
बैठक लावणेबाबत पत्र दिले होते. त्याअनुषंगाने 
राज्याचे उपमुख्यमंत्री अजितदादा पवार यांचे 
अध्यक्षतेखाली बैठक पार पडली. या बैठकीस 

सहकार मंत्री ना.दिलीपराव वळसे पाटील, 
महाराष्ट्र राज्य विधानमंडळाचे उपाध्यक्ष ना.नरहरी 
झिरवाळ, आदिवासी विकास मंत्री ना.विजयकुमार 
गावित, आ.माणिकराव कोकाटे, आ.नितीन पवार, 

वित्त विभाग व सहकार विभागाचे अपर मुख्य 
सचिव, नियोजन विभागाचे प्रधान सचिव, नाबार्डचे 
अधिकारी, शिखर बँकेचे प्रशासक विद्याधर 
अनासकर, सहकार उपसचिव संतोष पाटील, 

विभागीय सहनिबंधक विलास गावडे, जिल्हा बँकेचे 
प्रशासक व इतर अधिकारी आदी या बैठकीस 
उपस्थित होते. 
या बैठकीत महाराष्ट्र राज्य सह. बँक प्रशासक 
म्हणून काही वर्षासाठी जिल्हा बँकेवर काम करेल, 
त्यासाठी संयुक्त समिती गठीत करण्यात आलेली 
आहे. त्यात महाराष्ट्र राज्य सह. बँकचे प्रशासक 
विद्याधर अनासकर, सहकार आयुक्त अनिल 
कवडे, सहकार विभागाचे उपसचिव संतोष पाटील 
व बँकेचे प्रशासक प्रतापसिह चव्हाण हे असतील. 
बँकेचे ड्यु डिलीजन्स करून घेणार, यात बँकेच्या 
आर्थिक परिस्थितीचा अभ्यास करून तसा अहवाल 
तयार करून शासनास सादर केला जाईल, 
त्यानुसार राज्य शासन, केंद्र शासन, नाबार्ड व 
आर.बी.आय यांच्या परवानगीने पुढील निर्णय 
घेतला जाईल हे निर्णय घेण्यात आले. बँकेला 
काही वर्षात पूर्व पदावर आणणे हा एकमेव उद्देश 
समोर ठेवून सदर निर्णय घेण्यात येणार असल्याची 
माहिती आ.दिलीप बनकर यांनी दिली.

आधुनिक केसरी न्यूज 

नांदेड : लोकस्वराज्य आंदोलन या सामाजिक संघटनेच्या 
वतीने दिनांक २७ सप्टेंबर रोजी महान महान क्रांतिकारक 
वीर भगतसिंग यांच्या जयंतीनिमित्त नांदेड येथिल नमस्कार 
चौकातील न्यु राजयोग लॉजिंग रेस्टॉरंट फाईव्ह स्टार हॉटेल 
येथे लोकस्वराज्य आंदोलनाच्या प्रमुख मराठवाडा, प्रादेशिक 
स्तरावरील तसेच जिल्हास्तरीय पदाधिकारी व कार्यकर्त्यांच्या 
आढावा बैठक व नवीन जिल्हा व तालुका कार्यकारणी 
पदाधिकारी यांच्या मुलाखतीद्वारे पदाधिकारी निवडीच्या 
बैठकीच्या आयोजन दुपारी करण्यात आले होते. या आढावा 
बैठकीच्या अध्यक्षस्थानी जेष्ठ नेते तथा प्रदेशाध्यक्ष कामगार 
आघाडीचे रावसाहेब दादा पवार नायगाव हे होते. बैठकीच्या 
सुरुवातीला महान क्रांतिकारक वीर शहीद भगतसिंगजी 
यांच्या जयंतीनिमित्त प्रमुख मान्यवरांच्या हस्ते त्यांच्या 
प्रतिमेला पुष्पहार अर्पण करून विनम्र अभिवादन करण्यात 
आले आहे. या बैठकीत सखोल असे प्रमुख मार्गदर्शन प्रा.
रामचंद्रजी भरांडे  सरांनी केले आहे. त्यानंतर नांदेड जिल्हा 
दक्षिण आणि उत्तर विभाग जिल्हा कार्यकारिणीसह तीन 
तालुक्यांचे तालुकाध्यक्ष पदे सर्वांच्या साक्षीने बिनविरोध 
निवड करण्यात आली आहे. यामध्ये नांदेड दक्षिण 
जिल्हाध्यक्षपदी कैलाश सुर्यवंशी उमरी यांची, तर नांदेड 
जिल्हा उत्तर विभाग जिल्हाध्यक्षपदी -धोंडोपंत बनसोडे, 
हदगाव तालुकाध्यक्ष पदी दयानंद गायकवाड कोळीकर, 
हिमायतनगर तालुकाध्यक्ष पदी सदानंद ऐरणकर पार्डीकर, 
कंधार तालुकाध्यक्षपदी बालाजी कामाजीराव वाघमारे 
यांची बिनविरोध निवड करण्यात आली आहे. उर्वरित 
जिल्हा व तालुका कार्यकारणी ही आपापल्या ठिकाणाहून 
कार्यकर्त्यांशी चर्चा विनिमय करून पुढील पदे आपल्या 
स्तरावरुन स्थानिक पातळीवर बैठक घेऊन कार्यकर्तेशी 
चर्चा करून निर्णय करण्याचे अधिकार संबंधित नवीन 

दोन्ही जिल्हाध्यक्ष व तिन्ही तालुकाअध्यक्षांना देण्यात 
आले असल्याचे घोषित करण्यात आलेआहे. प्रमुख पाहुणे 
म्हणून, संस्थापकअध्यक्ष प्राध्यापक रामचंद्रजी भरांडे सर 
नांदेड, ज्येष्ठ नेते तथा प्रदेश उपाध्यक्ष व्ही.जी.डोईवाड 
सर, जेष्ठ साहित्यिक नागोराव नामेवार सर, गणपतराव 
रेड्डी, जेष्ठ कार्यकर्ते एकनाथ रेडे लोहा, शेषेराव व्ही. रोडे 
चिफ कमांडर एलएसए युनिट महाराष्ट्र राज्य, बी.एम. 
गोणारकर, बालाजी भंगारीकर, नागोराव कुडके, सचिन 
वाघमारे, बाळासाहेब टिकेकर डौरकर, माणिक कांबळे 
बारडकर संजय खानजोडे हदगाव, संभाजीराजे वाघमारे, 
गंगाधर गायकवाड निमटेककर, साहेबराव गव्हारकर,सचिन 
सुर्यवंशी  राजू जमगवकर राजु गायकवाड मंडाळेकर, 
नागेंद्र गायकवाड,मारोती दर्शनकर, शिवराज केदारे, 
शेषेराव झिंजोरे,रामदास जळपते, दिगांबर गायकवाड, 

पांडुरंग झिंजोरे, गणेश सुर्यवंशी अनेक ठिकाणचे नेते, 
पदाधिकारी, कार्यकर्ते आवर्जून उपस्थित होते.संघटनेचा 
लढा लाभ वंचित, शोषीत, अन्यायग्रस्तांला न्याय मिळवून 
देण्यासाठी हक्काचे व्यासपीठ म्हणून लोकस्वराज्य 
आंदोलनाकडे पाहिले जाते. यास नवीन जिल्हा व 
तालुका कार्यकारणीकडून तडा जाता कामा नये अशी ही 
भावना जेष्ठ नेते यादवराव सुर्यवंशी सर यांनी आपल्या 
मनोगतात व्यक्त केली आहे. या बैठकीचे आयोजन युवक 
आघाडीचे जिल्हाध्यक्ष अंकुशदादा गायकवाड आणि नांदेड 
महानगराध्यक्ष सुनील जाधव यांनी केले होते. कार्यक्रमाचे 
सुरेख सुत्र संचालन अर्जुन गायकवाड मालेगांवकर यांनी 
करून, अंकुशदादा गायकवाड यांनी आभार मानलेआहे.
शेवटी नुतन जिल्हाध्यक्ष व तालुकाध्यक्ष यांचे अनेकांनी 
अभिनंदन केले आहे.

लोकस्वराज्य आंदोलनाची नांदेड जिल्हा कार्यकारिणी जाहीर
आधुनिक केसरी न्यूज 

बीड : वसंतराव नाईक मराठवाडा कृषि विद्यापीठांतर्गत आदित्य शिक्षण 
संस्था सलंग्न आदित्य कृषि महाविद्यालयाचे कृषिदूत प्रफुल देवगडे, राम 
गडदे, महेश कवडेवार, उमेश गायकवाड, अमोल चव्हाण, ज्ञानेश्वर 

गौरकर, भागवत शिंदे, 
विशाल गंदरेवाड यांनी 
ग्रामीण कृषि कार्यानुभव 
व कृषि औद्योगिक 
कार्यक्रम २०२३ २४ 
अंतर्गत कृषिदूतांनी 
पिंपरी येथील 
शेतकऱ्यांना एकात्मिक 

रोग नियंत्रण याबद्दल सविस्तर माहिती दिली.
एकात्मिक दृष्टीकोन रोगजनकांना महत्त्वपूर्ण समस्या निर्माण करण्यापासून 
रोखण्यासाठी प्रतिबंधात्मक आणि सुधारात्मक उपायांचे समाकलित 
करते. एकात्मिक दृष्टिकोनाचे काही फायदे जसे की, निरोगी वनस्पतींना 
प्रोत्साहन देते. शाश्वत जैव-आधारित रोग व्यवस्थापन पर्यायांना प्रोत्साहन 
देते, अधिक पर्यावरणीयदृष्ट्या सौम्य नियंत्रण युक्त्या अवलंबण्यास 
प्रोत्साहित करून व्यवस्थापनाशी संबंधित पर्यावरणीय जोखीम कमी 
करते, हवा आणि भूजल दूषित होण्याची शक्यता कमी करते.यासाठी 
कृषीदुतांना वनस्पती रोगनिदान शास्त्र विभागाचे विषयतज्ञ प्रा. सानप 
सर यांचे मार्गदर्शन लाभले. तसेच या प्रात्यक्षिकाकरिता विद्यार्थ्यांना 
आदित्य शिक्षण संस्थेच्या अध्यक्षा डॉ. अदितीजी सारडा, आदित्य कृषि 
महाविद्यालयाचे प्राचार्य डॉ. तुकाराम तांबे, प्राचार्य श्री श्यामजी भुतडा, 
कार्यक्रम समन्वयक डॉ. संदीप मोरे, कार्यक्रम अधिकारी व विषयतज्ञ 
आणि महाविद्यालयाचा इतर प्राध्यापक वर्ग यांचे मोलाचे मार्गदर्शन 
लाभले.यांनी पिंपरी येथील शेतकऱ्यांना एकात्मिक रोग नियंत्रण याबद्दल 
सविस्तर माहिती दिली.

शेतकऱ्यांना दिली एकात्मिक 
रोग नियंत्रणाबद्दल महिती


